
ERKENNINGS

My diepste waardering aan …
Die Here Jesus Christus wat my uit die kuil van die hel gered het,

waaroor ek ewig dankbaar is, en wat my lewe so geseën het. Dankie dat U
my die voorreg gegee het om u Woord en hierdie getuienis te deel. My vrou
en ek is meer as geëerd om deel te wees van u groot werk.

Holly McClure, vir jou onblusbare entoesiasme en eindelose
ondersteuning van die dag toe ek en Annette jou ontmoet het. Ek is steeds
verwonderd oor hoeveel God daardie eerste onderhoud op jou radioprogram
in 1999 geseën het. Jou toewyding, kennis, vriendskap en verbintenis tot
ons word baie waardeer en hoog geag. God se manier om jou ‘ongewone
toegang’ te gee om hierdie boodskap te verkondig, verstom ons nog steeds.

Mike Paquette, vir jou onwrikbare verbintenis tot hierdie werk, en dat jy
my met soveel aspekte van die bediening help. Jy is ’n getroue vriend wat
die woorde lojaliteit en toewyding tot nuwe hoogtes voer. Jou ‘niks is
onmoontlik nie’-houding word altyd bewonder. Ek dank die Here dat ek jou
ontmoet het.

Hal Linhardt, vir jou verbintenis tot die Here, en dat jy jou getuienis met
soveel ander deel wat tot baie se verlossing lei. Dankie vir jou eindelose
ondersteuning en vriendskap.

Dane Bundy, vir jou uitstekende navorsing oor baie van die
Skrifgedeeltes, en jou nederige houding. Dankie, Dane!

My baie goeie vriend Greg, wat meer soos ’n broer is. Ek waardeer jou
vriendskap, ondersteuning en integriteit meer as wat jy ooit sal weet. Jou
karakter en etiek is navolgenswaardig. Deur die jare het die insigte wat ek
verkry het tydens baie van ons ‘karakter’-gesprekke, ’n groot impak op my
lewe gehad en gedien as aanmaning tydens sommige van die lewe se
moeilikste toetse.



My skoonpa, Stan, sonder wie se hulp in die eiendomsbedryf en met
rekenaars ek nie sou kon regkom nie. Jou uitstekende werksetiek,
toewyding en positiewe houding het ons albei al deur baie uitdagings en
spertye gehelp! Ek is trots daarop om so ’n Goddelike man in my familie te
hê.

Die baie ander mense wat vir ons gebid het: ons families, ons dier-bare
vriende, veral Steve en Kelly, Lou, en pastor Raul en pastor Sharon – jul
vriendskap is vir ons baie meer werd as wat ek in woorde kan uitdruk. Julle
is werklik verbondsvriende.

Laastens, my pragtige en uitsonderlike vrou, Annette, want sonder haar
sou die boek nie moontlik gewees het nie. Jou baie ure van gebed,
onwrikbare geloof, verbintenis en ondersteuning is van onskatbare waarde.
Ek is waarlik geseën met die wonderlikste vrou waaroor ’n man ooit kon
droom. Ek sal altyd vir jou lief wees, my vrou van eer.

Dit is my begeerte dat hierdie boek jou sal dwing om die belangrikste
saak waarvoor jy ooit te staan sal kom, te ondersoek, en dat dit jou sal help
om die regte besluit te neem.

– BILL

VOORWOORD

God het al verskeie kere in my lewe vir my op ’n Goddelike manier mense
aangewys wat my vir ewig verander en geestelik versterk het. Toe ek Bill en
Annette Wiese ontmoet het, was dit vir my een van daardie ‘Goddelike
oomblikke’.

Ek het Bill en sy pragtige vrou, Annette, ontmoet toe ek ’n filmresensent
vir verskeie mediamaatskappye was en ’n aandgeselsprogram, Holly
McClure Live, in San Diego in Kalifornië aangebied het. Op ’n dag het ’n
gemeenskaplike vriendin my gebel en aanbeveel dat ek ’n onderhoud voer
met ’n man wat haar Bybelstudiegroepie kom besoek en hulle vertel het van
’n ongelooflike ervaring wat God hom in die hel gegee het. In daardie
stadium het ek self die regie van my program behartig, en aangesien
Allerheiligeaand net om die draai was, het ek gedink dat ’n onderhoud met
iemand wat beweer dat hy hel toe was en demone gesien het, ten minste sou
sorg vir ’n goeie radioprogram.

Nadat ek ingestem het nog voordat ek eens vir Bill ontmoet het, was ek
natuurlik bekommerd oor sy verhaal en ek was nie seker hoe my luisteraars
hom sou ervaar nie. Maar nadat ek hom gebel en kortliks geluister het na dit
wat hy deurgemaak het, het ek binne minute geweet dat hy die waarheid
praat. Sy nederige houding en Goddelike karakter het dadelik duidelik
geword toe hy met sy strelende stem kalm vertel het van sy aangrypende
ervaring. Toe ek die telefoon neersit, het ek geweet dat Bill se boodskap
soveel meer as net ’n goeie radioprogram sou wees. God het ’n kragtige
plan en ’n onbekende doel gehad, nie net vir daardie uur nie, maar ook vir
die vriendskap wat vir ons voorgelê het.

Ek het die program begin met ’n ernstige aanmaning dat my gas en sy
onderwerp nie ’n grap of ’n poets is nie. Ek het genoem dat ons kultuur die
onderwerp van die hel in so ’n mate as onbelangrik afmaak dat ons dit



inderdaad vier met duiwelkostuums, demoniese maskers en lekkergoed op
Allerheiligeaand, die tweede mees gekommersialiseerde vakansiedag in
Amerika. Ek het bygevoeg dat Bill se ervaring ’n ander kant van die hel
toon, een wat ons nog nooit van gehoor het nie, een wat skrikwekkend,
werklik en permanent is. Ek het vir hulle gesê dat Bill se getuienis
waarskynlik hul lewens vir ewig gaan verander. En toe het ons met die
program begin.

Die uur lank wat Bill van sy reis na die hel vertel het, is ek geboei en
betower deur sy gedetailleerde vertelling. Ek het geen oproepe aanvaar nie.
Aan die einde van die program het ons net sy roepradionommer gegee, want
hy het nie ’n bediening, webblad, boek of telefoonnommer gehad wat
mense kon skakel nie. Teen die tyd dat ek die program afgesluit het, het Bill
se roepradio onophoudelik gelui. ‘Reis na die hel’ was een van my
gewildste programme ooit. Ek het talle versoeke gekry vir band-opnames,
en in die weke en maande wat gevolg het, het ek ’n magdom
telefoonoproepe en e-posse ontvang van mense wat my gevra het om Bill se
verhaal weer uit te saai. Bill het getuienis op getuienis ontvang van hoe sy
boodskap mense se lewens verander het. Sommige van die verhale is
opgeneem in hierdie boek.

Terwyl die drie van ons daardie aand in die ateljee gesit het, het ons
geweet dat daar iets wonderliks gebeur het. Elkeen van ons het God se
teenwoordigheid tydens die program ervaar en ons het geweet dat God
besig is om die harte en gedagtes van mense wat selfs net vir ’n paar kort
oomblikke op die program ingeskakel het, te verander. Ons het ook geweet
dat God ons op Goddelike wyse bymekaargebring het vir ’n groter doel as
bloot ’n ‘verskyning’ op ’n radioprogram. Daardie aand het ek my bereid
verklaar om alles in my mag te doen om Bill te help om sy storie te vertel.

Ek is al reeds sedert die laat tagtigerjare ’n filmresensent, en ek het al
duisende flieks geresenseer. Ek kan jou verseker dat net soos wat daar talle
gelowige mense is wat God vra om hulle te help om ’n geestelike boodskap
vir flieks te skryf of te skep, is dit nie moeilik om te glo dat daar ook talle
filmskrywers en spesiale effek-kunstenaars is wat deur die demoniese ryk
beïnvloed word om demone en die boosaardige doderyk realisties uit te
beeld nie. Ons kultuur is gedesensiteer en gekondisioneer om verskeie
vorms van demoniese wesens, karikature van Satan en vlugtige blikke van
die hel bloot as ‘vermaak’ te aanvaar.



Onthou jy toe die woord hel nog as ’n vloekwoord beskou is? My jonger
sussie het herhaal wat die buurseuns gesê het, en haar mond is met seep
uitgewas – net omdat sy hel gesê het. Maar hoe het die tye nie verander nie!
Deesdae het die woord ons kultuur binnegedring. Hel word skaars gesien as
’n vloekwoord of ’n ‘lelike woord’, en dit het stelselmatig deel geword van
ons kulturele slengtaal, beeldspraak wat by ons alledaagse woordeskat
ingesluip het. Die televisie en flieks oorspoel ons so met die gebruik van die
woord dat ons skaars oplet dat dit gebruik word. Hoe dikwels hoor ’n mens
nie ’n karakter wat sê ‘Gaan hel toe!’ of ‘Hel, nee!’ of iemand wat terloops
in ’n alledaagse gesprek ’n frase gebruik soos ‘so warm soos die hel’ nie?

Aangesien die betekenis van die woord kultureel afgewater is, sou dit
gerusstellend gewees het om te hoor dat die ware definisie, impak en
gevolge van die hel van die nasie se kansels af gepreek word. Maar die
boodskap van hellevuur en swawel van Dante se Inferno wat jare gelede in
verskeie denominasies gepredig is, is nie meer ’n gewilde onderwerp in die
hedendaagse ‘godsdienstig-korrekte’ kerke nie. Om die waarheid te sê, die
meeste predikers vind die onderwerp van die hel te ‘negatief’ omdat hulle
bang is dat dit hul groeiende gemeentes kan afskrik. Dit wil voorkom asof
die idee dat ’n mens ’n ewigheid in die hel kan deurbring, tesame met
morele absoluuthede, uitgewis is in die kerk.

Alhoewel Amerika oor die algemeen beskou word as ’n Christennasie, is
daar in der waarheid ’n groot hoeveelheid mense wat nieChristene is of
hoegenaamd geen godsdiens beoefen nie. In ’n onlangse peiling is meer as
duisend Amerikaners uitgevra oor die onderwerp van die ewige lewe, en
sewe-en-sestig persent het geglo dat hul siele hemel of hel toe sou gaan
wanneer hulle doodgaan, terwyl vier-en-twintig persent nie glo dat die
hemel of die hel bestaan nie. Hierdie statistiek – die mense wat nie glo dat
die hemel of die hel bestaan nie – is die rede waarom ek so passievol
daaroor is om Bill se verhaal met ander te deel. Die Here het Bill met ’n
wekroep-boodskap vir jou en die mense vir wie jy lief is gestuur, want God
wil nie hê dat enigiemand die ewigheid sonder Hom moet deurbring nie.

Die hel is ’n werklike plek, maar om vir mense te sê dat hulle dalk
soontoe kan gaan, is nie ’n maklike of ’n gewilde boodskap nie. God het
geweet wat Hy doen toe Hy vir Bill die moeilike taak gegee het om sy
verhaal met ander te deel. Hy het geweet dat Bill se karakter, sy integriteit,
sy geloof en sy Goddelike vrou wat hom met haar ongelooflike gebede
ondersteun, hierdie boodskap sal beskerm met waarheid en sal oppas met



eer. Ek is bevoorreg dat ek Bill en Annette ontmoet het en hulle vriende kan
noem. Ek is bevoorreg om deel te kan wees van hierdie buitengewone
geskenk van God.

– HOLLY MCCLURE



INLEIDING
’N WOORD VAN WAARSKUWING

Op Sondag 22 November 1998 het ek en my vrou, Annette, die aand by die
huis van een van ons beste vriende deurgebring. Daar was niks ongewoons
aan daardie aand nie. Ek en Annette is so teen elfuur huis toe en het net
voor middernag in die bed geklim, onbewus van die feit dat my lewe kort
daarna vir ewig verander sou word deur ’n gebeurtenis wat ek steeds sukkel
om te verduidelik. Om drie-uur op die drie-en-twintigste het ek sonder
enige waarskuwing skielik gevoel hoe ek deur die lug tuimel en op die
grond val, heeltemal buite my beheer.

Ek het geland in iets wat gelyk het soos ’n tronksel. Die mure van die sel
was van growwe klip en dit het ’n deur gehad wat bestaan het uit wat gelyk
het na dik metaalstawe.1 Ek was heeltemal kaal, wat bygedra het tot die
gevoel van kwesbaarheid soos ’n gevangene. Dit was nie ’n droom nie – ek
was werklik in daardie vreemde plek. Ek was heeltemal wakker en bewus
van wat om my aangaan, maar ek het geen idee gehad van wat gebeur het,
hoe ek gereis het of hoekom ek daar was nie, totdat dit later op my reis aan
my gewys en verduidelik is.

Die eerste ding wat ek opgelet het, was die temperatuur. Dit was warm –
warmer as enige plek waar iets kan oorleef. Dit was so warm dat ek
gewonder het: Waarom leef ek nog? Hoe kan ek oorleef in hierdie intense
hitte?2 Dit het gevoel asof my vlees enige oomblik van my lyf af sou
disintegreer. Die werklikheid is dat dit nie het nie. Dit was nie ’n nagmerrie
nie; dit was werklik. Die felheid van die hitte het elke bietjie krag uit my
gemergel.

Ek het dit in daardie stadium nog nie heeltemal besef nie – maar ek het
tot in die hel geval.

As jy soos die meeste mense is, het jy waarskynlik hierdie boek
oopgemaak uit nuuskierigheid. Iewers in jou agterkop dink jy waarskynlik:



Het hierdie man regtig hel toe gegaan – hel, soos in vuur, brand en
foltering? Of miskien dink jy ek maak die hele storie op, want niemand
gaan hel toe en bly leef om daarvan te kan vertel nie. Jy glo dalk nie eens
dat daar ’n hel is nie. Indien jy glo in ’n letterlike hel, dink jy waarskynlik
die enigste rede waarom God iemand hel toe sal stuur, is as die persoon
boos is en dit verdien, reg?

Wel, in my geval is dit nie so nie. Ja, ek is na ’n letterlik brandende hel
toe geneem, en nee, dit het niks te doen gehad met of ek goed of sleg is nie.
Die rede waarom hierdie plek aan my gewys is, is sodat ek ’n
waarskuwingsboodskap kon terugbring. My verhaal is nie bedoel om te
veroordeel nie, maar eerder om jou in te lig dat die hel ’n werklike plek is –
dit bestaan wel. Dit is God se begeerte dat niemand soontoe moet gaan nie.
Maar die hartseerfeit is dat mense daagliks die besluit neem om hel toe te
gaan.

In ons samelewing vandag dien waarskuwings om ons te beskerm teen
leed. Waarskuwings word nie net verwelkom as rigtingwysers nie, maar ons
verwag ook dat dit op alles aangebring moet word, van tandepasta tot
eiendom. In die eiendomsbedryf word daar byvoorbeeld kontrakte opgestel
om die koper te beskerm en alle bekende inligting aan die koper bekend te
maak. Om die waarheid te sê, ’n koper sal woedend wees as hy of sy nie ten
volle ingelig word nie.

Watter liefdevolle ouer waarsku nie sy of haar kinders om nie in ’n
besige straat te speel nie?

Wanneer die lug donker word en die wind opkom, kyk ons na die
plaaslike nuuskanaal om te sien of daar nie waarskuwings van tornado’s of
orkane is nie.

Waarom is dit dan so dat wanneer God ons waarsku teen wat gaan gebeur
as ons die verkeerde pad vat, ons vinnig is om te sê dat Hy kortsigtig en
krities is? Of ons sê Hy is veroordelend! Die waarheid is dat Hy ons
waarsku omdat Hy ’n goeie God is, Een wat ons liefhet en ons wil help, lei
en beskerm. Persoonlik verwelkom ek sy waarskuwings in my lewe.

Die ervaring was nie iets waarvoor ek gevra of ooit wou gehad het nie.
Ek is konserwatief van aard en ek is nie gemaklik daarmee om verbind te
word met iets wat so radikaal is nie. Maar in die lig van God se perspektief
kan ek by my ongemak verbykyk. Ek het sedertdien ontdek dat my verhaal



ooreenstem met die besonderhede oor die hel wat in die Bybel verskaf
word. En dit is van veel groter belang as was ek te sê het.

My ysingwekkende reis het gevoel asof dit vir ewig aanhou, maar in
werklikheid het dit minder as ’n uur geduur. Daardie drie-en-twintig minute
was meer as genoeg om my te oortuig dat ek nooit, ooit weer daarheen wil
terugkeer nie, nie eens vir ’n minuut nie. En dit het nou my lewensdoel
geword om ander te vertel van dit wat ek gesien, gehoor en gevoel het sodat
wie ook al hierdie verhaal lees, in staat sal wees om die regte stappe te doen
en hierdie plek ten alle koste te vermy.

My opregte hoop is dat dié boek die naaste sal wees wat jy ooit daaraan
sal kom om self hierdie werklikheid te ervaar.



DEEL 1
MY ERVARING IN DIE HEL



DIE SEL



 

HOOFSTUK 1

DIE SEL

Op ons eerste huweliksherdenking het ek en Annette na Carmel in
Kalifornië gegaan. Dit was die perfekte plek om dit te vier, daar waar ons
op die stoep van een van ons gunstelingplekke gesit en kyk het na die
prentjiemooi kranse, bome en huise langs die blou Stille Oseaan. Die
kristalhelder oggendlug en branders wat teen die kuslyn slaan, was die
perfekte agtergrond vir gedeelde gesprekke oor ons hartsbegeertes,
doelwitte en drome vir ons nuwe lewe saam. Ek het vir my vrou gesê:
‘Hierdie plek is waarskynlik die naaste aan die hemel wat enigiemand kan
ervaar terwyl jy nog op die aarde is.’ Annette het saamgestem. Ons het albei
’n sterk gevoel gehad God het ons vir ’n baie spesiale doel bymekaar
gebring.

Terwyl ons nagedink het oor God se goedheid in ons lewe, was daar een
woord wat die gevoel in my hart opgesom het – dankbaarheid. Ek was so
dankbaar vir my pragtige vrou en die lewe wat ons saam gehad het. Die
eerste keer toe ek haar gesien het, het ek geweet sy is die een vir my, en ek
beskou haar werklik as ’n geskenk van bo. Ek was dankbaar vir my
gesondheid, my familie, rekeninge wat betaal is, finansiële voorsiening en
vrede. Daar is iets baie bevredigends daaraan om sulke oomblikke te hê om
na te dink en te droom. Wat sou die volgende hoofstuk wees wat in ons
lewe afspeel? Ons was salig onbewus daarvan dat ons net twee weke later
gekonfronteer sou word met ’n gebeurtenis wat ons lewe vir ewig sou
verander.

DIE REIS

Ek het reeds die begin van daardie reis op 22 November 1998 met julle
gedeel. Dit was die nag toe ek uit my bed geruk is tot in die hel. My



aankomspunt was ’n sel van ongeveer vier en ’n halwe meter by drie meter
en vier en ’n halwe meter hoog.

Met die mure van growwe klip en onbuigbare tralies voor die deur, het
dit vir my gevoel asof ek in ’n tydelike aanhoudingsel is, ’n plek waar ’n
gevangene sy laaste ure sal deurbring voordat hy ’n baie meer
skrikwekkende lot tegemoetgaan. Jesaja 24:22 sê: ‘Hulle sal bymekaar
gebondel word soos gevangenes wat in ’n gat toegesluit is. Hulle sal in ’n
tronk opgesluit word (eie klem).’ Spreuke 7:27 verwys ook na die ‘kamers
van die dood’ in die hel (1933-vertaling).

Ek het baie swak gevoel toe ek daar op die vloer van die sel gelê het. Ek
het opgelet ek het ’n liggaam wat lyk net soos my liggaam nou lyk.1 Ek het
my kop opgetel en begin rondkyk. Onmiddellik het ek besef ek is nie alleen
in die sel nie. Ek het twee reuse ondiere gesien, anders as enigiets wat ek al
ooit vantevore gesien het.

Ek ken niemand wat die skrikwekkendheid van die hel al ooit oordryf het nie … Ons is
veronderstel om vrees en bewing te ervaar. Ons is veronderstel om terug te deins van die

werklikheid. Nie deur dit te ontken nie, maar deur daarvan weg te vlug tot in die arms van
Jesus wat gesterf het om ons daarvan te red.3

– JOHN PIPER

Die geweldige diere was ongeveer drie tot vier meter lank.2 Hulle was
baie, baie intimiderend. Dit is erg genoeg om bedreig te word deur iets wat
baie groter as jyself is. Maar daardie diere was nie van ons natuurlike
wêreld nie. Ek het besef hulle is heeltemal boos, en hulle het na my gestaar
met suiwer, onverbloemde haat wat my lam gemaak het van vrees. ‘Boos’
en ‘skrikwekkend’ het voor my gestaan. Die twee ondiere was ’n uiters
intense manifestasie van die twee magte.

Ek het steeds geen idee gehad van waar ek is nie, en ek het
paniekbevange geraak. Alhoewel ek geen verwysingsraamwerk gehad het
nie, geen vertroudheid met enigiets wat ek ervaar het en geen begrip van
hoe ek daar gekom het nie, het die onwerklike realiteit dat ’n wrede dood ’n
sekerheid is, my in die gesig gestaar.

Die ondiere was nie diere nie, maar hulle was ook nie mense nie. Albei
ondiere het soos reptiele gelyk, maar in ’n menslike vorm. Hul arms en



bene was nie ewe lank nie en uit proporsie – sonder simmetrie. Die eerste
een het knoppe en skubbe oraloor sy groteske liggaam gehad. Hy het ’n
groot uitstaande kaak gehad met reuse tande en groot versonke oë.4 Hierdie
ondier was swaarlywig en sterk met dik bene en abnormaal groot voete. Die
dier het driftig op en af in die sel geloop soos ’n ingehokte bul, en sy
houding was verskriklik vreesaanjaend. Die tweede ondier was langer en
dunner met baie lang arms en vlymskerp vinne wat sy liggaam bedek het.
Sy hande het kloue gehad wat amper ’n kwart meter lank was. Sy
persoonlikheid was anders as dié van die eerste ondier. Hy was glad nie
minder boos nie, maar het onheilspellend stil gestaan.

Ek kon hoor hoe die ondiere met mekaar praat. Alhoewel ek nie die taal
kon identifiseer nie, kon ek op een of ander manier die woorde verstaan.
Die woorde was aaklig – verskriklike, godslasterlike taal wat by hul monde
uitgespu en hul geweldige haat vir God uitgedruk het.5

Skielik het hulle hul aandag op my gevestig. Hulle het gelyk soos honger
roofdiere wat na hul prooi staar. Ek was hulpeloos, vasgevang en verlam
van vrees soos ’n insek in ’n dodelike spinnekop se web. Ek het geweet ek
het die teiken van hul vyandigheid geword, en ek het ’n geweldige, bose
teenwoordigheid ervaar soos nog nooit vantevore nie en erger as wat ek my
ooit kon indink. Daar was ’n haat in hulle wat enige haat wat ’n mens kan
ervaar, ver oortref het. En hul haat was nou direk op my gerig. Ek kon nog
nie uitmaak wat hierdie ondiere is nie, maar ek het geweet hulle wil my
kwaad aandoen6.

Ek wou desperaat regop kom en weghardloop. Maar terwyl ek daar op
die veragtelike selvloer gelê het, het ek agtergekom ek het geen krag in my
liggaam nie. Ek kon skaars beweeg. Hoekom het ek nie krag gehad nie? Ek
het so magteloos gevoel!7 Psalm 88:5 sê: ‘Ek word gereken by die wat in
die kuil neerdaal; ek het geword soos ’n man sonder krag’ (1933-vertaling,
eie klem).

Ek het geweet dit wat ek ervaar is baie meer as net fisieke swakheid. Dit
was elke moontlike vorm van swakheid. Ek was geestelik en emosioneel
uitgeput, selfs al was ek nog net ’n paar oomblikke daar. Die meeste van
ons het al so ’n verlies aan krag en energie ervaar na ’n intense gehuil,
emosionele nood of droefheid. Maar na ’n tyd van genesing herwin ons
weer die krag, al kan dit soms jare duur. Op daardie oomblik het ek egter
gevoel asof daar nooit ’n tyd sal wees om te herstel van die gewig wat my
letterlik oorval het nie – ’n gewig van hopelose wanhoop.



Nog twee ondiere het die sel binnegekom en ek het die gevoel gekry ek is
aan die vier wesens ‘toegewys’. Dit het gevoel asof hulle besig is om my te
takseer en asof my foltering hulle genot sal verskaf. Die lig het skielik
verdwyn toe hulle binnegekom het. Dit het heeltemal pikdonker geword. Ek
het geen idee gehad waarom hierdie skielike en intense donkerte begin het
nie. Maar ek het die gevoel gekry die lig was ’n steurnis en dat die
atmosfeer nou weer teruggekeer het na die normale toestand van duisternis.
Klaagliedere 3:6 sê: ‘Hy het my in donker plekke laat sit soos die wat lankal
dood is’ (1933-vertaling, eie klem).

Want die hel word nie deur ons Here Jesus Christus gesien as ‘geskep vir die mens’ nie, maar
‘geskep vir die duiwel en sy engele’. Mense is gemaak vir gemeenskap met God en vir die

ewige heerlikheid. Die feit dat sulke skepsels vir ewig en sonder uitkomkans verban word na
die buitenste duisternis, behoort ons te vul met ’n gevoel van afgryse.8

– SINCLAIR B. FERGUSON

Een van die ondiere het my opgetel. Sy krag was ongelooflik. Ek was vir
hom soos die gewig van ’n waterglas in sy hand. In Markus 5:3–4 word ’n
man wat deur demone besete was, as volg beskryf: ‘En niemand kon selfs
met kettings hom bind nie … die kettings is deur hom uitmekaar geruk en
die voetboeie stukkend gebreek’ (1933-vertaling). Ek het instinktief geweet
die ondier wat my vashou se krag is ongeveer duisend keer groter as ’n
mens s’n. Ek kan nie verduidelik hoe ek van daardie brokkie inligting
bewus geword het nie. Toe het die ondier my teen die muur gegooi. Ek het
op die grond neergeval en dit het gevoel asof elke been in my liggaam
gebreek is.9 Ek het pyn ervaar, maar dit het gevoel asof die pyn op een of
ander manier verlig word. Ek het geweet ek verduur nie die volle impak van
die pyn nie. Ek het gedink: Hoe word dit afgeweer?

Die tweede ondier, die een met die vlymskerp kloue en skerp skubbe, het
my van agter gegryp en in ’n sterk greep beetgekry. Toe hy my teen sy
borskas vasdruk, het die skerp vinne in my rug gesteek. Ek was soos ’n
lappop in die enorme ondier se omhelsing. Toe het hy sy kloue in my
borskas ingedruk en dit weer uitgeruk. My vlees het in flardes van my lyf af
gehang en ek het weer op die selvloer geval10. Die ondiere het geen respek
gehad vir die menslike liggaam en vir hoe ongelooflik dit geskep is nie. Ek



het nog altyd na myself gekyk deur reg te eet, te oefen en in ’n goeie fisieke
toestand te wees, maar niks daarvan het saak gemaak toe my liggaam voor
my oë vernietig is nie.

Ek het geweet dat ek nie deur die dood van hierdie marteling sou kon
ontsnap nie, want selfs dit was nie ’n opsie nie. Die dood het my
binnegedring, maar my ontwyk. Dit het gelyk asof die ondiere genot put uit
die pyn en vrees wat hulle my aandoen. Psalm 116:3 (1933-vertaling) sê:
‘Bande van die dood het my omring, en angste van die doderyk het my
getref; ek het benoudheid en kommer gevind.’ Hoe het ek nie na die dood
gesmag nie, maar dit sou nie kom nie.

DIE LEWENDE DOOIES

Ek het om genade gesmeek, maar hulle het geen genade gehad nie –
absoluut geen genade nie. Dit het gevoel asof hulle nie daartoe in staat is
nie. Hulle was suiwer boosheid. In daardie plek het daar geen genade
bestaan nie. Genade kom van God in die hemel.11

Die geestelike benoudheid wat ek ervaar het, was onbeskryflik. Om by
sulke boosheid om genade te smeek het klaarblyklik net hul begeerte om
my te folter laat toeneem.

Ek was bewus van die feit dat daar geen vloeistof by my wonde uitgekom
het nie. Geen bloed nie, geen water nie, niks nie.12 In daardie stadium het ek
nie daaroor gewonder nie. Ek was verskriklik naar van die aaklige, walglike
stank van die ondiere. Dit was absoluut afskuwelik en vrot. Dit was
verreweg die vrotste reuke wat ek al ooit teëgekom het.14 As jy elke vrot
ding neem waaraan jy kan dink, soos ’n oop drein, vrot vleis, vrot eiers,
suur melk, dooie verrottende dierevleis en swawel, en jy vermenigvuldig dit
duisend keer, kan jy dalk naby begin kom – ek oordryf nie. Die reuk was
eintlik verskriklik toksies, en dit alleen moes my doodgemaak het.

Die werklikheid van die hel is so ver verwyder van ons ervaring dat taal dit nie voldoende kan
beskryf nie.13

– EDWARD DONNELLY



Ek het instinktief geweet sommige van die dinge wat ek ervaar is duisend
keer erger as wat sou moontlik wees op aarde – dinge soos die reuke waarna
ek verwys het, die krag van die demone, die geraas van die gille, die
droogheid en die eensaamheid wat ek ervaar het.

Op ’n manier het ek dit reggekry om ’n bietjie te beweeg en ek het my
oor die grond gesleep in die rigting van die deur. Ek kon nie sien nie, maar
ek kon die rigting onthou van die deur wat oopgelos is. Klaarblyklik het die
ondiere my toegelaat om uit te kruip sonder om my te keer.

Toe ek buite die sel kom, was my eerste instink om so ver as moontlik
weg te kom. Weer eens wou ek desperaat weghardloop. Al waaraan ek kon
dink, was om op my voete te kom. Maar elke beweging het groot
inspanning geverg. Ek onthou dat ek gewonder het: Waarom is dit so
moeilik? Ná die geweldige inspanning het ek uiteindelik opgestaan. Ek was
heeltemal uitgeput en terselfdertyd baie gefrustreerd met hoe moeilik so ’n
eenvoudige beweging geword het. Alhoewel ek nou buitekant die sel was,
kon ek nie weghardloop nie, en die vrees het homself om my gedraai soos
’n slang wat sy prooi inperk.

Ek is met afgryse vervul toe ek die gille hoor van ’n magdom mense wat
uitroep van pyn. Die lawaai was oorverdowend. Dit het gevoel asof die
angstige gille reg deur my gaan, asof dit my wese binnedring. Ek het
eenkeer gehoor van ’n televisieprogram oor ’n nuusverslaggewer wat ’n nag
in die tronk deurgebring het om die tronklewe eerstehands te ervaar. Die
gevangenes het gehuil, gekla en heelnag geskree. Hy het gesê dat hy nie
kon slaap weens die geraas nie. Die plek waar ek nou gestaan het, was baie,
baie erger.

Tussen die paniek en oorverdowende geraas deur het ek probeer om my
gedagtes te orden. Ek is in die hel! Dis ’n werklike plek, en ek is regtig hier!
Ek het wanhopig probeer sin maak daaruit, maar dit was net so ondenkbaar.
Nie ek nie, ek is ’n goeie mens, het ek gedink. Die vrees was so intens dat
ek dit nie kon uitstaan nie, maar terselfdertyd kon ek weer eens nie
doodgaan nie.15 Ek het geweet die meeste mense bo op die oppervlak van
die aarde glo nie of weet nie daar is ’n hele wêreld hieronder nie. Hulle sou
dit nie geglo het nie. Maar hier het dit bestaan, en dit was alles baie werklik.
Die plek was so vreesaanjaend, so intens en so vyandig dat dit vir my
onmoontlik is om die verskriklikheid daarvan te verduidelik.



Ek het nie geweet hoe ek daar beland het nie. Die feit dat ek God geken
het, is uit my gedagtes gehou. God self het dit later aan my verduidelik.
Vandag weet ek daar is verskeie Skrifgedeeltes wat aandui dat God soms
dinge vir ’n mens se denke wegsteek.16

Toe ek daar buitekant die sel staan, kon ek die duisternis aanvoel. Ek
sodus10:21 praat van ‘… sodat ’n mens die duisternis kan gryp’ (1933-
vertaling). Dit was nie soos die duisternis op aarde nie. Ek was eenkeer in
’n steenkoolmyn in Arizona wat heeltemal sonder lig was. Ek kon niks sien
nie, maar tog was dit glad nie soos die duisternis in die hel nie.17 Dit was
asof die duisternis daar ’n eie krag gehad het, ’n krag wat my verteer het.18

Die duisternis was nie bloot net die afwesigheid van lig nie – dit het ’n
eiesoortige bose teenwoordigheid gehad, ’n deurdringende boosheid.

Die hel is ’n plek van onverligte foltering en verskriklike ellende … ’n plek van ondeurdring-
bare duisternis … ’n plek van vuur … ’n plek van onverligte foltering vir liggaam en siel. Die

hel sal vir almal wat daar is, verskriklik wees, maar party mense sal meer ly as ander.19

– JOHN MACARTHUR

Ek het na regs gekyk en in die verte kon ek vlamme sien wat die horison
dofweg verlig. Ek het geweet die vlamme kom uit ’n diep kuil, ’n reuse,
woedende inferno, ongeveer een en ’n halwe kilometer in deursnee en
ongeveer sestien kilometer weg. Dit was een van die baie dinge wat ek net
geweet het. My sintuie was verskerp.20

Die vlamme was intens, maar dit het gelyk asof die duisternis die lig
verswelg.21 Die horison was skaars sigbaar. Die duisternis was amper soos
’n groot swart gat. Ek het al gehoor wetenskaplikes sê die swaartekrag in
die swart gate in ons heelal is so sterk dat dit verhoed dat lig kan beweeg en
uit die gate kan kom. Die duisternis van die hel is so. Dit is so donker dit
voel asof dit verhoed dat lig kan beweeg.

Die enigste sigbare area was dit wat die vlamme belig het. Die grond was
rotsagtig, dor en verlate. Daar was nie ’n enkele groenigheid nie, nie ’n
enkele lewende ding nie, nie ’n grashalmpie of ’n enkele blaar op die grond
nie – dit was ’n totale woesteny.22 In Esegiël 26:20 lees ons: ‘… dan sal Ek
jou laat neerdaal saam met die wat in die kuil neerdaal, na die mense van
die voortyd; en Ek sal jou laat woon in die onderste plekke van die aarde, in



ewige woestenye, saam met die wat in die kuil neergedaal het’ (1933-
vertaling). Op die aarde is daar selfs in die woestyne lewe wat aanpas by die
ongenaakbare omgewing, en wat ’n natuurlike skoonheid het. Maar die plek
wat ek gesien het, was dor – glad nie soos ’n woestyn nie.

Een van die pynlikste gedagtes wat ek gehad het, was die besef dat ek
nooit weer by my vrou sou kon uitkom nie. Sy het geen idee gehad van my
bestaan in daardie plek nie. Ek sou haar nooit, ooit weer sien nie. Ek kon
nie eens aan haar verduidelik of vertel van my lot nie. Ek en my vrou is baie
na aan mekaar, en ek het altyd vir haar gesê as daar ooit ’n ramp op die
aarde sou kom en ons daardie dag nie bymekaar is nie, ek ’n manier sou kry
om haar op te spoor. Ek sou nie ophou soek totdat ek haar gevind het nie.
Nou was dit vir my ondenkbaar dat ek haar nooit weer sou sien nie23. Ek het
begryp ek sal nooit, ooit daar uitkom nie. In Psalm 140:11 lees ons: ‘Laat
vurige kole op hulle afgegooi word; mag Hy hulle laat val in die vuur, in
kuile, sodat hulle nie weer opstaan nie’ (1933-vertaling, eie klem). Ek kon
nie eens vir haar vertel wat gebeur het nie, en daardie wete alleen was
ondraaglik.

Dit is ’n ervaring van intense benoudheid … ’n gevoel van eensaamheid … Daar is die besef
dat hierdie skeiding permanent is… Dus word die mens oorval met ’n gevoel van

hopeloosheid.24

– MILLARD J. ERICKSON

Die lug was vol rook, en daar het ’n vuil, dode-like, verrottende reuk in
die suurstof-uitgedunde atmosfeer gehang.25 Dit het vir my gevoel asof al
die suurstof opgebruik is deur die vlamme wat hoog opvlam in die verte. Ek
kon skaars asemhaal. Die gebrek aan suurstof het my laat snak na elke
bietjie lug wat ek kon inasem. Daar was geen humiditeit of vogtigheid in
die lug nie. Dit was uitputtend om net ’n enkele asemteug te probeer neem.

Een van die ergste sensasies wat ek beleef het, was ’n onversadigbare
dors en droogheid. Ek was so ongelooflik dors! My mond was so droog dit
het gevoel asof ek vir dae deur die woestyn gehardloop het. Daar was geen
vogtigheid, geen humiditeit in die lug nie, nêrens enige water nie. Ek het
wanhopig gesmag na net een druppeltjie water.26 Soos die man in lyding in
Lukas 16:23 sou net een druppeltjie water vir my so kosbaar gewees het.



Dit is moeilik om jou ’n wêreld sonder enige water in te dink. Dit sal
werklik aaklig wees. Jy kan jou nie so ’n uiterste droogheid voorstel nie.
Water was nog altyd vir my en my vrou baie kosbaar en genotvol, en nou
nog soveel te meer so. Water is ’n lewegewende middel, en in die hel is
daar geen lewe van enige aard nie. Alles is dood.

Met gedagtes van volslae wanhopigheid wat deur my denke spoel, het ek
uitgekyk na die kaal, dor oopte in die rigting van die vlamme. Al die
herinneringe aan die wonderlike lewe wat ek gehad het, was nou ’n wêreld
weg hiervandaan, net ’n deeltjie van die verlede. Daar was geen werk, geen
doelwitte, geen wysheid en geen geleentheid om met iemand te gesels of
enige probleme op te los nie. Geen rede om iemand hulp aan te bied, te help
of te ondersteun nie. Daar was geen doel nie. Die lewe was verby en ’n
nuttelose ‘wegkwyning’ het my hele wese deurdring.27 Nadat ek die
groteske en misvormde ondiere met hul ruwe skubbe, knoppe en verwronge
ledemate gesien het, en hul bedorwe, verrottende reuke ingeasem het en die
dik rokerige atmosfeer gesien het, het ek terugverlang na my lewe. Ek het
gedink aan my pragtige vrou met haar warm, liefdevolle groen oë, haar lus
vir die lewe, haar perfekte, sagte, skoon vel en haar groot liefde vir my. Ek
het haar so gemis. Ek het gedink aan hoe ons by die kranse langs die kuslyn
gestaan en kyk het hoe die branders en ysblou water teen die rotse breek. Ek
het die helder lug onthou, wit wolke, sonskyn en vars lug. Ek het intens na
haar gesmag.

Ek wou met iemand praat en interaksie hê. Maar om ’n intelligente
gesprek – of bloot enige gesprek – met ’n mens te kon hê, nou so
waardevol, was heeltemal onmoontlik. Al hierdie dinge het deur my
gedagtes geflits. Maar om sulke herinneringe op te roep was sinneloos en
dit sou net lei tot bittere teleurstelling en algehele frustrasie. Hoe kon ek die
realiteit aanvaar wat my nou in die gesig gestaar het? Dit was ’n realiteit
met ’n eindelose ewigheid van pyn, verlies, eensaamheid en verdoemenis –
’n rampsalige bestaan. Ek sou dit nie kon verduur nie!

My kort oomblik van herinneringe het vervaag, en my huidige grusame
situasie het my weer eens in die gesig gestaar. My innerlike ontsnapping het
slegs ’n paar sekondes geduur. Ek het besef hierdie aakligheid sou vir ewig
aanhou, en die wete het my waansinnig laat voel.



Die ewige verdoemenis sal hulle straf wees, altyd geban uit die teenwoordigheid van die Here
en van sy magtige heerlikheid (2 Tess 1:9). Niemand leef sonder God nie … Hy gee jou elke

asemteug wat jy neem. Sy goedheid omring jou … Hy laat immers sy son opkom oor slegtes en
goeies, en Hy laat reën oor dié wat reg doen en oor dié wat verkeerd doen (Matt 5:45). Hy gee
jou die skoonheid van ’n somersaand, die koelte van ’n verfrissende briesie … Hy behaag jou

met die smaak van ’n varsgebakte brood of die sap van ’n ryp perske. Miskien het jy al die
verrukking van die liefde ervaar. Al hierdie dinge is geskenke van God … maar in die hel sal
dit alles van jou weggeneem word … al die waardigheid wat jy nou het as ’n beelddraer van
God sal van jou afgestroop word … Die bose sal brand met vuur, maar hulle sal nie verteer

word nie.28

– EDWARD DONNELLY

Die gedagte om na God te roep om hulp het nie eens by my opgekom nie,
want ek was daar as iemand wat nie vir God geken het nie. Die Here het nie
eens in my gedagtes opgekom nie.29 Een van die demoniese ondiere het my
gegryp en teruggedra na die sel. Hy het my op die grond neergegooi en ’n
ander een het my kop gegryp en dit begin verbrysel. Skielik was al vier
ondiere bo-op my, en asof ek lewelose prooi is, het elkeen ’n been of ’n arm
gegryp.30 Ek was so bang dat daar geen woorde is om dit mee te beskryf
nie. Hulle was op pad om my liggaam uitmekaar te skeur toe ek skielik uit
die sel gehaal en neergesit is langs die vuurkuil wat ek vroeër in die verte
gesien het.

Volgens die Bybel gaan die hel ’n ewigheid vol hartseer en pyn wees, ’n onblusbare vuur.31

– FRANKLIN GRAHAM

DIE KUIL

Ek het vir ’n oomblik verligting ervaar toe ek besef ek is weggeruk uit die
kloue van daardie verskriklike ondiere. Maar nou was ek langs ’n reuse kuil
met tierende vlamme wat omhoog gebrand het tot binne-in ’n oop grot. Toe
ek opkyk in die donker, onheilspellende, graftombe-agtige atmosfeer, het ek
die gevoel gekry dat die bek van die grot die dooies insluk. Die vlamme van
sy uitgehongerde aptyt is nooit bevredig deur die droewige gille van die
tallose massas nie.

Die hitte was erger as onuithoudbaar en ek was desperaat om weg te kom
voordat ek in daardie inferno gegooi word. As ek nou terugdink aan daardie
ervaring, herinner dit my aan die verwoesting van die torings van die World
Trade Center op 11 September 2001 toe sommige mense gekies het om na
hul dood te tuimel deur by vensters uit te spring eerder as om die hitte van
twee duisend grade te trotseer. ’n Val, veral van so ’n groot hoogte af, moes
ongelooflik skrikwekkend gewees het. Daar is berig dat iemand wat aan
daardie temperatuur blootgestel is, binne vyftien sekondes heeltemal veras
sou wees. Maar daardie mense het gekies om te spring, eerder as om die
intensiteit van die vlamme vir selfs net vyftien sekondes te verduur. Volgens
sommige wetenskaplikes is die kerntemperatuur van die aarde ongeveer
twaalf duisend grade. Om dit vir ’n ewigheid te moet verduur, is
ondenkbaar.

Ek kon die buitelyne van mense deur die vlamme sien. Die gille van die
veroordeelde siele was oorverdowend en sonder ophou. Daar was geen
veilige plek nie, geen veilige oomblik nie, geen vorm van tydelike
verligting nie.1 Ons hoor almal in die media van die genadelose dade van
terroriste. In sommige gevalle het die slagoffers geweet hulle sal
doodgemaak word deur wreed onthoof te word. Probeer jou die vrees
indink wat daardie mense moes verduur het terwyl hulle gewag het op hul



lot. In die hel hou hierdie toestand van vrees nie vir ’n enkele oomblik op
nie. Dit duur vir ewig.

Daar is geen rede waarom die marteling van die hel nie fisiese vuur sal insluit nie.2

– Erwin Lutzer

Daar was mense in die hel wat in ’n reuse-kuil aangehou is. Aaklige
ondiere het die omtrek van die kuil bewaak. Die mense kon op geen manier
ontsnap nie. Enige poging om te ontsnap sou vergeefs wees, want menslike
krag kan nie met dié van demone vergelyk word nie. Ek het baie hartseer
gevoel oor daardie wanhopige mense, maar terselfdertyd het ek besef ek
kon volgende wees.

Ek onthou hoe ek as kind by talle gevegte betrokke geraak het deur
swakker kinders wat afgeknou is, te probeer beskerm. Ek is talle kere voos
geslaan, maar ek kon nie net toekyk en nie help nie. My helde was die
televisie-akteurs wat geregtigheid afgedwing en die swakkes beskerm het.
Om ander te wil oppas is ’n Goddelike eienskap, en aangesien ons almal
van God afkomstig is, is dit hoe die meeste mense voel. Ons het al gesien
hoe ons land altyd die res van die wêreld tot redding kom. Hierdie ingebore
begeerte om hulpeloses te beskerm het voortgeduur tot in my volwasse
lewe. Nou dat ek nie in staat was om selfs net een hulpelose, gemartelde
siel te help nie, het my gevoel van wanhopigheid toegeneem. Om
vreesbevange en desperate mense wat eindeloos gemartel word te moet
aanskou, was meer as wat ek kon verduur.3

Probeer jou die skrikwekkendste oomblik van jou lewe indink. Vir my
was dit een oggend toe ek as tiener branderplank gery het aan die kus van
Florida. ’n Skool haaie het nader geswem en ons omring. Ons het desperaat
strand toe begin roei, en in die chaos het een ou amper sy been verloor. Toe
stamp ’n haai my van my branderplank af. Ek en my vriend Rene het
letterlik saam met die haaie geswem. Ons het wanhopig probeer om by die
strand te kom, maar ek het regtig gedink die bloed in die water en die groot
klomp haaie was ’n uitgemaakte doodsvonnis. Skielik het ’n nege voet
lange haai my been gegryp en my onder die water ingetrek. Om een of
ander rede het die haai my laat los sonder ’n merkie (dank die Here), en ek



en Rene kon terugswem strand toe. In daardie stadium was ek ’n ywerige
branderplankryer. Nodeloos om te sê, vir byna twee jaar het ek dit nie weer
naby die water gewaag nie.

Voorwaar, al die ander sintuie sal ook geaffekteer word: die oor met verskriklike klanke, ’n
gegil en geskreeu van ander verdoemde sondaars; die oë met vreesaanjaende, aaklige en

verskriklike gesigte; die reuksintuig met versmorende reuke en ’n aaklige stank, erger as die
reuk van aas of dit wat by ’n oop graf uitkom.4

– THOMAS VINCENT

Dit was een van die mees vreesaanjaende oomblikke in my lewe, en
daardie ervaring was niks in vergelyking met die vrees wat jy vir ’n
ewigheid in die hel verduur nie. Daar is geen wegkomkans nie. Niemand
kan jou red nie.

Toe ek aanvanklik in die sel beland het, het ek opgelet ek is kaal, wat nog
’n vorm van skaamte en groter weerloosheid is. In so ’n vyandige
omgewing dra ’n mens se weerloosheid by tot nog ’n laag van
hulpeloosheid en vrees in jou gedagtes wat reeds met vrees vervul is.5 In die
lewe sal goed aangepaste en gesonde mense skaamte ervaar as hulle in die
openbaar uitgetrek en ontbloot word. Hoeveel te meer voel ’n mens nie
daardie skaamte en vrees in ’n angswekkende omgewing nie! Dit laat my
dink aan die miljoene Jode wat tydens die Tweede Wêreldoorlog kaal
uitgetrek en verneder is voordat hulle in die gaskamers of oonde vermoor is.
Hulle het soveel marteling en vernedering ervaar, maar om hulle kaal uit te
trek, was ’n poging om hulle te stroop van hul waardigheid en hul vrees te
laat toeneem. Baie mense het al op grusame maniere gesterf op aarde;
hoeveel erger sal die marteling nie wees as dit vir ewig aanhou nie?

Ek het ook die ellende van totale uitputting in die hel ervaar. Die
voortdurende emosionele, geestelike en fisieke trauma voed die bose
kringloop van slaapverlies. Jy smag desperaat na selfs net ’n paar
oomblikke van rus, maar jy kry nooit daardie voorreg nie. Dink jou vir ’n
oomblik in hoe sleg jy voel na net agt-en-veertig uur sonder slaap. In die hel
slaap jy nooit nie, jy rus nooit nie, daar is nooit ’n stil oomblik nie. Daar
bestaan geen vorm van rus nie.7 Selfs al was ek net vir drie-en-twintig



minute daar, was die marteling en trauma so intens dit het gevoel asof ek vir
weke nie geslaap het nie. Dit sou mettertyd net erger word.

Die hel duur vir ewig. Alhoewel daar grade van straf is, is die hel verskriklik vir al die
verdoemdes. Die duiwel, bose engele en ongeredde mense is die bewoners van die hel.6

– ROBERT PETERSON

Daar is nooit rus vir jou gemoed nie.8 Geen rus van die marteling, die
gille, die vrees, die dors, die gebrek aan slaap, die stank, die hitte, die
wanhopigheid en die isolasie van ander mense nie.

Ek wou so desperaat graag met iemand praat, maar ek het geweet ek sou
nooit die geleentheid kry nie.9 Jy word ontneem van enige gemeenskap,
gesprekke of menslike interaksie.

Verhoudings is so kosbaar, en dis maklik om hulle as vanselfsprekend te
aanvaar. Op jou doodsbed wil ’n mens nie omring wees deur ‘dinge’ nie. Jy
wil omring wees deur mense wat werklik omgee en jou liefhet. Dit is
geweldig moeilik om die gedagte te verwerk dat jy nooit weer met iemand
in ’n verhouding sal staan nie, veral nie met die mense wat jy liefhet nie.
Die ingebore menslike behoefte om te kommunikeer, vrae te vra en in ’n
verhouding te staan met iemand wat kan deel in jou lyding, sal nooit in die
hel vervul word nie. In plaas daarvan word jy blootgestel aan verskriklike
ondiere. Dit maak nie saak waar jy vandaan kom, of jy beroemd was of baie
invloed gehad het of niemand was nie, dit maak nie saak nie. Jy is waarlik
alleen te midde van ’n see van gemartelde siele.

Dit is wel waar dat daar areas in daardie reuse-, brandende kuil is waar
mense saamgegooi word, maar hulle is net saam in die sin dat hulle
dieselfde foltering ervaar. Elke persoon is baie afgesonder in uiterste pyn,
en elkeen skree in vrees terwyl die vuur en swawel op hom of haar
neerreën. Hulle is saam op dieselfde manier as beeste wat na die slagpale
gelei word. Te midde van sulke uiterste pyn het die siel nie geleentheid vir
gesprekke nie. Buitendien glo ek almal daar is op die rand van waansin. Tog
glo ek jy sal nooit heeltemal mal raak nie, want dit sou ’n vorm van
ontvlugting bied.

En daar is geen ontvlugting nie, nie eens geestelik nie.



Ek het oor die kennis beskik dat daar verskillende grade van foltering en
straf is.10 Ek het geweet sommige mense is slegter daaraan toe as ander. Al
die areas was aaklig, sonder enige verligting of troos. Ek was ook daarvan
bewus dat daar baie vlakke is wat baie, baie erger is. Enige vlak, area of
graad van foltering was egter baie erger as enigiets wat ’n mens jou kan
indink.

Terwyl ek daar naby die reuse-vuurkuil gestaan het, was daar skynbaar geen
aanvallers wat my op daardie oomblik bedreig het nie, en dit het my ’n kans
gegee om na my omgewing te kyk. Dit het vuur en brandende rotse gereën
– soortgelyk aan lawa wat uit die lug val wanneer ’n vulkaan ontplof. Die
rook van die vlamme was baie dik en ’n mens kon net ’n klein entjie voor
jou sien, maar dit wat ek kon sien, was vreesaanjaend. Ek het baie mense
gesien wat hul arms by die kuil uitsteek en desperaat probeer uitklim. Maar
daar was geen ontvlugting nie.

Ek het my kop gedraai en opgelet ek staan in die middel van ’n grot. Dit
mure het my omvou en gelei tot by die groot oopte van die kuil. Toe ek na
die mure kyk, het ek gesien hulle is bedek met duisende afskuwelike
ondiere. Hierdie demoniese ondiere was alle vorms en groottes. Sommige
het vier bene gehad en was so groot soos bere. Ander het regop gestaan en
was omtrent so groot soos gorillas. Hulle was verskriklik grotesk en
misvorm. Dit het gelyk asof hul vleis besig is om te verrot en hul ledemate
was verwronge en buite alle proporsie. Sommige het vreeslike lang arms of
abnormale groot voete gehad. Dit het vir my gelyk asof hulle lewende
dooies is. Daar was ook reusagtige rotte en massiewe spinnekoppe wat ten
minste negentig sentimeter breed en sestig tot negentig sentimeter hoog
was. Ek het ook slange en wurms gesien, van klein tot enorm groot. Ek was
versteen van die vrees en ek kon nie glo wat ek sien nie.

Ek het al met die kante van die muur langs na die ondiere gestaar, en toe
het ek ’n gat in die bokant van die grot gesien. Dit was die ingang van ’n
opwaartse tonnel, ongeveer elf meter in deursnee. Die demoniese ondiere
het ook in die gange van die tonnel gestaan. Hulle was baie duidelik sleg.
Hul oë was kookpotte van boosheid en dood. Alles was vuil, stink, verrot en
vrot. Die diere het een ander onderskeidende kenmerk gehad – dit was asof
hulle almal ’n haat vir die mensdom koester. Hulle was die toppunt van



boosheid. Dit het gelyk asof die ondiere vasgeketting of op een of ander
manier vasgemaak is aan die grot se mure. Dit was vir my ’n verligting om
te weet hulle sou my nie kon bereik nie.1

Skielik het ek opwaarts deur die tonnel begin beweeg. Ek het nie geweet
hoe en hoekom ek in staat is om op te gaan nie. Ek het aanvanklik stadig na
bo beweeg en soos ek hoër gegaan het, kon ek die uitgestrekte woesteny
van die hel sien. Ek kon nou ook die enorme kuil beter sien, en dit het gelyk
asof dit ongeveer een en ’n halwe kilometer in deursnee is.2 Tog was hierdie
net ’n klein stukkie van die hel.3 Aan die regterkant van die inferno was
duisende klein kuile, so ver as die oog kon sien. Elke kuil was net so
ongeveer een tot een en ’n halwe meter in deursnee en een en ’n kwart tot
een en ’n halwe meter diep, en in elkeen was ’n enkele verlore siel.4 Psalm
94:13 verwys na hierdie kuile deur te sê: ‘… totdat die kuil vir die
goddelose gegrawe word’ (1933-vertaling). Terwyl ek in die duisternis na
bo beweeg het, was my vrees vir al daardie gruwelike ondiere
oorweldigend.5 Ek het gedink: Wie sal selfs net een van hierdie ondiere kan
afweer? Niemand nie. Baie van hulle was so massief groot en sterk. Vir ’n
oomblik het ek gedink aan ’n persoon wat ek en my vrou altyd by ons
gimnasium gesien het. Ons het hom nie geken nie, maar ons het altyd met
verwondering na hom gekyk omdat hy so groot gebou en sterk is. Ek het
gedink: Selfs hy sal nie hierdie demone kan afweer nie!

Op pad boontoe, na wat gevoel het na ongeveer dertig sekondes, is die
hele tonnel skielik gevul met ’n opwelling van lig. Die lig was so helder, ’n
suiwer wit lig soos ek nog nooit vantevore gesien het nie. Dit was so helder
ek kon nie die gesig van die Een voor my sien nie, maar ek het onmiddellik
geweet wie Hy is. ‘Jesus,’ het ek gesê, en Hy het gesê: ‘EK IS.’ Ek het voor
sy voete neergeval. Dit was asof ek doodgaan.6 Dit het gevoel asof daar net
’n paar sekondes verbygegaan het totdat ek weer my bewussyn herwin het.
Ek was steeds by sy voete.

Geen woorde kan die emosies beskryf wat ek in die Here se
teenwoordigheid ervaar het nie. Net ’n oomblik vantevore was ek in die hart
van die hel – soos iemand wat nie vir Jesus ken nie en vervloek en verdoem
is tot ewige foltering.7 Maar die oomblik toe Hy verskyn, het Hy my weer
bewus gemaak daarvan dat ek ’n Christen is.8 (Hy het die kennis dat ek ’n
Christen is van my weggeneem toe ek in die hel was. Ek sal binnekort die
rede daarvoor verduidelik.)



Vrees is vervang deur vrede, en veiligheid het die plek van bedreiging
ingeneem. Die gevoelens van waardeloosheid, skaamte en vernedering het
verdwyn toe die waarde wat Hy in my gestel het, aan my onthul is. Dit was
toe dat ek werklik verstaan het hoeveel God ons liefhet. Ek was onmiddellik
vertroos, beskerm en heeltemal verlig. Ek wou by sy voete bly. Ek was so
dankbaar om uit die hel te kon wegkom. Ek was so dankbaar dat ek vir
Jesus ken, dat ek ’n Christen is. Ek wou Hom net aanbid. Ek besef vandag
die lig wat teenwoordig was toe ek in die sel beland het, in werklikheid die
Here se teenwoordigheid was. Toe Hy weggegaan het, het alles weer
teruggekeer na die normale toestand van duisternis.

Hades is ’n plek van foltering en pyn … Die oordeel en die hel sal vir sommige meer
verdraagsaam wees as vir ander … Die feit dat die hel nie vir almal dieselfde gaan wees nie,
beteken glad nie dat dit vir enigiemand ’n goeie plek gaan wees nie. Die mense in die hel sal

vir ewig geskei wees van God en alles wat goed is. So min soos wat ek van die idee hou, glo ek
wel dat die vuurpoel (die hel) ’n werklike en baie letterlike plek is.9

–CHARLES STANLEY

Ek onthou ’n program oor die Titanic wat ek op die televisie gesien het.
Ek onthou hoe dankbaar die mense was wat uit die ysige koue water gered
is. Toe daar dekades later weer onderhoude met hulle gevoer is, het hul
waardering vir die lewe nog nie afgeneem nie. Die trane het geloop terwyl
elke oorlewende die storie vertel het van hoe hy of sy gered is. Dit is presies
hoe ek gevoel het toe ek by Jesus se voete gekniel het – net baie, baie meer
so. Ek het nie woorde gehad om voldoende uiting te gee aan my
dankbaarheid nie. Ek wou net oor en oor en oor vir Hom dankie sê. Selfs al
was ek verlig en getroos, het ek terselfdertyd so sondig en vuil gevoel. Toe
ek daar in die teenwoordigheid van die heilige God staan, was ek duidelik
bewus van my sondes.

Jesus het afgebuk en aan my skouer geraak. My krag het oombliklik
teruggekeer en ek het opgestaan. My volgende gedagte was: Waarom het U
my na hierdie aaklige plek gestuur?

Selfs nog voordat ek die vraag kon vra, het Hy my geantwoord.10 ‘Want
baie mense glo nie die hel bestaan werklik nie,’ het Hy vir my gesê. ‘Selfs
sommige van my eie mense glo nie die hel is ’n werklikheid nie.’ Ek was



verstom om te hoor dat sommige Christene nie glo die hel bestaan werklik
nie. Ek weet baie mense dink wanneer jy doodgaan, word jy vernietig, of
dat die hel net ’n gemoedstoestand is. Dit verbaas my, want die Bybel lig
ons tog so duidelik in oor die onderwerp. Dit leer ons nie dat die mens net
vernietig gaan word nie.11 Die leringe wys baie duidelik die hel is ’n plek
van ewige foltering.12

Ek kon die Here se diepe liefde aanvoel vir mense om die waarheid te
weet. Om te weet die hel is ’n werklikheid en hoe aaklig dit werklik is, laat
ons waardering en dankbaarheid grootliks toeneem. Ek was so ongelooflik
dankbaar dat Hy my gered het.13 Maar ek het verstaan dat Hy vanweë sy
groot liefde vir die mensdom wou hê hulle moet weet dat hierdie plek
bestaan sodat hulle eerder ’n lewe saam met Hom kan kies. In 1 Johannes
5:12 word ons verseker: ‘Wie die Seun het, het die lewe; wie nie die Seun
van God het nie, het ook nie die lewe nie.’

Daar het nog gedagtes by my opgekom, maar dit was vir my moeilik om
te praat in sy ongelooflike teenwoordigheid. Maar selfs nog voordat ek die
vrae in my mond kon vorm, het Hy my geantwoord. In Psalm 139:2, 4 staan
daar: ‘U ken my gedagtes nog voordat hulle by my opkom … Daar is nog
nie ’n woord op my tong nie of U, Here, weet wat dit gaan wees.’ Daar was
al tye saam met my vrou dat ek aan iets sou dink, en dan het sy op daardie
oomblik presies daaroor begin praat. Ander kere kan ons net aanvoel wat
die ander persoon in ’n betrokke situasie gaan sê of doen. Nadat so iets
gebeur het, sal die een vir die ander sê: ‘Ek het presies geweet wat jy dink,
en ek het gedink jy sou dit sê.’ Ek glo daardie eenheid is deel van wat ’n
huwelik so spesiaal maak. Die huweliksverhouding is veronderstel om te
wees soos dit wat die Here met elkeen van ons wil hê – ’n diepe, intieme
verhouding waar julle mekaar se emosies, insigte, begeertes en gedagtes
deel.

Toe ek daar voor die Here staan, het ek gedink: Waarom het U my gekies
vir hierdie ervaring? Ek het geen antwoord gekry nie. Tot vandag toe
verstaan ek nie heeltemal waarom die Here besluit het om my te kies nie.
Dit maak op baie maniere glad nie sin nie. Eerstens is ek ’n eiendomsagent,
nie ’n Billy Graham of ’n moeder Teresa nie. Tweedens is ek lief vir orde,
sindelikheid en kalmte; maar ek is meer fanaties daaroor as die meeste
ander mense. My ma het my vertel dat ek selfs as kind my kamer netjies en
skoon gehou en al my speelgoed perfek gerangskik het. Ek het selfs as kind
driestukpakkies gedra en daarvan gehou!



Verder haat ek en my vrou rillerflieke en ons gaan kyk dit nooit nie. Ons
probeer ons bes om bose invloede uit ons huis en uit ons lewe te hou. En
bowenal hou ek nie eens van die somer nie. Selfs die somer is al vir my te
warm!

Jesus het vir my gesê: ‘Gaan vertel vir hulle van hierdie plek. Dit is my
begeerte dat niemand daarheen sal gaan nie.14 Die hel is gemaak vir die
duiwel en sy engele.’15

Ek het Hom geantwoord: ‘Ja, natuurlik sal ek dit doen.’ God se wil is dat
almal gered moet word.16 En ek het ’n dringende begeerte gehad om sy wil
te doen. In sy teenwoordigheid het alles wat gewoonlik vir my so belangrik
is, so sinneloos gevoel. Ek het so geëerd gevoel om iets te doen wat Hom
sou behaag. Toe kom die gedagte by my op: Waarom sal enigiemand my
glo? Hulle sal dink ek het ’n nagmerrie gehad, of dat ek mal is!

Die Skrif praat van die ‘vuurpoel’ (Op 20:14), mense wat ‘huil en op hulle tande kners’ (Matt
13:42), waar die wurm nie doodgaan nie en die vuur nie geblus word nie (Mark 9:44, 1933-

vertaling). As ons werklik in die hel glo, sal ons pleit by sondaars.17

– RAY COMFORT

Die Here het vir my gesê: ‘Dit is nie jou taak om hul harte te oortuig nie.
Daardie verantwoordelikheid behoort aan die Heilige Gees.18 Dit is jou taak
om hulle te gaan vertel.’ Ek was verlig dat dit nie my taak is om
enigiemand te oortuig nie. Hy het vir my die maklike deel gegee – al wat ek
moet doen, is my mond oopmaak en die mense vertel, en Hy trek hulle self
nader na Hom toe.

Ek het gevra: ‘Waarom het daardie demone my so gehaat?’
Hy het gesê: ‘Want jy is na my beeld geskape, en hulle haat My.’19 Jy

sien, die demone kan nie vir God direk skaad nie, maar hulle kan sy kinders
en sy skepping seermaak. Dit maak God hartseer om sy skepping te sien
ly.20 Die Here is lief vir ons en wil hê ons moet gesonde, vreedsame, lang
lewens lei. Hy wil hê ons moet meer mense waarsku oor die hel en vir hulle
vertel wat hulle moet doen om daardie vreeslike plek te vermy.

Ek het toe gesê: ‘Daardie demone was so sterk.’



En Hy het geantwoord: ‘Al wat jy moet doen, is om hulle in my Naam uit
te werp.’21

En skielik het die demoniese ondiere wat ek in die hel teëgekom het, so
magteloos gelyk daar in sy teenwoordigheid. Hulle het gelyk soos miere
teen ’n muur. Ek het gedink aan pastor Raul, ’n goeie vriend, wat ’n
Godgegewe gawe het om demoniese invloede in mense se lewens te kan
onderskei. Hy verstaan die mag wat God aan ons as Christene gegee het, en
die mag van gebed. Ek het terwyl ek daar was aan net drie mense gedink, en
hy was die derde een. Dit was by hom en sy vrou, Sharon, wat ons die aand
vantevore gekuier het.

Dit is toe aan my onthul dat die krag om hierdie demone te oorwin, nie
die belangrikste is nie, maar eerder, soos die Skrif sê: ‘En tog moet julle nie
bly wees net omdat die geeste hulle aan julle onderwerp nie, maar wees
veral bly omdat julle name in die hemel opgeskryf is’ (Luk 10:20). Die
Bybel sê: ‘Die Seun van die mens het immers gekom om te soek en te red
wat verlore is’ (Luk 19:10). Die klem was op die siele wie se name nog nie
in die hemel opgeskryf is nie, die mense wat elke dag hel toe gaan. Ek het
onmiddellik die erns daarvan besef toe Hy toegelaat het dat ek ’n stroom
mense sien wat deur ’n tonnel val – een na die ander, een na die ander – tot
in ’n oop grot, tot in die gruwel waaruit ek pas ontsnap het.

Terwyl ek daarna gekyk het, het Jesus my toegelaat om ’n klein bietjie
van die hartseer te ervaar wat Hy voel vir sy skepping wat hel toe gaan.22 Sy
liefde is soveel meer as ons s’n en soveel groter as ons s’n. Ek kon dit nie
hanteer om net ’n breukdeel van die pyn wat Hy voel, te ervaar nie.
‘Asseblief, hou op,’ het ek gesê. Ek kon dit nie verduur nie.

Ek kan nie genoeg klem lê op hierdie punt nie. Dit was die diepste insig
in God se gevoelens wat ek gedurende die hele ervaring gehad het. Daar is
geen manier om sy geweldige groot liefde vir alle mense te meet nie.
Wanneer ’n enkele siel verlore gaan na die duiwel en vir ewig verdoem
word tot daardie aaklige plek, maak dit Hom ontsettend hartseer.

Ek het Hom gevra: ‘Hoekom het ek U nie geken toe ek daar was nie?’
Hy het geantwoord: ‘Ek het dit van jou weerhou.’ Die feit dat ek vir

Jesus geken het, is vir my weggesteek sodat ek die wanhopigheid van
daardie siele in die hel kon ervaar. As ek Hom daar geken het soos ek Hom
al sedert 1970 ken, sou ek die hoop gehad het dat Hy my sou red. Om die
gevoel te ervaar dat jy vir ewig verlore is, was verreweg die ergste deel van



die hel. Op aarde het ons altyd een of ander vorm van hoop. Selfs in die
verskriklikste situasies het ons hoop dat ons sal kan ontsnap, selfs al is dit
deur die dood.23 Maar daar weet jy daar is absoluut geen hoop nie; jy sal
nooit uitkom nie. Jou siel kan nie doodgaan nie, en jy is verlore en sal vir
ewig gefolter word.24

Satan … sal enigiets in sy mag doen om mense gevange te hou in sonde en hulle af te trek na
die tronk van ewige skeiding van God.25

– BILLY GRAHAM

Laastens het Hy gesê: ‘Sê vir hulle Ek kom baie, baie binnekort.’ Ek het
’n dringendheid in my gees ervaar om soveel moontlik mense te waarsku
omdat die tyd min raak. Hy het weer ’n keer in alle erns vir my gesê: ‘SÊ
VIR HULLE EK KOM BAIE, BAIE BINNEKORT!’ Die feit dat Hy dit
herhaal het, sê vir my sy wederkoms is werklik baie, baie naby. Die tyd raak
min. Ons moet die waarheid verkondig onder die mense sodat hulle kan
weet daar is ’n keuse om te maak. Sonder Jesus as jou Verlosser sal jy nie
hemel toe gaan nie, en dit is ’n absolute sekerheid.26

As ek nou terugkyk, wens ek dat ek Hom gevra het: ‘Here, wat is vir U
“baie, baie binnekort?”’ Maar wanneer ’n mens in die teenwoordigheid van
die almagtige God staan, dink jy nie aan sulke arrogansie nie. Soos ’n
soldaat wat ’n opdrag ontvang van sy generaal, was al wat ek wou doen om
sy opdrag uit te voer.

Terwyl ek en die Here hierdie tydjie saam deurgebring het, het ons
aanhou opwaarts beweeg deur die tonnel. Ons het tot by die aarde se
oppervlak gekom en toe aanhou op beweeg. Ons het tot hoog bo die aarde
gegaan, totdat ons uit die atmosfeer was.

Ek het afgekyk en die ronding van die aarde gesien.1 Dit was absoluut
asemrowend. As kind het ek altyd in die buitenste ruim belanggestel. Daar
was selfs ’n tyd toe ek ’n ruimtevaarder wou word. Soos baie jong seuns het
ek nog altyd begeer om die aarde vanuit die ruimte te kan sien. En nou was
die aarde hier voor my oë, so groot, en dit het net daar gehang ‘waar niks is
nie’ (Job 26:7).2 Ek kon God se mag aanvoel, en ek het geweet alles staan
perfek onder sy beheer.3 Die aarde wat so presies aan die draai is en nie
eens anderhalf kilometer per uur afwyk nie. Die reuseoseane wat binne hul
grense bly en nooit tot op die land oorspoel nie, nooit sy opdrag oortree
nie.4 Die aarde toon sy absolute mag en beheer. En nie net die aarde staan
onder sy perfekte beheer nie, ook die hele heelal met al die planete en sterre
is ten volle onder sy beheer.5 Nie eens ’n enkele mossie sal ‘op die grond
val sonder die wil van julle Vader nie’ en ‘selfs die hare op julle kop [is]
almal getel’ (Matt 10:29–30). Die omvang van sy grootse mag is eenvoudig
onbegryplik.

Met al dié mag is dit ’n goeie ding dat Hy ’n goeie en liefdevolle God is.6

As jy vir die meeste mense ’n bietjie aardse mag gee, word hulle trots, hulle
kry te veel selfvertroue en het minder medelye. Maar God het al die mag,
en Hy is steeds ‘liefde’. Dit beteken nogtans nie dat alles wat op die aarde
gebeur sy wil is nie. Maar dit beteken wel Hy weet alles en dat alles onder
sy beheer staan. En om daardie rede moet ons as Christene bid: ‘Laat u wil
ook op die aarde geskied, net soos in die hemel’ (Matt 6:10).

Namate ek en Jesus nader aan die aarde beweeg het, kon ek die
kontinente begin onderskei. Ek onthou die oomblik toe ons weer die
atmosfeer binnegekom het. Ek weet dit is vir ruimtevaarders ’n baie
ingewikkkelde en erge ervaring om weer die aarde se atmosfeer binne te
kom, en ek kon dit aanvoel toe ons daardie grens oorsteek.



Ek glo enigiemand wat vanuit die ruimte na die aarde kyk, sal sukkel om
die bestaan van ’n Skepper te ontken. My ouers het naby Cape Canaveral in
Florida gewoon en hulle het soms ruimtevaarders by ons huis onthaal. En
dit is so dat baie van hulle Christene geword het nadat hulle in die ruimte
was en God se skepping gesien het.

Ek het weer bewus geword van God se goedertierenheid. Hy ken die
intiemste besonderhede van ons lewe, en tog hou Hy toesig oor die heelal.
As kind het ek Star Trek gekyk, en soos ek reeds gesê het, het ek altyd
daarvan gedroom om die ruimte te kan sien. Dit was vir my ongelooflik dat
die Here selfs so ’n klein dingetjie soos my kinderlike begeerte onthou en
my toegelaat het om die ruimte te ervaar – saam met Hom!

Ons het voortgesnel na Kalifornië en by my huis aangekom. Toe ons
bokant die huis sweef, kon ek dwarsdeur die dak sien. Ek was geskok toe ek
my liggaam in die sitkamer op die vloer sien lê.

Ek kon skaars glo dit is ek. Nee, het ek gedink, hierdie is die ware ek.
Oombliklik het die Skrifgedeelte in my gedagtes opgekom waar Paulus sê:
‘Ons weet dat, wanneer ons aardse woning wat maar ’n tent is, afgebreek
word, ons ’n vaste gebou in die hemel het. Dit is ’n woning wat nie deur
mense gemaak is nie, maar deur God, en dit bly ewig staan’ (2 Kor 5:1, eie
klem). My ervaring was vergelykbaar met wanneer jy uit jou motor klim en
dan terugstaan en daarna kyk. Dis nie jy nie; dis net die voertuig wat jou
ronddra. My liggaam wat daar gelê het, het so tydelik gelyk, en my lewe so
kort. My lewensduur het so kort gevoel soos die tyd wat dit stoom neem om
uit ’n ketel te ontsnap. Dit verdwyn vinnig.7 Tydens hierdie ervaring het ek
’n begrip gehad van die ewigheid, en ek het beter verstaan wat vir God
belangrik is. Soms is dit wat ons dink baie belangrik is, eintlik glad nie
belangrik nie.

Ek onthou hoe ek deur die dak beweeg het tot in my sitkamer. Toe ek
naby my liggaam kom, het dit gevoel asof ek daarin teruggetrek word. Dit
is toe dat die Here weggegaan het. En onmiddellik het die gruwels van die
hel weer in my gedagtes opgekom. Solank die Here by my was, was die
foltering van die hel nie in my gedagtes nie.8 Maar toe Hy weg is, het die
vrees teruggekeer.

Ek het begin skree en getraumatiseer daar bly lê. Ek is seker jy het al
gehoor van iemand wat in ’n oorlogsituasie in skok gaan, of ’n slagoffer van
’n motorongeluk wat in erge skok is. Wel, die hel is baie erger as enige



gruwel op aarde. Dit is baie erger as wat enigiemand kan verduur. Die
menslike liggaam kan nie daardie trauma weerstaan nie. Die bekende
uitdrukking ‘sterf van vrees’ is heeltemal moontlik vir iemand wat
herinneringe aan die hel het. My gille was hard genoeg dat dit tot in die
slaapkamer gehoor kon word en my vrou wakker gemaak het uit haar diep
slaap.

Ek sal nou dat Annette vir jou haar ervaring van daardie aand gee.

ANNETTE SE VERHAAL

Ek het wakker geword van gille in die gang af. My eerste reaksie was om
regs van my te kyk of Bill langs my in die bed is. Hy was nie. Ek het links
van my op die digitale horlosie gekyk en gesien dit is 03:23. Ek het
opgestaan en in die gang afgeloop tot in die sitkamer waar ek Bill in ’n
fetale posisie aangetref het met sy kop in sy hande vasgeklem. Sy
asemhaling was onreëlmatig en hy het geskree: ‘Ek voel of ek doodgaan!’
Ek het gedink hy is besig om ’n hartaanval te kry.

‘Wat is fout?’ het ek gevra.
Hy het geskree: ‘DIE HERE HET MY HEL TOE GENEEM! BID VIR

MY! BID DAT DIE HERE DIE VREES UIT MY GEDAGTES SAL
WEGNEEM!’

Ek het hom nog nooit vantevore in so ’n toestand gesien nie. Bill is ’n
ingetoë, kalm mens. Almal wat hom ken, sal vir jou sê hy is ’n kalm,
besadigde en bestendige mens, en dat hy sy lewe lank al so is. Dit was
heeltemal teen sy aard om so buite beheer en getraumatiseer te wees.

Dit het ’n paar sekondes geduur voordat ek die skok van wat ek gehoor
het, kon verwerk. Alhoewel ek geskok was, het ek ’n gevoel van vrede in
my binneste gehad en ek het Bill volkome geglo. Ek was verlig om te weet
hy is nie besig om ’n hartaanval te kry nie. In my hart het ek geweet hy sal
oukei wees. Ek het begin bid. Na ’n kort rukkie het Bill begin kalmeer en
bedaar. Hy het ophou gil, sy asemhaling het teruggekeer na normaal en hy
kon sy gedagtes orden. Hy het my vir ’n glas water gevra.

MY VERHAAl GAAN VOORT

Ek onthou ek was verwonderd toe ek gekyk het na die water in die glas wat
Annette vir my gegee het. Dit was lewe in ’n glas. Ek het dit leeggedrink en
vir nog een gevra – ek wou nooit weer dors wees nie.9 Nadat ek die tweede



glas leeggedrink het, het ek en my vrou teruggegaan na ons slaapkamer.
Terwyl ons in die bed gesit het, het ek haar vertel wat gebeur het. Ek het
genoem dat ek op een of ander manier daarvan bewus was dat dit drie-uur
die oggend, nou 23 November was, toe ek ons huis verlaat het. Nadat sy vir
my gebid het, het God die herinneringe aan die ervaring laat behoue bly,
maar Hy het die afgryslikheid daarvan weggeneem. Ek is dankbaar Hy het
dit gedoen.

As die Here nie die afgryslikheid van daardie herinneringe van pyn en
lyding weggeneem het nie, weet ek dat ek sou sterf. ’n Mens kan nie met
sulke afgryslikheid in jou gedagtes leef nie. Selfs met natuurlike tragedies
duur dit dikwels jare, selfs dekades, voordat die pyn minder raak en ’n mens
kan terugkyk en praat oor die ervaring sonder om ontsteld te raak.

’n Vriend van my, Jake Greenwald, is ’n oorlewende van die USS
Indianapolis wat gedurende die Tweede Wêreldoorlog in die Stille Oseaan
gesink het.10 Ongeveer negehonderd mans het vyf dae lank sonder
reddingsbote in die oseaan rondgedryf. Ongeveer seshonderd van die mans
is lewend deur haaie opgevreet. Jake het my vertel van die verskrikking wat
hy beleef het toe hy gedurende die nag die gille van sy
medebemanningslede moes aanhoor wat een vir een opgevreet is. Alhoewel
hy die haaie oorleef het, het die erge sonbrand en die soutwater sy rug en
bene laat oopbars. Die ervaring was so traumaties dit hom meer as vyftig
jaar geneem voordat hy daaroor kon praat.

Ek dank God werklik dit het my nie jare, of selfs dae, geneem om te
herstel van my besoek aan die hel nie. God het binne ’n oomblik die vrees
weggeneem en net die herinneringe laat oorbly sodat ek die verhaal aan
ander kon vertel. Alhoewel ek nie meer die las van die emosionele angs
ervaar het nie, was ek heeltemal uitgeput. Die moegheid was erger as wat
ek al ooit in my lewe beleef het.

Nogtans wou ek die volgende dag almal wat ek ken wat nie in die hel
geglo het nie, bel en hulle dwing om na my te luister. Ek het geweet ek
moet rus en myself kans gee om te herstel, maar ek wou hulle waarsku. Dit
het ook nie net by vriende en familie gebly nie. Ek wou almal waarsku. Om
die waarheid te sê, dit het my ’n jaar geneem om te kalmeer.

Ek wou nie hê ’n enkele persoon moet gaan waar ek was nie. Ek het elke
oggend wakker geword en gedink ek moet mense gaan waarsku, en saans
het ek bed toe gegaan en gewonder wie ek dalk daardie dag oorgeslaan het.



Oral waar ek gegaan het, het ek na mense gekyk en gedink: Ek wonder
hoeveel van hulle gaan hel toe?11 Ek moet ’n manier kry om hulle van Jesus
te vertel.

Gedurende die volgende jaar was daar tye dat ek geïrriteerd geraak het
met mense wat sê dat hulle nie in Jesus, die hemel of die hel glo nie. As jy
die waarheid weet, wil jy so desperaat graag vir ander oortuig dat die hel ’n
werklikheid is en dat Jesus die enigste weg is om dit te vermy. Soms was
my geduld min omdat ek weet waarheen hulle sal gaan as hulle nie luister
nie. Dit gaan nie net daaroor dat ek angstig is om met mense te praat oor my
ervaring nie – dit gaan ook oor wat God sê in sy Woord. Dit is wat tel. Ek
raak nie kwaad vir die mense nie, maar vir hoe moeilik dit is om hulle van
die waarheid te oortuig.

Dit is ons dure plig om sondaars te waarsku teen die vreeslike gevaar waarin hulle verkeer.
Om stil te bly, is ’n misdaad.12

– A.W. PINK

Probeer jou byvoorbeeld indink hoe jy sal voel as jy langs ’n swembad sit
en ’n tenkwa met bose mans kom daar aangery. Die mans klim uit die
tenkwa en begin die swembad halfpad leeg tap. Dan tap hulle dit vol met ’n
ander vloeistof uit die tenk. Maar dis nie water nie – dis suur! Jy sien hoe
die mans ’n houtplank in die water gooi en hoe die plank onmiddellik
disintegreer. Dit is duidelik die mans is van plan om wie ook al in hierdie
oënskynlik onskadelike swembad te spring, dood te maak.

Dan ry die mans weg. ’n Paar oomblikke later kom daar ’n klomp kinders
aangehardloop wat kom swem. Jy begin dadelik skree en waarsku hulle
teen die suur in die water, maar hulle glo jou nie. Jy roep desperaat en sê
hulle moet uit die water bly. Maar die water lyk vir hulle heerlik – dis
aanloklik! Hoe gefrustreerd sal jy nie wees nie! Jy kan hulle nie toelaat om
in te spring nie, selfs al dring hulle daarop aan. Jy voel genoodsaak om
enigiets moontlik te doen om hulle te red.

Ek onthou die dag toe ek ’n oproep ontvang het van ’n bejaarde dame
wat oorweeg het om haar huis te verkoop. Sy het my gevra om daarheen te



kom en met haar daaroor te gesels. Sy het gesê sy wil dit dadelik verkoop
omdat sy siek is.

Ek het vir haar gesê: ‘Hoekom wag u nie totdat u ’n bietjie beter voel
nie? Dan hoef u nie sulke groot besluite te neem terwyl u die stres van die
kankerbehandeling moet verduur nie?’

Sy het ingestem om te wag. Terwyl ek met haar gesels het, en aangesien
sy so na aan die dood was, het ek haar gevra of sy vir Jesus ken. Sy het
geantwoord: ‘Ek glo nie in al daardie Bybelstories en goed nie.’

Ek het my bes probeer om haar te oortuig om nie ’n kans te waag met die
ewigheid nie. Sy het vir my gesê sy dink dis alles laf en dat ek my
oortuigings vir myself moet hou. Ek is daar weg met ’n gevoel van diepe
smart. Sy het so swak en siek gelyk dat ek nie gedink het sy sou veel langer
leef nie.

Die volgende oggend is sy dood. Ek het ’n groot benoudheid ervaar vir
haar siel. As sy God se laaste pogings verwerp het omdat haar hart verhard
was, het ek geweet sy sou nou in daardie verskriklike plek wees.

Dit is frustrerend om iemand te hoor sê: ‘Ek glo nie in daardie Bybelgoed
nie. Indien daar ’n God is, sal Hy nooit iemand na so ’n aaklige plek stuur
nie.’ Wel, Hy stuur nie mense soontoe nie! Hy wil nie hê enigiemand moet
daarheen gaan nie – nooit nie. Hy het sy lewe gegee sodat ons kan leef.13

En hier is die ironie. Aan die een kant het ek amper ’n obsessie gehad om
mense te waarsku teen die hel en almal te vertel hoe om dit te vermy. Maar
terselfdertyd wou ek niemand vertel van my persoonlike ‘besoek’ of die
tydjie wat ek saam met die Here deurgebring het nie. Woorde kan nie
beskryf hoe dit in sy teenwoordigheid was nie. Ek dink ek het op ’n manier
gevoel asof ek ’n skat bewaar.

Ek het drie maande lank vir niemand behalwe my ma en ’n baie goeie
vriend daarvan vertel nie.

BEVESTIGINGS

Daar het al sewe jaar verloop sedert my besoek aan die hel, en ons het nog
nie by ’n enkele deur aangeklop nie. Maar die Here het vir ons talle
geleenthede gegee om te praat by dosyne kerke en deel te neem aan
televisie-uitsendings en radioprogramme – alles op uitnodiging. Ek is steeds
effens huiwerig omdat ek nog nooit iemand was wat dit geniet om voor ’n
gehoor te praat nie. En gegee die erns van die onderwerp, is dit maklik om
te sien waarom mense kan dink dat ek óf net ’n slegte droom gehad het óf
dat ek mal is. Hoe dit ook al sy, dis nie altyd so maklik om die hele verhaal
oor te vertel nie.

Dit beteken nie dat ek nie die geleenthede wat hulle voordoen,
verwelkom nie. Dit is vir my een van die sterkste bevestigings dat God wil
hê hierdie boodskap moet uitgedra word. Die e-posse, oproepe en tallose
berigte van mense wat Christene geword het nadat hulle my hoor vertel het
van my ervaring, bevestig keer op keer vir my dat God deure oopmaak.

God het hierdie ervaring al baie keer vir my bevestig. In hierdie hoofstuk
vertel ek van verskeie van daardie gebeurtenisse.

’N TWEEDE VLUGTIGE BLIK

’n Dag na die ervaring op 22 November 1998 was ek op pad om papierwerk
by ’n vriend se huis te gaan aflaai. Dit was toevallig dieselfde huis waar ek
en my vrou die vorige aand gekuier het, net voor my reis na die hel. Terwyl
ek soontoe gery het, het ek vir die Here gesê: ‘Here, kan U net vir my
bevestig dat ek werklik gisteraand daar was? Dit is so onwerklik om te dink
dat ek regtig in die hel was. Kan U vir my net vir ’n paar sekondes weer ’n
glimp gee van daardie plek?’

Ek het die motor voor hul huis geparkeer en dit afgeskakel. Skielik was
ek weer in die hel. Maar hierdie keer was dit anders. Gedurende my eerste



besoek was ek deel van die lyding. Hierdie keer was ek net as ’n toeskouer
daar. Maar selfs dit was genoeg om my weer vreesbevange te maak.

Die ‘toer’ het nie langer as tien sekondes geduur voordat ek weer terug in
die motor was en probeer verwerk het wat gebeur het nie, nou vir ’n tweede
keer. Ek het maklik twintig minute alleen daar in my motor gesit om te
kalmeer en my gedagtes te orden sodat ek die sake kon doen waarvoor ek
gekom het. Die skok het my bygebly toe ek die huis ingaan en ek het skaars
’n woord gesê. In ’n stadium het my vriend my gevra: ‘Is alles reg?’

Ek het geantwoord: ‘Alles is doodreg, dankie.’ Toe het ek my sake
afgehandel en vertrek.

Op pad huis toe was my eerste gedagte dat ek my vrou moet vertel wat
gebeur het. Ek het besef ‘dis nogal ernstig’. Ek was geskok deur wat ek
gesien het, maar ek was ook so dankbaar dat die Here my gebed so vinnig
beantwoord en my ervaring so konkreet bevestig het. Maar ek het genoeg
gehad van daardie plek. Ek het die Here gevra om my nooit, ooit weer
daarheen terug te neem nie. En tot vandag toe, het Hy nie.

’N GGODDELIKE ONDERBREKING

’n Week later het ek saam met drie plaaslike pastors gaan middagete eet.
Terwyl ons in die restaurant sit en gesels het, het een van hulle genoem daar
moet herstelwerk aan sy motor gedoen word. Uit die bloute het hy skielik
die onderwerp verander, na my gedraai en gesê: ‘Kan jy dink hoe aaklig dit
vir die mense in die hel moet wees? Dis so verskriklik. Ons moet mense
waarsku.’ Daarna het hy net so skielik weer teruggedraai na die ander en
voortgegaan om te praat oor die herstelwerk aan sy motor. Dit was asof nie
hy of die ander pastors eens opgelet het wat gesê is nie. Dit was regtig
vreemd, veral aangesien hulle in daardie stadium nog almal onbewus was
van my ervaring. Dit was asof God hom gebruik het om met my te praat.

Ongeveer drie maande later was ek en my vrou weer in dieselfde pastors
se geselskap. Die een wat by die middagete met my oor die hel gepraat het,
het vir my gesê: ‘Bill, ek kan aanvoel jy het iets traumaties beleef. Jy moet
ons daarvan vertel.’ Eers toe het ek my ervaring met hulle gedeel.

’N GODDELIKE VERBINTENIS

Ek wou vir niemand vertel wat gebeur het nie, en drie weke lank het ek ook
nie. Ek en my vrou het middagete gaan eet saam met ’n paartjie met wie



ons bevriend is, en my vrou het aangevoel ek moet my ervaring met hulle
deel. Nadat ek hulle daarvan vertel het, het hulle melding gemaak van ’n
boek deur ’n vrou wat ook die hel gesien het, en gevra of ons dit al gelees
het. Ons het gesê ons het nie. Hulle het gesê die vrou in die boek vertel van
soortgelyke ervarings as dié waarvan ek praat. Ons het die boek gekoop, en
ons kon dit nie neersit nie. Ons wou graag die skrywer ontmoet, maar ons
het nie geweet hoe om haar persoonlik te kontak nie, wat nog te sê ’n
ontmoeting te reël.

Sowat twee weke later het ek met my ma oor die telefoon gepraat om ’n
besoek aan hulle te reël. Tydens ons gesprek het sy my vertel sy het kort
tevore na ’n kasset geluister van ’n vrou se getuienis oor ’n besoek aan die
hel. Dit was dieselfde vrou wie se boek ons toe pas gelees het. Ek het toe
vir my ma vertel wat met my gebeur het. ’n Paar dae later het sy my
teruggebel – sy het uitgevind die vrou is in dieselfde kerk as hulle.

Toe ons daar opdaag vir ons besoek, het ons ontdek die vrou het daardie
selfde dag ook daar aangekom. En toe ons die Sondag kerk toe gaan, was sy
daar. Dit op sigself was ’n wonderwerk omdat haar optredes haar die wêreld
vol laat reis en sy nie baie dienste daar kan bywoon nie. Na die diens het
ons die geleentheid gehad om haar te ontmoet, en ons het drie uur lank
gesels. Dit het my geweldig baie gehelp om met iemand anders te kon praat
wat ook al daar was.

Sy het my vertel van sommige van die dinge wat sy deurgemaak het ná
die ervaring, en dit het my help voorberei vir wat oor my pad gekom het. Sy
het presies geweet waardeur ek gaan, en sy kon baie van my gevoelens vir
my verklaar. Gedurende die volgende paar maande was daar tye dat ek
myself in sekere omstandighede bevind het, of op ’n sekere manier gevoel
het, en haar ruimhartige woorde het in my gedagtes opgekom en my
daardeur gehelp. Ek glo werklik dat dit nie toevallig is dat ek haar op
daardie tydstip ontmoet het nie.

’N SAGMOEDIGE REUS

Toe ek in die hel was, het ek aan net drie spesifieke mense gedink: My
vrou, my vriend pastor Raul en iemand wat ons nie persoonlik geken het
nie, maar gereeld by die gimnasium gesien het. Ons het nie hierdie derde
man geken nie, maar niemand kon hom miskyk nie omdat hy so groot en
sterk is. Ek onthou ek het aan hom gedink terwyl die demone in die hel my



vasgedruk het. Hy het in my gedagtes opgekom en ek het by myself gedink:
Selfs die sterkste man wat ek al gesien het, sal nie hierdie ondiere kan
afweer nie.

Ongeveer twee weke na my ervaring was ek en my vrou weer in die
gimnasium besig om op die oefenfietse te ry, toe hierdie groot man by ons
verbystap. Hy het skielik gaan stilstaan en gesê: ‘Sal julle omgee as ek julle
iets vra?’

Ons het nee gesê en hy het gevra: ‘Weet julle enigiets van God?’
‘Ja,’ het ons geantwoord.
‘Ek weet dit gaan dalk snaaks klink,’ het hy voortgegaan, ‘maar dit voel

asof God my roep. Ek het net die gevoel gekry ek moet stop en met julle
praat.’

Ons het lank met hom gepraat, en ons het vriende geword. Mettertyd het
hy Jesus as sy Verlosser aangeneem. Nadat ons hom leer ken het, het ek
uitgevind hy het in 1996 die ‘Wêreld se sterkste man’-kompetisie gewen, en
hy is nog steeds een van die grootste mans wat ek al ooit gesien het.

KERKLEIERS KOM LUISTER

Drie maande na my ervaring het ek ’n goeie vriend wat ek al vyf-entwintig
jaar ken, Darrel Ballman, en sy vrou, Evie, gekontak en hulle van my
ervaring vertel. Hulle is twee van die mees volwasse en ervare Christene
wat ek ken. Darrel was nog altyd ’n gerespekteerde kerkleier en het baie
kennis oor Bybelsake. Nadat ek hulle my verhaal vertel het, het hulle my
gevra om met ongeveer vyftig kerkleiers en pastors te kom praat wat hulle
na hul huis sou nooi. Dit was op die ou end ’n wonderlike geleentheid.
Almal wat daar was, het gevoel die ervaring was werklik, en hulle het
waardering gehad vir dit wat ek met hulle gedeel het.

Een van die pastors het na die tyd met ons kom gesels. Hy het ons vertel
hy het kort tevore gebid en aangevoel hy sou in die nabye toekoms meer
oor die hel leer. Hy het gedink God sou sekere waarhede aan hom bekend
maak en dat hy dit met sy gemeente moes deel. Hy het hierdie boodskap in
hul nuusbrief gepubliseer. ’n Paar weke later het hy die begeerte gekry om
’n vriend van hom genaamd Darrel te bel. Hy het nie ’n spesifieke rede
gehad waarom hy hom moes bel nie, maar hy het aangevoel hy moet bel.
Tydens hul telefoongesprek het Darrel genoem daar sou ’n man na sy huis



toe kom om te vertel van sy onlangse reis na die hel. Onmiddellik het die
pastor uitgeroep: ‘Dis dit! Ek moet daar wees!’ En hy het dit kom bywoon.

Nadat hy ons getuienis aangehoor en na die tyd met ons gepraat het, was
hy daarvan oortuig dat ek en my vrou sy gemeente moet kom besoek. Om
die waarheid te sê, baie van die ander leiers het ons ook gevra om by hul
kerke of Bybelstudiegroepe te kom praat. Ons het al die uitnodigings
aanvaar, en ons het gesien hoe God se liefde baie mense na Christus trek.

’N ANTWOORD OP ’N GEBED

By ’n ander geleentheid is ek en my vrou gevra om te praat by ’n groot
Russiese kerk in Sacramento. Ons het gegaan en dit was ’n wonderlike
ervaring, iets wat ons nooit sal vergeet nie. Dit was ’n baie ortodokse, maar
geesvervulde kerk. Die vroue het nog die sjaals oor hul koppe gedra en
rokke wat tot by hul enkels gehang het. Baie van hulle het uit Rusland
ontsnap en was gedurende die veertigerjare in konsentrasiekampe in
Duitsland.

Nadat ons daardie aand met hulle gepraat het, het een van die ouderlinge
van die kerk na ons toe gekom en met behulp van ’n tolk vir ons vertel hy is
’n Russiese Jood wat by een van die konsentrasiekampe in die oonde
gegooi is. ’n Vriend het hom uit die oond getrek en hom weer bygebring.
Hy het vertel dat hy tydens daardie ervaring doodgegaan het en hel toe
geneem is. Hy het my vertel dat dit wat hy gesien het, presies dieselfde is as
wat ek daardie aand aan hulle beskryf het.

Met trane wat oor sy verrimpelde gesig loop, het hy vertel hy het gebid
dat iemand eendag sal kan bevestig wat hy gesien het. Uiteindelik, na ses-
en-vyftig jaar, is sy gebed beantwoord. Hy het ’n boek geskryf oor sy
ervaring wat hy geteken en vir ons gegee het. Hy het ons opreg bedank dat
ons gekom het en na al die jare sy gebed beantwoord het. Die wete dat ons
na soveel jaar ’n antwoord op daardie ou man se gebede was, het ons met ’n
gevoel van groot eer en nederigheid vervul.

Ek is gevra om die volgende aand te praat tydens die Russiese televisie-
uitsending wat in Sacramento, Los Angeles, Kanada en Rusland uitgesaai
sou word. Die ou man het na die televisiestasie toe gekom en in die voorste
ry gesit om ons te eer en te bemoedig. Ons het dit baie waardeer. Die
Russiese mense, veral die wat in beheer is van die televisiebediening, is
besondere mense. Hulle is so toegewy in hul diens aan die Here. Ons het



baie van hulle gehou en ons het vandag nog kontak met hulle. Hulle is so
dankbaar om in Amerika te kan wees en al die vryheid te hê wat ons as
vanselfsprekend aanvaar. Ons het geweet daardie reis was deel van God se
wil.

’N UNIVERSITEITSKLASKAMER

Tydens ’n radio-onderhoud met Holly McClure het ek ’n e-pos ontvang van
’n professor aan ’n universiteit in Suid-Carolina. Dit is ’n openbare
universiteit, nie ’n Christelike kollege nie. Die professor het gevra of ek my
ervaring met sy filosofieklas sou kom bespreek aangesien hulle besig is om
lewe-na-die-dood-kwessies te behandel. Ek en my vrou het gegaan en
gevind dat dit ook ’n ‘God se wil’-ervaring was.

Ek het nog nie vyf minute gepraat nie toe die studente hul hande in die
lug begin opsteek het met vrae – baie goeie vrae. Hulle was so onbekend
met die dinge van God, maar hulle was gretig om te leer en antwoorde te
kry. Daar was baie dinge wat hulle wou weet: ‘Waarom sal daar ’n plek
soos die hel wees?’ ‘Waarom sal God enigiemand soontoe stuur?’ ‘Hoe
weet jy dit was nie jou vooropgestelde en aangeleerde idees wat veroorsaak
het dat jy net oor die ervaring gedroom het nie?’ ‘Wanneer is iemand dan
goed genoeg om hemel toe te gaan?’ ‘Moet jy nie werk daaraan voor jy
gered kan word nie?’ En nog baie meer.

Ons kon baie van hierdie jongmense se vrae beantwoord. Die meeste van
die studente het nooit ’n Bybel gelees of is ooit aan ’n kerk blootgestel nie.
Min van hulle het The Ten Commandments of enige ander godsdienstige
fliek gesien. So baie hedendaagse jongmense word geleer dat solank iets
reg voel, is dit oukei. Hulle word nie geleer daar is ’n definitiewe reg en
verkeerd nie, en hulle weet nie van God se groot liefde vir hulle en sy wil
vir hul lewens nie.

Dit is baie interessant om te sien hoe jongmense op hierdie verhaal
reageer. Om eerlik te wees, ek is nie die tipe persoon tot wie hulle van
nature aangetrokke sal wees nie. Daar is baie mense wat meer dinamies,
meer opwindend en meer charismaties is en wat die rol soveel beter sal kan
vervul. Maar ek dink dit dien net as nog ’n bevestiging dat hierdie God se
boodskap is.

Normaalweg het jong mense ’n kort aandagspan en jy moet hulle heeltyd
vermaak as jy hul aandag wil behou. Nogtans het feitlik elke geleentheid



waar ek met hierdie generasie gepraat het, vrugte afgewerp. Dit lyk altyd
asof hulle aandagtig luister en elke woord inneem.

’N RADIO-OPROEP

Na ’n radio-onderhoud met Holly McClure het ’n vrou haar geskakel. Sy
het vertel sy en haar tienerseun was in haar motor op pad en dat hy na die
vreeslikste heavy metal-musiek geluister het. Sy het vir hom gesê sy kan die
musiek nie langer verduur nie, en die stasie verander. Maar hy het dit
aanhou terugverander na sy musiek. Sy het dit weer verander, hierdie keer
na Holly se onderhoud met my. Die seun het ongeveer vyftien sekondes
daarna geluister en toe vir sy ma gesê om dit op daardie stasie te hou. Sy
was geskok. Hy het na die hele program geluister en toe vir haar gesê hy
moet die Here aanneem. Hy wou nie hel toe gaan nie. Sy was baie verbaas,
aangesien sy al so lank probeer het om tot hom deur te dring. Sy het
geskakel om Holly te bedank dat sy die onderhoud uitgesaai het.

DIE JONG GESLAG

Ek sal nooit die keer vergeet toe ek en my vrou genooi is na ’n pastor se
huis in die Anaheim Hills-area in Suid-Kalifornië nie. Hul huis het ’n baie
groot agterplaas en tot ons verbasing het hulle ’n hele verhoog, ’n
projeksieskerm en professionele beligting opgerig gehad. Daar was daardie
aand ongeveer tweehonderd hoërskoolleerders wat kom luister het na ’n
paar Christenmusikante en daarna my praatjie oor my ervaring in die hel.
Hulle het regtig baie moeite gedoen, en dit was wonderlik om te sien
hoeveel jongmense hul lewens aan die Here gegee of opnuut weer aan die
Here toegewy het.

By ’n ander geleentheid is ek genooi om ’n jeugbediening in South
Orange County toe te spreek. Terwyl ek gepraat het, kon jy ’n speld hoor
val. Hulle het aandagtig geluister, hulle het baie vrae gevra en hulle wou
baie graag die inligting met hul vriende deel. Nadat ek met hulle gepraat
het, het die jeugpastor my vertel hy het hulle nog nooit so aandagtig sien
luister nie.

Dit is ’n voorreg om met die jong geslag te kan praat. Hulle is wakker,
slim en hulle gee jou geen speelruimte nie. Ek waardeer hul openhartigheid
en hul weetgierigheid ten opsigte van God en die bonatuurlike.



KANSAS CITY

Hierdie is nog ’n voorbeeld van hoe God dinge beplan en vir ons
bevestiging gee. Ons het een aand ’n gebedsbyeenkoms gehad en ’n pastor
het gesê: ‘Ek kan aanvoel dat julle Kansas City toe moet gaan, dat God
besig is met iets groots in Kansas City.’ Die volgende dag het ons ’n oproep
gehad van Hal Linhardt, ’n pastor wat al lank in die Kansas City-omgewing
werk. Hy het ons genooi om by verskeie kerke te kom optree. Hy het ’n
video van my en my vrou gesien, en hy wou hê ons moet soontoe kom en
ons boodskap kom vertel. Ons het geweet God wil hê ons moet gaan.

Nadat ons in Kansas aangekom het, het Hal ons vertel hoe dit alles
gebeur het. Hy het toe net met ’n ander bediening begin saamwerk. ’n Vrou
na aan dié bediening het ’n visioen van die hel gehad wat haar baie ontstel
het. Sy het die pastor van die visioen vertel, en dit het daartoe aanleiding
gegee dat hy Hal gevra het vir ’n dieptestudie oor die hel. Tydens Hal se
navorsing het ’n ander kerkleier hom vertel van ’n video wat hy gesien het
waarin ons vertel van ons ervaring met die hel. Hy het die video vir Hal
gegee, en hy het geweet dit is ’n teken van God om hom te help om sy
navorsing te voltooi. Hy het sy pastor gevra of hy ons kon nooi om by hul
kerk te kom optree. Die pastor het ingestem en hy het ons gekontak.

Ons was verheug om hom en sy gesin tydens die week in Kansas City te
leer ken. Alhoewel ons net ’n kort rukkie daar was, het ons gevoel ons het
lewenslange vriende gemaak. Ons is geïnspireer deur Hal se nederigheid, sy
voortreflike karakter, sy sterk standpunt oor die waarheid en sy toewyding
aan Jesus. Gedurende dié week het ons by vyf verskillende kerke opgetree,
en by elkeen het ons gesien hoe mense op die boodskap reageer. Mense van
alle ouderdomme het ons vertel God het hul harte aangeraak en hul lewens
verander deur ons woorde.

Ek onthou ’n tienerseun wat vorentoe gekom en sy lewe vir Jesus gegee
het. Net ’n week vantevore het hy probeer selfmoord pleeg omdat hy dalk
tronk toe moes gaan ná ’n motorongeluk.

Nog iemand wat ek onthou, is ’n klein, sewejarige dogtertjie. Sy en haar
ma het ná een van die byeenkomste vorentoe gekom. Dit was duidelik die
dogtertjie het gehuil, en haar ma het ons vertel hoe baie ons verhaal haar
geraak het. Sy het vir haar ma gesê: ‘Ons moet ons bure van Jesus vertel,
want hulle sal hel toe gaan!’ Sy was so ontsteld oor die gedagte dat hul bure
op so ’n aaklige plek sou vergaan dat sy begin huil het. Die ma is diep



geraak deur haar dogter se opregtheid en medelye met ander, en sy het ons
bedank dat ons daarheen gekom en ons verhaal met die kerk gedeel het.
Ons het klein gevoel en ontroer deur die dogtertjie se reaksie en haar
verbintenis om iets te doen om hul bure te help.

By nog ’n kerk wat ons tydens hierdie reis besoek het, het ons ’n vrou
ontmoet wat besorg was oor haar man. Sy het jare lank probeer om hom
sover te kry om saam met haar kerk toe te gaan, maar hy het haar aanhou
teëstaan. Na die byeenkoms het sy ons genader om uit te vind waar ons
volgende sou optree. Sy het gedink ons verhaal is ongewoon genoeg om
haar man se aandag te trek en dat hy dalk na ons sal kom luister. En die
volgende dag, met die laaste byeenkoms op ons reis, het sy en haar man
daar opgedaag.

Na die tyd het sy weer na ons toe gekom en ons aan haar man voorgestel.
Ons was nie seker wat om te verwag nie, want hy was nie ’n gereelde
‘kerkganger’ nie. Tot ons verbasing was hy opgewonde en bly dat hy
gekom het. Hy het ons vertel hy het gedink die meeste kerke is vol
skynheilige retoriek en dat hy nie nodig het om dit by te woon nie, maar dat
hy dit nou in ’n totaal ander lig sien. ‘Ek wil julle bedank daarvoor dat julle
my oë oopgemaak het,’ het hy gesê. Hy kon sien hy het God, sowel as die
Bybel, verkeerd beoordeel en hy het gekies om in die toekoms anders te
glo. Hy is heeltemal verander en sy vrou het ewig dankbaar gelyk. ‘As julle
ooit weer in die stad is, kan julle by ons kom bly!’ het hulle gesê.

Hierdie is maar net ’n paar van die talle ervarings in Kansas City wat ons
werklik geraak het. Daar het al jare verloop sedert ons besoek aan Kansas
City, maar ons kry steeds via e-pos tyding van baie mense wat tot bekering
kom nadat hulle gehoor het van die werklikheid van die hel.

DIE WÊRELD OOR

Ons eerste optrede buite die staat was by ’n klein kerkie in Texas. Alhoewel
daar maar net omtrent honderd mense was, het die byeenkoms ’n baie
groter inpak gehad as wat ons kon dink. Ons was nie in daardie stadium
bewus daarvan nie, maar die kerk het ’n video-opname van die byeenkoms
gemaak.

Die gehalte van die videoband was nou nie dieselfde as dié van ’n
professionele opname nie, maar dit het letterlik die uithoeke van die wêreld
bereik. Ons het tydings ontvang van regoor Amerika en uit baie ander



lande, insluitend China, Japan, Australië en Nieu-Seeland. Ons het baie
oproepe en e-posse ontvang, almal met positiewe verslae.

Die videoband is nie geadverteer, bemark of op ’n formele wyse versprei
nie. Hierdie grondvlakverspreiding is iets wat ons nooit sou kon voorsien of
beplan het nie. Ek glo werklik dit is deur God beplan om die boodskap te
versprei. Iets soortgelyks het ook gebeur met ’n oudio-CD van hierdie
boodskap.

Drie jaar gelede was Hal by ’n byeenkoms waar hy die verhaal van my
besoek aan die hel vertel het. ’n Man in die gehoor het toevallig ’n oudio-
dupliseringsmaatskappy besit, en hy het gesê hy voel dit is nodig dat die
boodskap versprei moet word. Hy het aangebied om 1 500 gratis CD-kopieë
te maak en in hul gemeenskap uit te deel. Verskeie kerke in die omgewing
was baie opgewonde daaroor en het besluit om die CD’s op
Allerheiligeaand uit te deel. Hulle doen dit nou al drie jaar lank en het net in
die Kansas City-gebied al meer as seweduisend CD’s versprei.

NOG RADIO-STORIES

Ek het onlangs ’n oproep gehad van ’n aanbieder by ’n Christelike
radiostasie. Hy het ’n kassetopname van my verhaal gehoor en dit het hom
so geraak dat hy ’n onderhoud met my wou voer. Terwyl ons gepraat het,
het hy my van sy amper-dood-ervaring vertel. Hy het doodgegaan en was
op pad hel toe, maar hy is weer bygebring. Hy het vertel hoe hy deur ’n
groot, tonnelagtige grot gegaan het. Teen die grotmure was daar bose
ondiere van alle groottes en vorme wat desperaat na hom gegryp het soos
hy na onder gedaal het. Terwyl die lig voortdurend minder geword het, het
hy al hoe banger geword. Hy het geweet hy is op pad hel toe.

Hy het gesê hy weet ek praat die waarheid. Daarbenewens het hy al die
Skrifverwysings waardeer wat die ervaring bekragtig. Die radioprogram
was ’n sukses en hy het die begeerte uitgespreek om weer ’n program
daaroor uit te saai.

IN ‘N GEHUURDE MOTOR GEVIND

Hierdie verhaal is inspirerend. Daar is ’n man in Kansas City wat as ’n
diensagent by ’n huurmotormaatskappy werk. Hy het eendag ’n CD op die
vloer van sy dienshokkie gekry. Dit is uit een van die huurmotors verwyder
en was op pad vullisblik toe omdat niemand geweet het uit watter motor dit



gekom het nie. Die CD was getiteld ‘23 minute in die hel’. Die titel van die
CD het hom nuuskierig gemaak en hy het besluit om daarna te luister. Die
man het gesê hy kon dit vir die volgende ongeveer veertig minute nie
afskakel nie. Hy het erken hy het nooit baie oor godsdiens nagedink nie en
ook nie ’n kerkganger was nie. Hy het gesê hy het ’n baie goeie aanvoeling
vir die waarheid omdat hy self in ’n stadium baie gelieg het. Hy het gedink:
Óf hierdie ou glo werklik hy was in die hel, óf hy was regtig daar. Hy kon
vir die res van die aand aan niks anders dink nie, en aan die einde van die
CD het hy gebid.

NET BETYDS

Die laaste verhaal is nogal ontnugterend. Dit herinner ons daaraan dat die
lewe regtig kort is en dat sommige besluite vinnig geneem moet word …

Ek het ’n e-pos ontvang van ’n vrou in Georgia. Haar seun het as kind sy
lewe vir die Here gegee en hy het ’n goeie lewe gelei. Ongelukkig het sy
lewe as tiener ’n negatiewe wending geneem en hy het deurmekaar geraak
met dwelms en alkohol. Hy het in die moeilikheid beland en was twintig
jaar lank in en uit die hospitaal en die tronk. Een aand in Junie 2005 was sy
ma besig om te luister na die CD van ‘23 minute in die hel’, wat die verhaal
van hierdie boek vertel. Tot haar verbasing het haar seun gaan stilstaan om
dit te luister en die boodskap ernstig opgeneem. Aan die einde van die CD
is daar ’n gebed, en haar seun het dit herhaal. Hy was so opgewonde! Hy
het vir sy ma gesê hy sou die Sondag saam met haar kerk toe gaan om te
gaan vertel hoe hy verander het – maar hy het nooit daar uitgekom nie. Hy
het daardie nag, op nege-en-dertig, in sy slaap gesterf. In sy ma se e-pos het
sy gesê: ‘Te midde van ons hartseer dat ons Brian so skielik verloor het, het
ons die vreugde om te weet hy is in die Here Jesus Christus se
teenwoordigheid.’ ’n Dag later sou te laat gewees het, maar die Here se
genade het hom gered van ’n ewigheid van foltering.

Daar was ook al baie ander bevestigings. Ek kan nog soveel stories
vertel. Ons het nie vir ’n enkele geleentheid gevra nie, maar God maak
soveel deure vir ons oop om hierdie boodskap te kan vertel.

Daar is geen woorde wat beskrywend genoeg of voldoende is om jou
werklik toe te laat om jou so ’n nagmerrie in te dink nie. Dit is my opregte
hoop dat ek in die bladsye van hierdie boek die werklikheid van die



pyniging wat ’n mens in die hel deurmaak, kon oordra. Neem dit asseblief
ernstig op. Ek wil jou aanmoedig om al die Skrifgedeeltes self te gaan lees.

Maar God bewys sy liefde vir ons juis hierin dat Christus vir ons gesterf het toe ons nog
sondaars was. Aangesien ons nou vrygespreek is op grond van sy versoeningsdood, staan dit
soveel vaster dat ons deur Hom ook van die straf van God gered sal word.

– ROMEINE 5:8–9

KAN ‘GOEIE’ MENSE
HEL TOE GAAN?

Jy dink dalk in die stilligheid: Is ek goed genoeg om hemel toe te gaan? Ja,
ek dink ek is. Wie gaan hel toe? Net slegte mense, regtig slegte mense soos
Hitler, Stalin, moordenaars, verkragters, ensovoorts. Mense wat klein
kindertjies doodmaak. Hulle is die mense wat regtig sleg is.

Vir die meeste van ons klink dit redelik. Maar watter standaard word
gebruik om te bepaal of ’n mens ‘goed genoeg’ is om hemel toe te gaan, en
’n ander ‘sleg genoeg’ om hel toe te gaan? Watter kriteria bepaal ons ewige
lot? Kan dit dalk op ’n hoër standaard berus? Dit is iets wat ons almal vir
seker moet weet. Watter gesag kan ons daardie antwoorde gee?

Die Bybel het baie te sê oor hierdie onderwerp wat so dikwels verkeerd
verstaan word. Miskien het jy jou eie mening oor die werklikheid van die
hel. Is jy bereid om jou ewigheid te waag op ‘jou mening’? Aangesien die
Bybel al soveel intense ondersoeke, deeglike navorsing en duisende jare se
toetsing ondergaan het, moet jy dalk ten minste net kyk wat navorsing oor
hierdie onderwerp te sê het.

Die kwalifikasie vir toegang tot die hemel (of die hel) word nie gegrond
op hoe ons met ander vergelyk nie. Jy kan dalk vir jouself redelik goed lyk,
maar wat gebeur as iemand wat sondeloos is na jou kyk? Sê nou jy word nie
net beoordeel volgens jou dade nie, maar ook volgens jou gedagtes? Sal dit
jou nie ’n bietjie ongemakliker laat voel nie? As ons eerlik is, sal ons erken
dat ons dade alleen ons veroordeel.

’n Meisie het staan en kyk na ’n pragtige heuwel bedek met welige groen
gras. Sy het opgelet daar staan ’n trop skape op die heuwel. Hulle het so wit
en skoon gelyk, veral teen die donkergroen gras. Die meisie het gaan slaap,
en die volgende oggend weer buitentoe geloop om na die skape te gaan kyk.
Maar dit het die hele nag gesneeu. Die skape was nog steeds daar, maar



nou, teen die spierwit sneeu het hulle verwaarloos gelyk, selfs vuil.1 Op
dieselfde wyse, sal ons ‘goedheid’ baie ver tekort skiet wanneer dit met
God se standaard vir ‘goed’ vergelyk word.

Of miskien dink jy oor jou dade en gedagtes soos wat Danny oor sy
parkeerkaartjies gedink het. Ray Comfort vertel in sy boek How to Live
Forever … Without Being Religious wat met sy vriend Danny gebeur het.2

‘Toe hy my vertel het dat hy eenkeer tronk toe is omdat hy nie sy
parkeerkaartjies betaal het nie, het ek hom gevra: “Waarom het jy dit nie net
betaal nie?” Hy het geantwoord: “Dit was net parkeerkaartjies, niks ernstigs
nie.” Toe het hy my vertel hoe die polisie een oggend vieruur by sy huis
opgedaag, hom in ’n groot swart bus gelaai en na die Los Angeles
distrikshof geneem het. Toe hy voor die regter staan, het hy gesê: “U Edele,
ek het $700 saamgebring om my boetes te betaal en die hofonkoste te dek.”
Die regter het vir hom gesê: “Meneer Goodall, ek gaan jou al daardie geld
spaar. Jy gaan tronk toe!”’ Danny was vreesbevange.

Sy groot fout was dat hy sy oortredings as niks afgemaak het omdat hy
gedink het dit is ‘net’ parkeerkaartjies, en so het hy homself bedrieg. As hy
geweet het wat die regter se uitspraak sou wees (dat hy tronk toe sou gaan),
sou hy onmiddellik dinge tussen hom en die wet reggestel het.

Die meeste van ons besef ons het God se wet – die Tien Gebooie – al
verbreek, maar ons dink dis niks ernstigs nie. Kom ek vra jou ’n paar vrae
oor die wet wat jy verbreek het en dan kyk ons of dit niks ernstigs is nie.
Het jy al ooit gejok? Jy antwoord: ‘Ja, maar dit was net wit leuentjies. Niks
ernstigs nie.’ Het jy al ooit iets gesteel? ‘Ja, maar net klein goedjies.’ Kan jy
sien wat jy doen? Jy maak jou wandade af as niks en soos Danny, bedrieg jy
jouself. Wat jy doen is om te sê dat jy nie eintlik ‘gesondig’ het nie, en die
Bybel waarsku ons: ‘As ons beweer dat ons nie sonde het nie, bedrieg ons
onsself.’ Die waarheid is as jy gejok het, is jy ’n leuenaar. As jy enigiets
gesteel het (die waarde van die item is irrelevant), is jy ’n dief.

Wat jy moet hoor, is die regter se uitspraak oor lieg en steel. Hier is dit:
‘Al die leuenaars, hulle lot is die poel wat met vuur en swael brand’ (Op
21:8). Alle leuenaars gaan hel toe. Jy sê: ‘Ek glo nie in die hel nie.’ Dis
soos iemand wat vir ’n regter sê: ‘Ek glo nie in die tronk nie.’ Wat ons glo
of nie glo nie, verander nie die werklikheid nie. Geen dief sal in die hemel
kom nie. Nie een nie.3 Kyk nou hierna: Jesus het gesê: ‘Elkeen wat na ’n
vrou kyk en haar begeer, het reeds in sy hart met haar egbreuk gepleeg’
(Matt 5:28). Het jy al ooit gekyk en begeer? Wat God betref, het jy egbreuk



gepleeg. Het jy al ooit die Here se Naam ydellik gebruik? As jy het, het jy
sy heilige Naam gebruik as ’n vloekwoord om afkeer uit te druk. Dit word
‘godslastering’ genoem, en dit is baie ernstig in God se oë.

Indien jy dus eerlik genoeg is om te erken jy het daardie gebooie
verbreek, is jy eintlik ’n selferkende liegende, stelende, lasterlike egbreker.
As God jou moet oordeel op die oordeelsdag, sal jy skuldig bevind word en
in die hel eindig. Dink daaraan – as jy nou hier sterf, sal jy vir ewig in die
hel eindig. So wat gaan jy doen? Hoe kan jy dinge tussen jou en die wet
regstel? Die Bybel sê daar is niks wat jy kan ‘doen’ nie.4 Hou verder in
gedagte dat ’n goeie regter geregtigheid moet laat geskied.

’n Regter in ’n stad moes op ’n dag ’n saak aanhoor. ’n Meisie het te
vinnig gery by ’n kruising waar daar kennisgewings opgesit is dat motoriste
stadig moet ry en op die uitkyk moet wees vir blinde, gestremde kinders
wat die pad oorsteek. ’n Polisiebeampte het haar motor gestop en haar ’n
boete gegee. Die regter het die boete op die maksimum vasgestel – $25 000.
Aangesien die meisie nie in staat was om die boete te betaal nie, het die
balju gereed gemaak om haar tronk toe te vat. Maar toe doen die regter iets
vreemds. Hy het opgestaan, na die balju gestap en die $25 000 betaal! Die
mense het gewonder wat aangaan; eers later het hulle uitgevind die meisie
is sy dogter. Selfs al was sy die regter se dogter, het hy haar steeds die
swaarste straf opgelê. Hy moes geregtigheid laat geskied. Maar sy liefde vir
sy dogter het gemaak dat hy haar nie in die verknorsing kon los nie.5

Op dieselfde manier het God ons ook nie in ’n hopelose toestand gelos
wat ons ewigheid betref nie. Net soos die regter sy dogter se boete betaal
het, het Jesus ook die boete vir al ons sondes betaal. Hy is wreed geslaan tot
Hy onherkenbaar was, hy is met ’n sweep geslaan en aan ’n kruis
vasgespyker waar Hy ’n afgryslike dood gesterf het. Hy het die boete vir
ons wandade met sy lewensbloed betaal: ‘Maar God bewys sy liefde vir ons
juis hierin dat Christus vir ons gesterf het toe ons nog sondaars was’ (Rom
5:8). Toe het Hy uit die dood opgestaan en die dood oorwin.

Ray gaan voort: ‘Dit is die verskil tussen godsdienstig-wees en Christen-
wees. Daar is miljoene mense op hierdie aarde wat nog nooit die ernstige
aard van sonde ingesien het nie. Hulle is in die duister oor die regter se
uitspraak. Hulle het geen idee hulle gaan in die hel eindig vir sondes wat
hulle as nietig beskou nie. Hulle weet hulle moet ná die dood voor God te
staan kom, maar hulle dink hul godsdienstige dade/goeie werke sal hulle uit
alle moontlike probleme kan loskoop (soos Danny met sy $700). Solank



hulle hul sondes as nietig afmaak, sal hulle hulself mislei om te dink dat
hulle hul pad hemel toe kan oopwerk met hul goeie dade. Maar dit is net so
hopeloos soos die man wat teen die stroom probeer roei het totdat hy by die
waterval afgeval het. God self het vir ons ’n reddingstou uitgegooi in Jesus
Christus. Hy is die enigste Een wat ons kan red van die dood en die hel.
Maar ons moet eers ons eie pogings om onsself te red, opgee en die tou
gryp. Die oomblik wanneer ons ophou met ons godsdienstige “roeiery” en
geloof het in Jesus, sal ons vrede vind by God.’6

Die Bybel sê: ‘Julle is inderdaad uit genade gered, deur geloof. Hierdie
redding kom nie uit julleself nie; dit is ’n gawe van God. Dit kom nie deur
julle eie verdienste nie, en daarom het niemand enige rede om op homself
trots te wees nie’ (Ef 2:8–9).

Jy kan dalk nog steeds wonder hoe ’n goeie en liefdevolle God iemand na
daardie aaklige plek genaamd die hel kan stuur. Kom ek stel dit eenvoudig:
Hy doen dit nie. Dit is jou verwerping van die voorsiening (Jesus) vir jou
sonde wat jou daarheen stuur. Ons almal het ’n vrye wil, en ons kan kies om
nie berou te hê nie. (Om berou te hê beteken om ‘te draai of verander’.) In
Deuteronomium 30:19 sê God: ‘Ek roep vandag die hemel en die aarde tot
getuie teen julle dat ek die lewe en die dood aan jou voorgehou het, die seën
en die straf. Kies die lewe …’ (eie klem). Jesus sê: ‘Ek is die weg en die
waarheid en die lewe. Niemand kom na die Vader toe behalwe deur My nie’
(Joh 14:6). Gaan jy Jesus glo? Of gaan jy Hom verwerp?

Deur te kies om niks te doen nie, het jy reeds ’n keuse gemaak. Jy kies
die dood en die hel tot in ewigheid. Daar is geen ‘draadsitter’-posisies nie.
In Johannes 3:18 sê Jesus: ‘Wie in Hom glo, word nie veroordeel nie; wie
nie glo nie, is reeds veroordeel omdat hy nie in die enigste Seun van God
glo nie.’ Die gedagte dat enigiemand ’n ewigheid in die hel moet deurbring,
vul my met ontsetting. Moet dit asseblief nie ligtelik opneem nie, maar glo
wat in die Bybel staan. Dit is jou ewigheid wat op die spel is.

Sommige mense mag dalk dink hulle het te veel verkeerde dinge gedoen
in die verlede en dat God hulle nie kan vergewe nie. Die Bybel stel dit
duidelik God het baie genade vir almal. In Psalm 86:5 staan daar: ‘U is
goed, Here, U vergewe altyd weer, U is getrou teenoor dié wat na U roep
om hulp.’ Hy sal al jou sondes vergewe die oomblik wat jy dit vra, en Hy
sal nooit weer daaraan dink nie.7 As jy Jesus as jou Saligmaker wil
aanneem, bid asseblief iets soos die volgende:



Liewe Here, ek erken ek is ’n sondaar. Dankie dat Jesus my straf op Hom geneem het toe Hy
aan die kruis gesterf het vir my sondes, en uit die dood opgestaan het en die dood oorwin het.
Ek bely vandag my sonde, en ek vertrou op Jesus Christus alleen vir my redding. Ek bid dit in
Jesus se Naam. Amen.

Indien jy hierdie kort gebedjie gebid het, het jy die wysste besluit in jou
hele lewe geneem. Begin om jou Bybel te lees, en begin by die Evangelie
van Johannes. Soek ’n kerk wat in die Bybel glo, en gaan vertel vir iemand
wat jy gedoen het, soos Jesus in Matteus 10:32 vir ons sê om te doen. Volg
Hom en jy sal jou doel in die lewe volbring.



DEEL 2



 
 

NAVORSING NÁ MY
TERUGKEER: VRAE EN

ANTWOORDE OOR DIE HEL



DEEL 2

NAVORSING NÁ MY
TERUGKEER: VRAE EN

ANTWOORDE OOR DIE HEL

Nadat ek teruggekeer het van my ervaring, wou ek weet wat in die Bybel
staan oor die onderwerp van die hel. Ek het besef dat my verlossing my in
staat stel om daardie plek van vuur te vermy as ek sterf, maar buiten dit het
ek bitter min geweet. Ek was al ag-en-twintig jaar lank ’n Christen, maar ek
het nog nooit daardie veld van die Skrif bestudeer nie. Van een ding was ek
seker: Indien dit wat ek ervaar het werklik is, sou ek bewyse daarvan in die
Bybel kon vind.

Tot my verbasing het ek ontdek dat daar ongeveer honderd-en-vyftig
verse is wat iets sê oor die een of ander aspek van die hel, en saam bevestig
hulle dit wat ek beleef het. Ek het glad nie geweet dat die Bybel soveel
beskrywings oor daardie plek bevat nie.’n Paar verse sou goed gewees het,
maar om soveel te vind was oorweldigend! Die Bybel sê ons mag niks by
die Woord weglaat of byvoeg nie, en dus was dit baie gerusstellend om
sulke konkrete bevestiging te kry.1 Wat werklik vir ons belangrik is om te
verstaan, is wat die Bybel hieroor sê, en nie my persoonlike ervaring nie
(Sien Hand 17:11).

Ek en my vrou het dus begin om die verse te bestudeer en skolasties
aanvaarde boeke oor die onderwerp te lees. Ons het ook inligting ontvang
van ander wat al ervarings met die hel gehad het. Ek het ook baie
onderrigstukke van ’n wye verskeidenheid geleerdes wat oor hierdie
onderwerp gepraat het, bekom. Dit alles sê nog nie dat ek nou ’n ‘kenner’
op die gebied van die hel is nie. Ek erken dat ek nie is nie, ook nie ’n
geleerde of ’n teoloog nie. Maar jy hoef nie ’n kenner te wees om die Bybel
te kan lees en verstaan nie. Dit is geskryf vir gewone mense. Ek sal probeer
om die kwessies in verband met die gebeure wat ek ervaar het, in die lig
van die Skrif te bespreek.



Jy kan dalk dink dat die Bybel op verskillende maniere geïnterpreteer kan
word, maar dit is nie die geval nie. Indien jy korrek ingelig is, is die Bybel
baie duidelik in alles wat dit sê.

Waarom is die Bybel dan so kontroversieel? Waarom lyk dit so moeilik
om die waarheid te vind? Die meeste van die apostels is doodgemaak omdat
hulle die waarheid gepraat en geskryf het. Pascal, ’n Franse filosoof, het
gesê: ‘Ek verkies om die skrywers te glo wie se kele afgesny is oor wat
hulle geskryf het.’2 Pontius Pilatus, die Romeinse goewerneur, het selfs vir
Jesus gevra: ‘Wat is waarheid?’ (Joh 18:38). Die waarheid lok die mens
aan, maar dit ontwyk hom ook. Een rede daarvoor is dat baie mense gou is
om te oordeel nog voordat hulle ondersoek instel. Salomo, die wysste man
wat ooit geleef het (buiten Jesus) het dit as volg gestel: ‘Wie antwoord voor
hy die vraag gehoor het, is dwaas en kom in die skande’ (Spr 18:13). Indien
ons ons eie opinies opsy kan sit en na ware begrip soek, sal ons die
begunstigdes wees.

Die belangrikste rede waarom dit so moeilik is om waarheid te vind, is
omdat die mens se trots en arrogansie die aanvaarding van waarheid
verhoed. Almal van ons het ’n mate van kennis, maar niemand van ons weet
alles nie. Chuck Missler, ’n uitsonderlike geleerde met ’n geniale IK, het
gesê: ‘Die enigste werklike hindernis vir die waarheid is om aan te neem
dat jy reeds daaroor beskik.’3 Dit is in ’n mens se aard om verdedigend te
raak wanneer daar vir jou gesê word dat jy verkeerd is, en dit is hierdie
hardkoppige onwilligheid om onderrig en/of teregwysing te ontvang wat die
waarheid van ons weerhou. Billy Graham het gesê: ‘Dit is hoofsaaklik die
sonde van trots wat Lucifer se val in die hemel veroorsaak het; dit kan
ongetwyfeld ook die mens tot ’n val bring.’4 Hy som dit op deur te sê: ‘Hy
[Satan] probeer gedurig die waarheid van God se Woord in twyfel trek; hy
kry die mens so ver om God se gesag te ontken en oortuig die wêreld om te
swelg in die bedrieglike gemak van die sonde.’5 As ons ons vermetelheid en
veronderstellings opsy kan sit, kan ons wanopvattings miskien verwerp
word. Die feit is, waarheid word gevind in die bladsye van die Bybel. Maar
daar is baie mense wat nie God se Woord as waarheid wil erken nie weens
die lig wat dit op ons sondes werp. Jesus self sê duidelik vir ons wat
waarheid is: ‘Ek is die weg en die waarheid en die lewe’ (Joh 14:6).

My begeerte om die waarheid oor die hel te ontdek, het my gedwing om
van baie bronne gebruik te maak in my navorsing. Deur dit te doen, was ek
in staat om sommige van die vrae wat mense dikwels oor die hel vra, te



beantwoord. Hierdie afdeling van die boek bevat baie van daardie vrae. By
elke vraaghoofstuk haal ek belangrike Skrifverwysings aan, tesame met
opmerkings van gerespekteerde leiers sowel as van my eie gedagtes. Indien
jy belangstel, kan jy Bylae A raadpleeg vir ’n addisionele lys Skrifgedeeltes
wat ek glo betrekking het op die hel, en Bylae B wat bykomende
kommentaar deur bekendes bevat.



WAT JY GLO, IS BELANGRIK



 

HOOFSTUK 7

WAT JY GLO, IS BELANGRIK

WAAROM MOET JY MY GLO?
Ek kan waardeer en verstaan waarom jy dalk skepties mag wees oor my
ervaring. Ek sou ook wees. Ek kom uit ’n konserwatiewe agtergrond waar
ek deeglike Bybelonderrig ontvang het by konserwatiewe
Bybelonderwysers wat waarskynlik niks van my ervaring sal wil weet nie.
Hierdie geleerde doktore en universiteitsprofessors sal saamstem dat die hel
bestaan, en hulle sal nie ’n probleem hê met die meeste Skrifgedeeltes in
Bylae A nie.

Dit is egter heel moontlik dat baie van hulle ’n ongelowige mening sal hê
oor God wat iemand hel toe neem vir ’n ervaring soos die een wat ek gehad
het. En ek sal saamstem, want in die verlede was ek ook skepties oor sulke
‘ervarings’. Maar die feit bly staan dat dit wel met my gebeur het, en die
Skrif ondersteun die feit dat sulke ervarings wel kan plaasvind.

As ek vandag terugkyk, het dit my byna’n jaar gevat om te bedaar na die
gevolge van hierdie ervaring. ’n Slegte droom of selfs ’n nagmerrie kan nie
naastenby dieselfde effek op ’n mens hê nie. Na my terugkeer was ek
heeltemal getraumatiseer, en net die Here, deur die gebed van my vrou, kon
my daaruit kry. My lewe sal nooit weer dieselfde wees ten opsigte van hoe
ek na mense kyk wat Hom nie ken nie. Ek sal alles doen wat ek kan om die
waarheid met ander te deel.

Indien jy kies om my nie te glo nie, maak dit regtig nie saak nie. Dit is
nie my ervaring wat belangrik is om te glo nie, maar wat die Woord van
God sê oor die saak. Ek hoop werklik dat my ervaring jou sal dwing om self
die Skrif te ondersoek.

WAAROM MOET JY DIE BYBEL GLO?



Baie mense gaan deur die lewe sonder om ooit tyd te maak om na te vors
wat die Bybel sê. Sommige dink dit is ’n versameling vreemdsoortige
verhale en kleurvolle metafore. Ander sal sê: ‘Dis ’n goeie
geskiedenisboek, maar dit is nie relevant in my lewe nie.’ Ander glo dat dit
geskryf is vir eenvoudige mense in die verlede, of hulle glo die Bybel is nie
meer relevant in ons moderne gemeenskap nie.

Mense glo gewoonlik die godsdienstige oortuigings waarmee hulle
grootgemaak is en bevraagteken dit nie. Hulle hou by die ou gesegde:
‘Moet nooit godsdiens of politiek bespreek nie.’ Hulle bly dus oningelig oor
die onderwerp. Dit is nie my bedoeling om ander se oortuigings af te kraak
nie, maar eerder om feite aan hulle voor te hou waaraan hulle dalk nog nie
vantevore blootgestel was nie. Dr. Chuck Missler het gesê: ‘Een van die
nadele vir ons onverskillige of huiwerige houding teenoor die dood en om
dood te gaan, is dat die meeste mense toegegooi word onder mites en
wanopvattings. Byna elke algemeen aanvaarde opvatting is verkeerd,
misleidend en in teenstelling met wat ons weet oor die onderwerp.’1

Baie van ons maak planne vir ons aftrede sodat ons verseker kan wees
van ons toekoms. As ons ’n reis na Europa beplan, doen ons deeglik
navorsing voordat ons vertrek, maar tog gee ons min of geen aandag aan
ons ewigheid nie. Waarom is soveel mense bereid om te dobbel met iets so
belangrik en waaroor hulle so min inligting het?

Ek ken die Here, en ek leef al langer as vyf-en-dertig jaar volgens sy
Woord. Al die jare het Hy in my behoeftes voorsien, my gehelp om
struikelblokke in die lewe te vermy en elke probleem opgelos wat ek
teëgekom het. As ek jou moet vertel hoe geseënd ek is, sal jy waarskynlik
dink dat ek óf oordryf óf spog óf dalk net deurmekaar is. Dus sal ek my
weerhou van sulke opmerkings. Maar die punt is: Indien jy volgens sy
Woord leef, sal Hy getrou sy beloftes hou. Ek sê dit in alle erns.

Jy kan dalk vra: ‘Hoekom soveel waarde heg aan die Bybel? Is dit nie ’n
boek wat deur mense geskryf is nie, en maak mense nie foute nie?’ Die
Bybel is baie meer uniek as enige ander boek wat al ooit geskryf is. Dit is al
duisende jare lank noukeurig ondersoek deur ’n eindelose aantal geleerdes,
historici, argeoloë, wetenskaplikes, wiskundiges en so meer.
Daar was nog geen teenstrydighede of foute wat nie deur die geleerdes
opgeklaar kon word nie. In die volgende paragrawe sluit ek die kommentaar
van ’n paar van hierdie geloofwaardige geleerdes in.



Dr. John Warwick Montgomery, ’n bekende Bybelgeleerde, het gesê: ‘Ek
self het nog nooit ’n sogenaamde teenstrydigheid in die Bybel gevind wat
nie opgeklaar kon word met die gebruik van die oorspronklike taal van die
Skrif en/of die gebruik van aanvaarde beginsels van literêre en
geskiedkundige interpretasie nie.’2 Dr. Montgomery is ’n hoogs
gekwalifiseerde geleerde met twee doktorsgrade en sewe voorgraadse
grade, hy het al veertig boeke en honderd-vyf-en-twintig joernale geskryf
en is ’n stigterslid van The World Association of Law Professors.

Dr. Gleason L. Archer het gesê: ‘Ek glo regtig dat ek al gekonfronteer is
met omtrent al die Bybelse haakplekke wat vandag in die teologiese kringe
onder bespreking is … namate ek die een teenstrydigheid na die ander
hanteer het … is my vertroue in die betroubaarheid van die Skrif
herhaaldelik bevestig en versterk deur die ontdekking dat feitlik elke
probleem in die Skrif wat deur die mens ontdek is, van die antieke tye tot
nou, heeltemal voldoende beantwoord word deur die teks van die Bybel.’3

Dr. Archer het ’n BD van Princeton en ’n PhD van Harvard, hy het ook ’n
graad in die regte, praat vyftien tale en het al uitgebreide studies in onder
andere argeologie onderneem.

Dr. Robert Dick Wilson het gesê: ‘Ek het dit ’n vaste gewoonte gemaak
om nooit enige beswaar teen ’n stelling in die Ou Testament te aanvaar
sonder ’n deeglike ondersoek op linguistiese en feitelike vlak nie.’4 Hy het
’n PhD van Princeton en is die skrywer van A Scientific Investigation of the
Old Testament.5 Hy kan die hele Nuwe Testament in Hebreeus opsê sonder
om ’n enkele lettergreep uit te laat, en hy kan dieselfde doen met groot dele
van die Ou Testament. Hy praat vyf-en-veertig tale.

Henry M. Morris, PhD, ’n gerespekteerde wetenskaplike, wys op die
volgende: ‘Dit moet uiters betekenisvol wees dat, in die lig van die groot
massa stawende bewyse wat die Bybelse geskiedenis van hierdie tydperke
betref, daar vandag nie ’n enkele onbetwisbare vonds in die argeologie
bestaan wat daarop dui dat die Bybel in enige stadium verkeerd is nie.’6

Indien jy steeds onseker is oor die betroubaarheid van die Bybel as die
Woord van God, wil ek jou aanmoedig om die bronnelys te raadpleeg vir
sommige van die aanbevole boeke.

Baie van die stigterslede van hierdie wonderlike land [Amerika] het in
die absolute waarheid van God se Woord geglo. Hier is ’n paar van hul
opmerkings.



Dit is goed as julle ons kuns en lewenswyse en bowenal die godsdiens van Jesus Christus wil
aanleer … die Kongres sal alles in sy vermoë doen om julle by te staan met hierdie wyse
voorneme.7

– GEORGE WASHINGTON

Die eerste en amper enigste boek wat universele aandag verdien, is die Bybel.8

– JOHN QUINCY ADAMS

Die geskiedenis sal gereeld geleenthede bied wat op die noodsaaklikheid van ’n openbare
godsdiens dui … en die uitnemendheid van die Christengeloof bo alle ander, antiek of
modern.9

– BENJAMIN FRANKLIN

[Die Bybel] is ’n boek wat meer werd is as al die ander boeke wat al ooit gedruk is.10

– PATRICK HENRY

Bybels is sterk verskansings. Waar hulle in oorvloed is, kan mense nie bose weë volg nie.11

– JAMES MCHENRY, ONDERTEKENAAR VAN DIE GRONDWET

Die Bybel … is die een voortreflike bron van openbaring oor die betekenis van die lewe, die
aard van God en die geestelike aard en behoeftes van die mens. Dit is die enigste gids in die
lewe wat werklik die gees lei op die weg van vrede en redding.12

– WOODROW WILSON

Die Bybel is nie net ‘’n’ boek nie, maar ’n versameling van ses-en-sestig
boeke wat deur ten minste veertig skrywers geskryf is oor ’n tydperk van
ongeveer eenduisend vyfhonderd jaar. Die skrywers was historici, militêre
generaals, profete, konings, politici, ’n dokter, ’n rabbi, vissers en selfs ’n
belastinggaarder. Dit is geskryf op drie kontinente en in drie verskillende
tale: Hebreeus, Grieks en Aramees.13 Hulle het almal geskryf oor die koms
van die Verlosser. Elke woord is deur God geïnspireer.14 Die bekende digter
Voltaire het gesê binne honderd jaar na sy tyd sal die Christendom
‘weggevee word en deel raak van die geskiedenis’. Tog het die Geneefse
Bybelvereniging vyftig jaar na sy dood sy huis en drukpers gebruik om
stapels Bybels te vervaardig,15 Jesus het self gesê: ‘My woorde sal nooit
verbygaan nie’ (Mark 13:31, 1933-vertaling). Dr. H.L. Hastings, ’n bekende
skrywer, is soos volg aangehaal: ‘As hierdie nie die boek van God was nie,
sou mense dit al lankal vernietig het. Keisers en pouse, konings en priesters,
prinse en regeerders het almal al probeer; hulle het gesterf en die boek leef
steeds voort.’16

Daar is meer as driehonderd profesieë oor die geboorte, lewe, dood en
opstanding van Jesus in die Ou Testament. En daar is nog geen ander boek
geskryf wat die toekoms so akkuraat voorspel nie. Professor Wilber Smith,



DD, wat klas gegee het by Fuller Theological Seminary en Trinity
Evangelical Divinity School, het gesê: ‘Nêrens in die totale omvang van die
Griekse en Latynse literatuur … kan ons enige werklik spesifieke profesie
vind oor ’n groot historiese gebeurtenis in die verre toekoms, of enige
profesie oor ’n Verlosser wat uit die mensdom sal kom nie … so ook kan
die stigters van geen sekte in hierdie land enige antieke tekste identifiseer
wat hul toekoms spesifiek voorspel nie.’17 Die Bybel ‘is die enigste bundel
wat ooit deur die mens of ’n groep mense geproduseer is waarin daar ’n
groot hoeveelheid profesieë voorkom wat betrekking het op individuele
nasies, op Israel, op al die mense op aarde, op sekere stede en op die koms
van die Een wat die Messias sou wees.’18

Baie boeke wat die geldigheid van die Bybel bewys, is geskryf deur
sommige van die mees bekwame geleerdes en geleerde individue. Talle van
hulle word genoem in die bronnelys. In sy boek, Evidence That Demands a
Verdict, gee Josh McDowell, ’n gegradueerde van Wheaton College en
magna cum laude-gegradueerde van Talbot Theological Seminary, ’n
interessante vergelyking:

Daar is nou meer as 5 300 Griekse manuskripte van die Nuwe Testament wat aan die mens
bekend is. Voeg daarby meer as 10 000 Latynse Vulgate en ten minste 9 300 ander vroeëre
manuskripte (MSS) en ons het meer as 24 000 manuskripeksemplare van gedeeltes van die
Nuwe Testament wat vandag bestaan. Geen ander dokument of antikwiteit kom eens na aan
hierdie hoeveelhede en getuienis nie. Daarnaas is die Iliad deur Homer in die tweede plek met
net 643 manuskripte wat nog bestaan.19

GEBRUIK GOD DROME EN VISIOENE?

Ek het al verskeie drome van die Here gehad in verband met die Bybel.
Maar selfs baie realistiese drome is geen vergelyking met ’n werklike
besoek aan die hel nie.

Job het gesê: ‘Dan verskrik U my in my drome, en oorval U my met
nagmerries’ (Job 7:14). Die boek Joël verwys ook na drome en visioene.20

Daar is baie voorbeelde waar God aan iemand ’n droom of ’n visioen gegee
het as aanwysing of waarskuwing. Ek glo my ervaring kan geklassifiseer
word as ’n visioen. In 2 Korintiërs 12:1–2 verwys Paulus na ‘gesigte en
openbarings’ en iemand wat ‘weggeruk [is] tot in die derde hemel’. Hy het
gesê: ‘… met die liggaam … of sonder die liggaam, weet ek nie …’

Tydens sy steniging en dood het Stefanus opgekyk na die hemel en ‘die
Seun van die mens wat aan die regterhand van God staan’ gesien (Hand



7:56). Hy het nog nie gesterf toe hy die visioen gesien het nie. Paulus was
op pad Damaskus toe, toe ‘daar skielik ’n lig uit die hemel op hom gestraal
[het]. Hy het op die grond neergeval en ’n stem vir hom hoor sê: “Saul,
Saul, waarom vervolg jy My?”’ (Hand 9:3–4).

Erwin W. Lutzer, wat grade het van die Dallas Teologiese Seminarium,
Loyola Universiteit en die Simon Greenleaf School of Law, het gesê:
‘Indien Stefanus ons Here gesien het voordat hy dood is, en indien Paulus
gesterf het en opgeneem is na die paradys, is dit net moontlik dat ander
gelowiges ook sulke visioene kan kry … Ons moenie sulke ervarings
verwag nie, maar dit kan gebeur.’21

In Openbaring 1:10 sê Johannes: ‘Op die dag van die Here is ek deur die
Gees meegevoer …’ Die Here het aan hierdie groot manne visioene gegee,
en alhoewel my ervaring geensins met hulle s’n vergelyk kan word nie, sê
die Bybel dat ‘God nie onderskeid maak nie’ (Hand 10:34). Hy sal aan
enigiemand ’n droom of ’n visioen gee. In Job 33:14–15 lees ons: ‘God
spreek die mens aan … Hy praat met die mens in ’n droom, in ’n gesig in
die nag.’ In Numeri 24:4 word Bileam beskryf as ‘een wat die woorde van
God hoor, wat sien wat die Almagtige hom laat sien’. Daniël 2:19 sê: ‘Toe
is die geheim aan Daniël geopenbaar in ’n nagtelike visioen.’ Obadja 1
verwys na ‘die gesig van Obadja’ (1933-vertaling). En in Habakuk 2:2
staan daar: ‘Skryf die gesig op … sodat hulle dit in die verbygaan kan lees’
(1933-vertaling).

Dr. Lester Sumrall het ’n visioen van God gehad waarin hy gesien het
hoe die hele mensdom met ’n baie lang, wye grootpad af loop. Hy sê:

God het my opgelig totdat ek afgekyk het op die ontelbare massas van die mensdom. Hy het
my ver met die grootpad langs geneem totdat ek die einde van die pad gesien het. Dit het
skielik geëindig by ’n afgrond bokant ’n bodemlose inferno. Toe die geweldige, eindelose
optog van mense by die einde van die hoofweg kom, kon ek sien hoe hulle in die ewigheid
inval. Toe hulle die kuil nader en die lot sien wat op hulle wag, kon ek hul desperate maar
vergeefse stryd sien om terug te beweeg teen die onverbiddelike druk van diegene wat van
agter af kom. Die groot golwende rivier van die mensdom het hulle heeltyd vorentoe gedruk.
God het my ore oopgemaak om die gille van die verdoemdes te hoor wat in die hel wegsink …
ek kon hul gesigte sien wat verwronge was van vrees. Hul hande het wild rondgewaai, gegryp
na die lug.22

God het vir hom gesê dat hy verantwoordelik sou wees indien hy nie die
mense waarsku teen hul sondige dade nie.23 Daardie verantwoordelikheid
rus op almal wat Hom ken. Dr. Sumrall was ’n gerespekteerde evangelis en



pastor wat baie kerke gestig het, op groot skaal die armes gevoed het en
meer as vyf-en-sestig jaar lank die Woord verkondig het.

HET ENIGIEMAND IN DIE BYBEL DIE HEL BELEEF?

Ek wou weet of daar enigiemand in die Bybel is wat ’n ervaring in die hel
(Sjeool) gehad het.

Sommige teoloë dink dat Jona in die hel was. Ander dink hy was net by
‘die poorte van die hel’. In Jona 2:2 sê Jona: ‘In my nood het ek tot die
Here geroep, en Hy het my gebed verhoor. Diep in die doderyk het ek hulp
gevra, en U, Here, het my gehoor.’ Dan gaan hy voort: ‘Ek het afgesak tot
by die fondamente van die berge, die aarde het my vir altyd toegesluit.
Maar U, Here my God, het my van die dood gered’ (Jona 2:6). Of hy by die
poorte van die hel of binne die poorte van die hel was, is nie belangrik nie.
Die feit dat hy dáár was, is belangrik. Ek probeer nie my ervaring met Jona
s’n vergelyk nie. Hoegenaamd nie. Dit is net om te wys wat die Bybel te sê
het oor die hel en sy ervaring daarvan.

HET ENIGIEMAND ANDERS AL DIE HEL BELEEF?

Daar is ander wat na die hel geneem is of op hul sterfbed ’n glimp van die
hel gesien het. Sommige van hulle het hul ervarings gedokumenteer met
video’s en boeke. Hierdie boeke word in die bronnelys genoem. Ek het geen
idee gehad dat hierdie mense bestaan het nie. Voordat ek met my navorsing
begin het, het ek nog nooit van iemand gehoor wat sulke ervarings gehad
het nie. Hul ervarings is ongelooflik. Hulle kom voor as agtenswaardige
individue; sommige is dokters en ander professionele mense. Ek bekragtig
nie hul getuienisse nie, maar ek verwerp dit ook nie. Hul ervarings is baie
interessant. Hier is een voorbeeld.

In sy boek, Caught Up Into Paradise, verwys dr. Richard Eby na ’n
ervaring toe God hom ’n twee-minuut-visioen van die hel gegee het,
waartydens hy in ’n kuil geplaas is. Daar is vir hom gesê dat hy net twee
minute sou kon verduur. Hy het gesê: ‘Ek het onmiddellik besef ek is ’n
dooie sondaar wat na die diepste dele van die aarde geneem word. Ek is
vervul met ’n gevoel van absolute vrees.’ In die kuil het klein
spinnekopagtige demone oor hom geklim terwyl hy in absolute duisternis
en afsondering verkeer het. Hy het gesê hy het geweet hy sou nooit weer ’n
ander mens sien nie, dat hy nooit daar sou uitkom nie. Die demone het hom



getart: ‘Vervloek God! Vervloek die mense!’ En die reuk! ‘Walglik stink,
vrot, muf, verrot en boos … alles saamgemeng en gekonsentreerd. Stink,
kruipende demone het hulle daarin verheug om my nog aakliger te laat voel.
My vrees het toegeneem totdat ek op die punt was om te verval in absolute
hopeloosheid, vernietigende wanhoop, onpeilbare eensaamheid. Ek was
deur my eie keuse ’n siel wat vir ewig verlore is … Die klewerige, klam
mure het my ’n ewigheid lank vasgedruk sonder enige wegkomkans.’24

Soos ek genoem het, is daar ook ander wat al die hel ervaar het. Ek is nie
uniek nie. Maar enige geestelike ervaring moet beskou word in die lig van
die Skrif.

WAAROM SOU GOD MY HEL TOE GENEEM HET?

Ek glo die enigste rede waarom God my hel toe geneem het, was om my
aandag te vestig op sy Woord oor hierdie onderwerp. Dit is nie dat Hy my
hulp, of enigiemand anders s’n nodig het nie. Maar ek glo die tyd raak min,
en God doen ongewone dinge op hierdie aarde om die mense bewus te
maak van die waarheid. Hy smeek mense om te luister na sy Woord. Dit is
nie ’n verdoemende boodskap nie, maar ’n waarskuwingsboodskap. God
wil nie hê dat enigiemand met daardie besige pad langs moet gaan waarop
so baie mense is nie.25

Oor die algemeen is die hel nie ’n gewilde onderwerp in die hedendaagse
kerke nie. Baie kerke glo nie of preek nie eens oor die hel as ’n letterlike
plek nie. Die pastors in hierdie kerke wil nie hul kerkgangers aanstoot gee
deur hulle te vertel dat daar ’n werklike hel is wat vermy moet word nie.
Ander mense neem aanstoot aan ’n boodskap oor die hel en dink Christene
moet hul oortuigings vir hulself hou. Ek kan dit verstaan, en ons moet
probeer respek toon vir ander se oortuigings. Maar moet ons net respek toon
en hulle nie waarsku nie? Probeer so daarna kyk: Jy slaap in ’n hotelkamer
en dis baie vroeg in die oggend. Iemand begin roep: ‘Brand! Brand!’ Jy sal
nie omgee dat die persoon jou wakker maak nie, en jy sal boonop ook baie
dankbaar wees vir die waarskuwing indien daar regtig ’n brand is. Jy sal die
ongemak verwelkom in ruil vir jou lewe. Sommige mense besef net nie dat
daar ’n regte brand is wat vermy moet word nie.

BELANGRIKE FEITE OOR DIE HEL

HOEKOM SOU GOD MY TOELAAT OM PYN TE ERVAAR IN DIE HEL?

God het baie van die pyn weggekeer wat ek in die hel sou ervaar het. Maar
Hy wou hê ek moet vir ander kan vertel dat daar letterlike pyn in die hel sal
wees. Indien daardie drie-en-twintig minute my genoeg kon motiveer om
nog mense vir Christus te wen, dan het Hy in sy doel geslaag. En dit het my
gemotiveer om juis dit te doen! God wil nie hê ons moet pyn ervaar nie, en
Hy lê ons dit nie op nie. Die duiwel doen dit. God wil ons seën. Jesus sê in
Johannes 10:10: ‘’n Dief kom net steel en slag en uitroei; Ek het gekom
sodat hulle die lewe kan hê, en dit in oorvloed.’

Maar daar is pyn wat Hy toelaat ter wille van die verkondiging van die
evangelie. Hierdie pyn kan gewoonlik geklassifiseer word as vervolging. In
1 Korintiërs 4:12 lees ons: ‘Ons word vervolg, en ons verdra dit.’ Jesus sê:
‘As hulle My vervolg het, sal hulle julle ook vervolg’ (Joh 15:20).

Baie van die apostels het wreed gesterf of is gestenig, geslaan en gevange
geneem omdat hulle die Woord verkondig het. In Handelinge 9:16 verwys
die Here na Paulus wanneer Hy sê: ‘Ek self sal vir hom wys hoeveel hy vir
my Naam moet ly.’ ’n Voorbeeld van Paulus se lyding kan gesien word in
Handelinge 16 waar hy en Silas geslaan en in die tronk gegooi is omdat
hulle die evangelie verkondig het. As God toegelaat het dat sy eie apostels
ly, hoeveel te meer sal Hy nie toelaat dat ek en jy ook ly nie! Maar Hy
herinner ons aan die volgende: ‘Daarom moet dié wat ly omdat God dit wil,
hulle lewe toevertrou aan die getroue Skepper, en aanhou goed doen’ (1 Pet
4:19).

Onthou altyd dat ons lyding in ooreenstemming met God se wil moet
wees, en nie as gevolg van ons eie onkunde of ongehoorsaamheid aan sy
Woord nie, want dit kan ly tot onnodige lyding.



Ek glo die drie-en-twintig minute wat ek in die hel deurgebring het, het
gemaak dat ek meer bereik het as wat ek ooit voor die ervaring sou probeer
bereik het. Die vreugde om te sien hoe een persoon sy lewe vir die Here
gee, is veel groter as enige pyn wat ek ervaar het.

IS DIE HEL LETTERLIK ‘N BRANDENDE PLEK?

Absoluut. Die plek is ’n inferno. Ek het die kuil gesien – anderhalf
kilometer in deursnee en oortrek met vuur. Ek het die vloeibare vuur gesien
wat neerval soos reën. Ek het die intense hitte gevoel en die reuk ingeasem
van dinge wat brand. Ek glo nie die Skrifverwysings is net simbolies of
allegories nie; ek glo hulle praat van regte vuur. Daar is baie belangrike
Skrifgedeeltes en ek wil jou aanmoedig om elkeen van hulle te lees sodat jy
jou eie ingeligte besluit kan neem. Bylae A is ’n omvangryke indeks van
Skriftuurlike verwysings na die hel. Wat God se Woord sê, is baie
belangriker as die verhaal van my besoek aan daardie plek.

Die Ou Testament sowel as die Nuwe Testament bevat bewyse dat die hel
’n letterlik brandende plek is.

Die goddeloses sal te gronde gaan, die vyande van die Here sal tot niet gaan; soos mooi
weivelde wat in vlamme opgaan, so sal hulle verdwyn.

– PSALM 37:20

Die dag kom en hy brand soos ’n oond. Dié wat teen God in opstand is, almal wat verkeerd
doen, sal die kaf wees, en hulle sal verbrand word deur die dag wat kom, sê die Here die
Almagtige.

– MALEAGI 4:1

… en … hulle in die brandende oond gooi.
– MATTEUS 13:42

… want ek ly verskriklik in hierdie vuur.
– LUKAS 16:24

As iemand nie in My bly nie, word hy weggegooi soos ’n loot en hy
verdroog. Die mense maak sulke lote bymekaar en gooi dit in die vuur, en
dit verbrand.

– JOHANNES 15:6

… gestraf met die vuur wat ewig brand.
– JUDAS 7

Hy het toe die skag na die onderaardse diepte oopgemaak, en daar het rook uit die skag uit
opgestyg soos die rook van ’n groot oond. Deur die skag se rook is die son verduister en het



die lug donker geword. [Die rook het letterlik die lug laat donker word. Hoe kan dit gebeur
behalwe as daar ’n werklike fisiese vuur in die brandende kuil is? Dit is nie ’n allegoriese of
metaforiese vuur soos baie mense dink en leer nie.]

– OPENBARING 9:2

… sal hy met vuur en swael gepynig word.
– OPENBARING 14:10

Thomas Vincent het gesê:
Vuur is die doeltreffendste en pynlikste, daarom het God op vuur besluit as straf vir die

liggaam.1

Charles Spurgeon het gesê:
Daar is ’n werklike vuur in die hel, so waarlik as wat jy nou ’n werklike liggaam het – ’n

vuur net soos dié wat ons op die aarde het, behalwe vir een ding – dit sal nie verteer nie, dit sal
jou martel.2

Daar is nog baie ander Skrifgedeeltes oor hierdie onderwerp. (Sien Bylae A.)

WAAR IS DIE HEL GELEË?

Na die oordeel sal ‘die dood en die doderyk’ in die ‘poel van vuur’ gegooi
word (Op 20:14, 1933-vertaling). Waar ook al dit is, dit sal in die ‘diepste
duisternis daarbuite’ wees (Matt 8:12).

Ek glo die Skrif sê dat dit op die oomblik in die middel van die aarde is.
Ek het ’n paar verse hieronder gelys. Ek het op ’n manier geweet dat ek in
die onderste deel van die aarde is, en ek het aangevoel dat dit ongeveer
sesduisend kilometer diep is. Dit was asof my sintuie skerper as
normaalweg is. Ek onthou dat ek gedink het: Die meeste mense op die
aarde se oppervlak het geen benul dat daar ’n hele wêreld hier onder die
oppervlak is nie. Hulle weet nie en sal nie glo dat daar so baie mense hier
is nie. Ek onthou dat ek geval het tot in die hel en opgegaan het deur die
tonnel toe ek daar uit is.

Die bodemlose diepte is letterlik ’n skag. Iewers op die aardoppervlak is daar ’n skag. Die
ingang na hierdie skag lei af tot in die hart van die aarde waar Hades is. Hades word dikwels

in die Bybel as ‘hel’ vertaal. Die hel bestaan. Dit is in die middel van die aarde.3

– CHUCK SMITH

Pastor Chuck Smith, wat al baie boeke geskryf het, is reeds langer as
veertig jaar ’n suksesvolle en gerespekteerde senior pastor by wat vandag



een van die grootste kerke is. Hy skryf: ‘Die hel bestaan. Dit is in die
middel van die aarde.’4 Smith skryf ook in sy boek What the World Is
Coming To:

Wanneer enigiemand in die Ou Testament gesterf het, het hulle na Hades gegaan. Dit is
waarom daar in die Ou Testament na Hades verwys word as die ‘graf’ en die ‘hel’. Dit was die
woonplek vir almal wat gesterf het, maar dit was in twee dele verdeel … Toe Jesus gesterf het,
het Hy na Hades neergedaal en, volgens Petrus, gepreek vir die ‘geeste in die gevangenis’ (1
Pet 3:19, 1933-vertaling). Volgens Paulus het Jesus hierdie gevangenes uit hul tronk gelei toe
Hy opgevaar het (Ef 4:8). Hy het die deel van Hades waar die gelowiges saam met Abraham
op God gewag het om sy beloftes na te kom, leeggemaak.5

Nelson’s New Illustrated Bible Dictionary maak ’n paar interessante
opmerkings oor die hel. In die beskrywing van Sjeool (die hel) word gesê:
‘In die Ou Testamentiese denkwyse is die woonplek van die dooies, Sjeool,
beskou as ’n ondergrondse gebied.’6 Dit gee ook ’n beskrywing van die
woord kuil en sê: ‘… dit word beide in die Ou en Nuwe Testament op ’n
teologiese wyse gebruik. As ’n diep ondergrondse plek het die kuil
sinoniem geword met Sjeool, die woonplek van die dooies.’7

Sommige teoloë sê die hel is in die middel van die aarde. Ander weet nie
vir seker nie. Ek glo die Skrif is duidelik daaroor. Daar is meer as veertig
ander verse oor hierdie onderwerp buiten die verse wat ek hierby insluit,
wat agter in Bylae A gelys word.

… die aarde het sy mond oopgemaak en hulle verslind … So het hulle dan … lewendig na
die doderyk afgedaal; en die aarde het hulle oordek en hulle het omgekom uit die vergadering.

– NUMERI 16:32–33, 1933-VERTALING

‘Ek sien ’n wese uit ’n ander wêreld opkom uit die aarde … ’n Ou man kom op en hy het ’n
mantel aan’ … ‘Waarom steur jy my deur my te laat opkom?’

– 1 SAMUEL 28:13–15

Maar hierdie mense wat my ondergang soek, mag hulle wegsink in die dieptes van die aarde!
– PSALM 63:10

… die aarde sal hulle wat lankal gesterf het, lewend teruggee.
– JESAJA 26:19

… dan sal Ek jou laat neerdaal saam met die wat in die kuil neerdaal, na die mense van die
voortyd; en Ek sal jou laat woon in die onderste plekke van die aarde, in ewige woestenye,
saam met die wat in die kuil neergedaal het …

– ESEGIËL 26:20, 1933-VERTALING

Hulle word almal oorgegee in die mag van die dood. Hulle plek is onder die grond tussen die
mense wat in die graf is.

– ESEGIËL 31:14



Soos Jona drie dae en drie nagte in die maag van ’n groot vis was, so sal die Seun van die
mens drie dae en drie nagte binne-in die aarde wees. [Hades het twee dele of twee kante gehad
wat deur ’n groot kloof van mekaar geskei is. Aan die een kant was paradys; aan die ander
kant, foltering.]

– MATTEUS 12:40

‘Hy[Jesus] het opgevaar’ veronderstel tog dat Hy eers neergedaal het na wat laer is, naamlik
na die aarde toe.

– EFESIËRS 4:9

HET ‘N MENS ‘N LIGGAAM IN DIE HEL?

Ek het beslis ’n liggaam gehad. My liggaam het dieselfde gelyk as nou,
behalwe dat daar geen bloed of water in was nie. Lewe bestaan in bloed, en
water verteenwoordig lewe. Ek was in staat om lyding te oorleef wat
onmiddellik die dood van my fisieke liggaam sou veroorsaak het. Buiten
dit, het my liggaam normaal gevoel en al my verstandelike vermoëns het
klaarblyklik gewerk. Ek kon dink, redeneer en onthou. My emosies was
steeds daar, en alhoewel ek byna geen krag gehad het nie, was my fisieke
sintuie baie skerp – ek kon sien, hoor, voel, ruik en proe. Die belangrikste is
egter wat die Bybel hieroor te sê het.

… laat ons hulle lewendig verslind soos die doderyk en die gesondes soos die wat in die kuil
neerdaal …

– SPREUKE 1:12, 1933-VERTALING

Nee, vrees Hom eerder wat sowel die liggaam as die siel in die hel kan laat vergaan.
– MATTEUS 10:28

… dat hy net die punt van sy vinger in water steek en my tong afkoel, want ek ly verskriklik in
hierdie vuur.

– LUKAS 16:24

Lukas 16:23–24 beskryf ’n man wat ’n tong gehad het, oë en ’n mond
waarmee hy gepraat het. Hy het ook ’n tipe liggaam gehad. Boonop het hy
vir Abraham en Lasarus herken, en dus moes hulle liggame gehad het om
gesien en herkenbaar te kon wees. Sommige kenners meen dat ons nie in
die hemel of die hel liggame sal hê tot na die oordeelsdag nie. Maar Jesus
het na sy opstanding ’n liggaam gehad. Jesus het gesê: ‘Kyk na my hande
en my voete: dit is tog Ek self. Voel aan My en kyk! ’n Gees het tog nie
vleis en bene soos julle sien dat Ek het nie’ (Luk 24:39). Matteus 27:52 sê
(ná Jesus se opstanding): ‘… die grafte het oopgegaan en baie liggame van
die ontslape heiliges het opgestaan. En ná sy opstanding het hulle uit die



grafte uitgegaan en in die heilige stad ingekom en aan baie verskyn’ (1933-
vertaling). Hierdie heiliges moes ’n tipe fisieke liggaam gehad het sodat
hulle gesien kon word! Die liggaam wat ons na die oordeelsdag sal kry, sal
waarskynlik, volgens die Skrif, anders wees as die liggaam wat ons in
daardie stadium na die dood sal hê.

IS DAAR KINDERS IN DIE HEL?

Die Bybel impliseer dat daar nie kinders in die hel is nie. Die buitelyne van
die mense wat ek gesien het, het gelyk soos die van volgroeide of volwasse
mense. Buitendien was die gille wat ek gehoor het, nie die gille van kinders
nie; dit was volwasse stemme. Ek het die indruk gekry, ’n onverklaarbare
gevoel in my binneste, dat daar geen kinders is nie. Dit was my ervaring.
Maar wat die Woord sê, is al wat belangrik is.

[Dawid het gesê:] … Kan ek hom na my toe laat terugkom? Ek gaan na hom toe; hy kan nie na
my toe terugkom nie. [Dawid het gehuil oor sy kind wat dood is, en gesê dat hy na hom sou
gaan.]

– 2 SAMUEL 12:23

As julle nie verander en soos kindertjies word nie, sal julle beslis nie in die koninkryk van die
hemel kom nie.

– MATTEUS 18:3

Laat staan die kindertjies en moet hulle nie verhinder om na My toe te kom nie, want die
koninkryk van die hemel is juis vir mense soos hulle.

– MATTEUS 19:14

Elkeen wat so ’n kindjie in my Naam ontvang, ontvang My …
– MARKUS 9:37

Laat die kindertjies na My toe kom en moet hulle nie verhinder nie, want die koninkryk van
God is juis vir mense soos hulle. Dit verseker Ek julle: Wie die koninkryk van God nie soos ’n
kindjie ontvang nie, sal daar nooit ingaan nie.

– MARKUS 10:14–15

In sy boek, One Minute After You Die, skryf Erwin W. Lutzer:
Kinders sal nie hemel toe gaan omdat hulle onskuldig is nie. Paulus leer ons dat almal
veroordeel is as gevolg van Adam se sonde (Rom 5:12) … Indien kinders gered word (en ek
glo hulle sal) kan dit net wees omdat God hul sonde aan Christus toeskryf; en omdat die
vereiste van persoonlike geloof opgehef word aangesien hulle te jonk is om te glo.8

Die duidelike lering van die Bybel is dat die siele van kinders wat doodgaan voor hulle oud
genoeg is om te verstaan en verantwoordelikheid te aanvaar, na die nuwe Jerusalem geneem
word om in vreugde saam met Christus te woon tot die dag van die wederkoms wanneer hulle



hul eie onsterflike liggame sal ontvang wat vir ewig sal hou. Ek glo die Bybel wys vir ons dat
kinders hemel toe sal gaan.9

– GRANT JEFFREY



WAT GEBEUR IN DIE HEL?

WAT GEBEUR IN DIE HEL?

HOE KON EK IN DIE HEL ‘SIEN’?
Sommige mense het my gevra hoe ek hoegenaamd die vuur, kuile en verlate
gebied kon sien, aangesien daar in die Skrif staan: ‘… die donkerheid van
die duisternis [is] vir ewig … (Judas 13, 1933-vertaling; sien ook 2 Petrus
2:17; Psalm 49:20). Hierdie verse verwys na die tyd wanneer die dood en
die doderyk in die vuurpoel en in die buitenste duisternis gewerp sal word
(Sien Openbaring 20:14; Matteus 25:30). Dit sal na die oordeelsdag gebeur.

Die hel waarna ons tans verwys is Sjeool of Hades, en is nog nie in die
buitenste duisternis nie. Maar soos die Skrif sê, glo ek dat hierdie ook ’n
plek van totale duisternis in die middel van die aarde is. Ek kon net sien toe
ek naby die groot kuil vol tierende vlamme was. John Wesley het gesê: ‘In
die somber areas van die dood … is daar … geen lig behalwe dié van die
woedende vlamme nie.’1

En onthou dat die ryk man in Lukas 16:23 opgekyk en ‘in die verte’ vir
Abraham en Lasarus gesien het. Hoe kon hy hulle gesien het as daar totale
duisternis was?

IS DAAR TRONKSELLE EN TRALIES IN DIE HEL?
Ek het my in ’n tronksel bevind, net soos ’n mens op die aarde sal aantref.
Dit het ’n traliedeur van metaal gehad en ruwe klipmure. Ek het verstaan
dat daar baie sulke selle is. Maar dit wat ek teëgekom het, kan nooit
vergelyk word met die waarheid van die Woord van God nie. Daar is talle
Skrifgedeeltes wat verwys na tronkselle en tralies.

In Spreuke 7:27 (1933-vertaling) dui die Woord aan dat die hel ’n
binnevertrek is, ’n kamer wat die sondaar gevange hou.



TRONKSEL

… wat afdaal na die kamers van die dood.
– SPREUKE 7:27, 1933-VERTALING

Hulle sal bymekaar gebondel word soos gevangenes wat in ’n gat toegesluit is. Hulle sal in ’n
tronk opgesluit word …

– JESAJA 24:22

… wat sy gevangenes nie vrygelaat het … nie.
– JESAJA 14:17

Hy het my pad met klip toegebou … [dit kan profeties wees van die hel]
– KLAAGLIEDERE 3:9

… uit die dieptes uit …
– KLAAGLIEDERE 3:55

TRALIES

Na die grendels van die doderyk sal dit neerdaal …
– JOB 17:16, 1933-VERTALING

Is die poorte van die dood vir jou ontbloot?
– JOB 38:17, 1933-VERTALING

U wat my verhef uit die poorte van die dood …
– PSALM 9:14, 1933-VERTALING

… hulle het tot by die poorte van die dood gekom.
– PSALM 107:18, 1933-VERTALING

… moet ek heengaan in die poorte van die doderyk.
– JESAJA 38:10, 1933-VERTALING

Ek het afgedaal tot by die grondslae van die berge, die grendels van die aarde het my vir altyd
ingesluit; maar U het my lewe uit die kuil opgetrek …

– JONA 2:6, 1933-VERTALING

… en die poorte van die doderyk sal dit nie oorweldig nie …
– MATTEUS 16:18, 1933-VERTALING

… die sleutels van die dood en die doderyk …
– OPENBARING 1:18

… die sleutel van die onderaardse diepte …
– OPENBARING 20:1

Billy Graham het gesê:



Die beskrywing van Satan se groot krag eindig met die woorde: ‘… wat sy gevangenes nie
vrygelaat het … nie’ (Jes 14:17). Dit verwys sonder twyfel na die tronkhuis van Satan, Hades
of die doderyk wat so duidelik in Lukas 16:19–31 uitgebeeld word.2

IS DAAR GRADE VAN STRAF IN DIE HEL?
Ja, die Skrif is baie duidelik hieroor. Ek kan onthou dat ek gedurende my
ervaring aangevoel het dat daar verskillende grade van straf is. Sommige
mense se situasie was erger as dié van ander … selfs al is geen ruimte in die
plek hoegenaamd draaglik nie. Ek onthou dat ek gedink het dat dit baie
erger moet wees in die vuur as in die sel. Kyk weer eens self na wat in die
Skrif staan. Ek het ook ’n paar aanhalings deur teoloë ingesluit.

Dit is die lot van die mens wat skuldig is voor God, die deel van die een wat hom teen God
verset. [Dit is God wat aan dié wat Jesus as Verlosser verwerp, hul regmatige plek in die hel
aanwys of toeken.]

– JOB 20:29

… laat God in sy toorn onheil oor hulle kom?
– JOB 21:17

… uit die dieptes van die dood het U my gered.
– PSALM 86:13

U het my gesit in die kuil diep daaronder, in duisternisse, in dieptes …
– PSALM 88:7, 1933-VERTALING

Die Here die Almagtige het met ons gedoen wat Hy Hom voorgeneem het om met ons te doen,
presies volgens ons lewe en ons dade.

– SAGARIA 1:6

Dit verseker Ek julle: Dit sal in die oordeelsdag vir die gebied Sodom en Gomorra draagliker
wees as vir daardie dorp. [Die vers dui op ’n minder draaglike situasie in die hel.]

– MATTEUS 10:15

… [Hy] … sal elkeen volgens sy dade vergeld.
– MATTEUS 16:27

Daarom sal julle ’n swaarder oordeel ontvang. [Dit dui op ’n ligter oordeel ook.]
– MATTEUS 23:14, 1933-VERTALING

… maak julle hom twee maal so ryp vir die hel as wat julle self is.
– MATTEUS 23:15

… en [hy]sal hom pynig en hom ’n deelgenoot van die geveinsdes maak.
– MATTEUS 24:51, 1933-VERTALING

[Een slaaf is met baie houe gestraf en ’n ander met min houe.]



– LUKAS 12:42–48, 1933-VERTALING

Hy sal elkeen vergeld volgens sy dade …
– ROMEINE 2:6

As iemand die wet van Moses oortree, en twee of drie getuies bevestig dit, word hy nie
begenadig nie, hy word doodgemaak. Hoeveel swaarder straf, dink julle, sal hy kry wat die
Seun van God verag het, die bloed van die verbond waardeur hy geheilig is, geminag het en
die Gees van genade beledig het?

– HEBREËRS 10:28–29

… en oor elkeen is geoordeel volgens wat hy gedoen het.
– OPENBARING 20:13

… hulle lot is die poel wat met vuur en swael brand …
– OPENBARING 21:8

[Met verwysing na Esegiël 32:21–23] Hierdie dapper manne praat van midde uit die doderyk,
wat daarop kan dui dat hulle in die hart van die onderwêreld is, miskien ’n meer eerbare
toewysing as die ‘uithoeke van die kuil’.3

– DANIEL I. BLOCK

Die heiligheid en geregtigheid van God vereis dat daar verskillende grade van straf sal wees
wat die verskillende bose dade en motiewe van dié wat God se vergifnis verwerp het, akkuraat
sal weerspieël.4

– GRANT R. JEFFREY

Daar sal grade van skeiding, afsondering en leegheid in die hel wees.5

– DR. J.P. MORELAND

God se oordeel sal intens persoonlik en individueel wees. God sal elke mens se individuele
verantwoordelikheid akkuraat opweeg. Hy sal ‘aan elke persoon gee volgens wat hy gedoen
het’.6

– SINCLAIR B. FERGUSON



DIE DEMONE VAN DIE HEL



 

HOOFSTUK 10

DIE DEMONE VAN DIE HEL

IS DAAR DEMONE IN DIE HEL?

Die Bybel sê dat daar wel demone in die hel is. Ek self het baie demone by
die kuil, in die tonnel en in die sel gesien. Hulle was almal misvorm en
verwronge, en het gewissel van klein tot enorm groot. Die Bybel sê:

Maar jy [Satan] stort af in die doderyk, af tot in sy diepste deel.
– JESAJA 14:15

… die man wat sy gevangenes nie vrygelaat het om terug te gaan huis toe nie … [Hier word
verwys na Satan in die doderyk.]

– JESAJA 14:17

Dan sal die Koning vir dié aan sy linkerkant sê: ‘Gaan weg van My af, julle vervloektes! Gaan
na die ewige vuur wat vir die duiwel en sy engele voorberei is.’

– MATTEUS 25:41

God het selfs die engele wat gesondig het, nie gespaar nie. Hy het hulle in die hel gestort en
hulle laat boei om in die duisternis gevange gehou te word vir die oordeel.

– 2 PETRUS 2:4

Hy het toe die skag na die onderaardse diepte oopgemaak … Toe het daar uit die rook
sprinkane oor die aarde uitgeswerm … om hulle vyf maande lank te pynig … In daardie tyd
sal die mense die dood soek … Die sprinkane het gelyk soos perde wat regstaan vir oorlog …
en hulle tande was soos dié van leeus. Hulle borskaste was soos ysterharnasse. Die gedreun
van hulle vlerke was soos die gedreun van baie strydwaens … Hulle het sterte met angels soos
dié van skerpioene; en in hulle sterte is hulle vermoë om die mense vyf maande lank kwaad
aan te doen. Hulle het die engel van die onderaardse diepte as koning oor hulle.

– OPENBARING 9:2–11

John MacArthur haal die groot geestelike John Bunyan aan wat gesê het:
‘In die hel sal jy net ’n geselskap verlore siele saam met ’n ontelbare
geselskap demone hê om jou geselskap te hou.’1

Erwin W. Lutzer sê: ‘As dit waar is dat engele diegene inwag wat deur
God regverdig gemaak is, dan is dit verstaanbaar dat demoniese geeste



diegene sal inwag wat die ewigheid sonder God se vergifnis en aanvaarding
ingaan.’2

In pastor Chuck Smith se boek What the World Is Coming To, noem hy ’n
boek deur Harrison Forman getiteld Through Forbidden Tibet. Hy verwys
na ’n hoofstuk getiteld ‘I Saw the King of Hell’. Pastor Chuck vertel: ‘Hy
skryf oor ’n jaarlikse godsdienstige rite in Tibet wanneer die godsdienstige
manne van die nasie bymekaarkom en verskeie demone oproep. Aan die
einde van die week lange seremonie, roep hulle die koning van die hel op.
Wat hy gesien het, was angswekkend. Hy het werklik gesien hoe demone
materialiseer, en hy beskryf hulle en hul onderskeie vorme. Sy beskrywings
van die demone is baie soos dié in Openbaring.’3

Sommige mense het my al gevra: ‘Verwys die Bybel ook na demone wat
drie of vier meter lank is?’ Chuck Missler gee ’n verduideliking vir die
lengte van sommige van die demone wat ek in die hel gesien het op ’n
kassetreeks.4 Hy verwys na die gedeelte in Genesis wat die ‘reuse op die
aarde’ beskryf wat ontstaan het as gevolg van die gevalle engele wat by
vroue geslaap en kinders gehad het wat bekend gestaan het as ‘sterk mense’
(Gen 6:2–4). Hy verwys ook na Judas wat praat van (gevalle) engele wat
nie binne hul magsgebied gebly het nie, maar hul woonplek verlaat en
hulself oorgegee het aan onsedelikheid.5 In Deuteronomium 3:11 word
melding gemaak van die ‘oorblyfsels van die reuse’ en spesifiek verwys na
’n man wie se ysterbed ongeveer vier meter lank was.

Ek is seker jy het al die verhaal van Dawid en Goliat gehoor. Goliat was
byna drie meter lank, en hy was nie die enigste een nie. Die Bybel sê Goliat
het vier ander broers gehad wat almal ook reuse was, en een van hulle het
twaalf vingers en twaalf tone gehad (ses aan elke hand en ses aan elke
voet). (Sien 2 Samuel 21:20.) Dit is sinvol om hiervan af te lei dat hierdie
ongewone groot mans ’n direkte gevolg was van kontak met die gevalle
engele. Die gevalle engele self was waarskynlik ook baie groot. Hierdie
bose engele is in die hel gestort, soos genoem word in Judas 6–7 en 2 Petrus
2:4. Dit word alles baie goed verduidelik op die kassette van Chuck Missler
wat volgens my vandag een van die mees uitsonderlike geleerdes en
leermeesters op aarde is.

IS DEMONE BAIE STERK?



Ek glo die Bybel dui aan dat demone buitengewoon sterk is. Ek kan uit my
eie ervaring sê dat hulle baie krag openbaar het teenoor my. Hulle het my
opgetel asof ek niks weeg nie. Ek kon aanvoel dat hulle duisend keer
sterker is as die krag van ’n gewone man. Lees asseblief self die volgende
verse.

… sy engele, kragtige helde …
– PSALM 103:20, 1933-VERTALING

… twee mense wat in die mag van bose geeste was … hulle …was baie gevaarlik, sodat
niemand dit langs daardie pad kon waag nie.

– MATTEUS 8:28

… het daar van die grafte af ’n man met ’n onrein gees Hom tegemoet gekom … Niemand kon
hom selfs met ’n ketting vasbind nie, want hulle het hom al dikwels met voet- en handboeie
vasgemaak, maar dan ruk hy die handboeie uitmekaar en skop die voetboeie stukkend.
Niemand kon hom baasraak nie.

– MARKUS 5:2–4

Selfs die engele, wat tog baie sterker en magtiger is …
– 2 PETRUS 2:11

Daar bestaan dalk wel verskille tussen gevalle engele en demone, maar dit
is ’n ander saak. Demone, sowel as engele (nie gevalle engele nie, maar
engele oor die algemeen) word in die verse hierbo bespreek, en beide is
baie sterk. Dit is dus logies om af te lei dat die demone in die hel, of die
gevalle engele, ook baie sterk sal wees.

KAN DEMONE MENSE OP DIE AARDE MARTEL?

Ja, hulle kan beslis en hulle het ook al, soos ons in die Skrif kan sien. Maar
hulle kan nie net willekeurig enigiemand martel nie. Hulle moet ’n
toegangspunt hê, toegang tot die individu se lewe. Maar dit is ’n ander saak.
Ek het ook een gedokumenteerde geval hier aangehaal. Die Bybel getuig
van die foltering wat demone mense op die aarde kan aandoen.

Toe roep hulle nog harder; en soos altyd kerf hulle hulle stukkend met swaarde en spiese dat
die bloed oor hulle loop.

– 1 KONINGS 18:28

Die Satan het van die Here af weggegaan en vir Job met pynlike swere getref, van sy kop tot
sy tone.

– JOB 2:7

… twee mense wat in die mag van bose geeste was, [het] Hom van die grafte af tegemoet
gekom. Hulle was baie gevaarlik …



– MATTEUS 8:28

… en dan kap hy [die besetene] homself met klippe.
– MARKUS 5:5

Een van die mense het Hom geantwoord: ‘Meneer, ek het my seun na U toe gebring omdat hy
van ’n gees besete is wat hom stom maak. En elke keer as die gees hom gryp, gooi hy hom op
die grond neer. Dan kry hy skuim om die mond en hy kners op sy tande, en sy spiere trek
saam. Ek het u dissipels gevra om die gees uit te drywe, en hulle kon nie … en baiekeer het die
gees hom al in vuur en in water gegooi om hom dood te maak’ …

–MARKUS 9:17–18, 22

’n Gees pak hom onverwags beet … hy kry stuiptrekkings … Die gees hou aan om hom te
verniel … gooi die bose gees hom op die grond neer en laat hom hewige stuiptrekkings kry …

– LUKAS 9:39, 42

Dan gaan haal hy [die bose gees] sewe ander geeste, nog slegter as hy self, en hulle trek in en
gaan woon daar. Aan die einde is so ’n man slegter daaraan toe as aan die begin.

– LUKAS 11:26

‘Simon, Simon!’ het Jesus gesê. ‘Luister! Die Satan het daarop aangedring om julle soos
koring te sif.’

– LUKAS 22:31

Daar het ook baie mense van die dorpe in die omgewing van Jerusalem af gekom en siekes
gebring en mense wat onder bose geeste gely het. Hulle is almal gesond gemaak.

– HANDELINGE 5:16

… is daar vir my ’n doring in die vlees gegee, ’n boodskapper van Satan om my met vuiste te
slaan …

– 2 KORINTIËRS 12:7

… want daarmee sal julle al die brandpyle van die Bose kan afweer.
– Efesiërs 6:16

… hulle vermoë om die mense … kwaad aan te doen [die demoniese geeste uit die bodemlose
skag].

– OPENBARING 9:10

Demone veroorsaak pyn en pynig mense. Waarom? Die Bybel sê: ‘’n Dief
[Satan] kom net steel en slag en uitroei’ (Joh 10:10).

In Lester Sumrall se boek Run With the Vision, vertel hy van ’n meisie
genaamd Clarita Villanueva, ’n baie bekende geval in die vyftigerjare. Dié
jong meisie was in ’n tronksel in Manila toe sy ten aanskoue van haar
gevangenemers deur duiwels gebyt is. Lester Sumrall skryf: ‘Die
Metropolitaanse radio en die pers van Manila, en die pers wêreldwyd, het
oor hierdie sensasionele storie berig. Die Manila Chronicle skryf op 13 Mei
1953: “Polisiedokters ondersoek saak van meisie deur demone gebyt.” Die



artikel sê verder: “Ten minste vyf-en-twintig bevoegde persone onder wie
Manila se polisiehoof, kol. Cesar Lucero, het gesê dit is ’n baie realistiese
voorbeeld van ’n vreesbevange vrou wat deur onsigbare persone tot
waansin gebyt word. Villanueva het ineengekrimp van die pyn en heeltyd in
angs gegil en geskree … tandemerke, nat met speeksel … al die getuies
beweer dat sy nie haarself kon byt nie. Ander mense het ontsteld gesê: ‘Die
meisie word deur iets onsigbaars verwurg!’ Nog ander het gesê: ‘Kyk, daar
verskyn tandmerke!’ Dokters, wetenskaplikes, professore, regskenners en
selfs spiritualiste het haar probeer help, maar almal het misluk”.’

Jul liggame sal gefolter word in elke deel in die vlamme van die hellevuur … die pyn van die
hellevuur sal duisend keer erger en meer folterend wees. Jul liggame kan nie nou soveel pyn
verduur sonder om te beswyk nie … maar hierna sal God jul liggame versterk sodat hulle dit
sal kan verduur; hulle sal … verbeterde sintuie hê en dus ’n groter kapasiteit vir pyn … Jul

liggame sal val en rol in die vuur, en brand met verskriklike pyn, maar nooit verteer word nie
… ek glo dat ’n kwartier in die hel vir die verdoemdes langer sal voel as ’n hele lewe van

swaarkry op hierdie aarde.6

– THOMAS VINCENT

Lester Sumrall ‘is ’n onderhoud met burgemeester Lacson van Manila
toegestaan om haar te kom help. Die burgemeester was sigbaar geskok deur
die hulpeloosheid van die dokters by hierdie vreemde verskynsel’. Lester is
toestemming gegee om vir haar te bid. Hy het toe die duiwels uitgedryf,
hulle het weggegaan en sy het herstel.7

KAN DEMONE MENSE IN DIE HEL MARTEL?

Die Bybel sê dat die demone na die oordeelsdag saam met die mense
gefolter sal word wanneer die hel en die doderyk in die poel van vuur in die
buitenste duisternis gewerp word.8 Openbaring 20:10 sê: ‘Die duiwel wat
hulle verlei het, is in die poel van vuur en swael gegooi, daar waar die dier
en die vals profeet ook is. Hulle sal dag en nag gepynig word tot in alle
ewigheid.’

Maar ek glo dat die Skrif daarop dui dat God wel toelaat dat demone die
verlore siele in die hel (Sjeool of Hades) tans folter. Ek het die verse gelys
wat skynbaar na hierdie foltering verwys. Dit word dalk nie absoluut sonder
twyfel in die Skrif bewys nie, en sommige teoloë sal van my verskil, maar



ek glo daar is genoeg verse om te bewys dat hierdie foltering nie net ’n
vermoede is nie. Wat in die Skrif staan, is egter al wat saak maak, nie wat
ek sê nie. Ek vertel eenvoudig wat gebeur het. Ek het hierdie foltering
beleef, en jy kan self kies of jy my wil glo of nie. Ondersoek hierdie verse,
soos daar in Handelinge 17:11 staan, en besluit self.

Die Bybel sê dat ons die Skrif moet ondersoek, en deur dit te doen, kan
ons die stukke saamvoeg wat dikwels nodig is om ’n antwoord te verkry.
Ons lees in Jesaja 28:13: ‘Die woord van die Here tot hulle sal nou wees ’n
bietjie brabbeltaal hier en ’n bietjie brabbeltaal daar …’ En in Spreuke 2:4
staan dat ons na wysheid, insig en begrip moet soek soos ’n mens sou soek
na ’n ‘verborge skat’. Spreuke 25:2 sê: ‘Die eer van God lê in wat Hy
verborge hou; konings se eer lê in wat hulle aan die lig bring.’ Kom ons kyk
na ’n paar Skrifgedeeltes.

Jesus sê in Matteus 24:51: ‘… [hy] sal hom pynig en hom ’n deelgenoot
van die geveinsdes maak. Daar sal geween wees en gekners van die tande’
(1933-vertaling). (Sien ook Lukas 12:46). Die Griekse woord dichotomeo
beteken ‘om te sny, te dissekteer, in stukke te sny; 1) die wrede metode wat
deur die Hebreërs en ander gebruik is om iemand in twee te sny; 2) te sny
deur geseling, wreed te kasty.’9

Hierdie twee verse verwys na die erge straf wat vir dié in die hel opgelê
is. Sommige teoloë sê dat dit nie letterlik sny in stukke of sny in twee
beteken nie, maar bloot die uiterste pyn om afgesny te wees van God. Dit
kan waar of onwaar wees. Hoe dit ook al sy, dit bevestig die feit dat die hel
vol foltering is.

Die volgende vier verse beskryf wat die Here sal doen aan dié op aarde
wat in opstand kom teen sy Woord. Maar is dit nie moontlik dat hierdie
verse die straf van die hel ook kan insluit nie? Ek sê dit spesifiek omdat die
eerste reël in die eerste van die vier verse waarna ons kyk, spesifiek verwys
na die hel en die oordeelsdag.

Want ’n vuur is aangesteek in my toorn en het gebrand tot in die doderyk daaronder … As
hulle uitgeput is van honger en verteer deur koorsgloed en dodelike siekte, sal Ek die tand van
wilde diere teen hulle loslaat met die gif van stofkruipers.

– DEUTERONOMIUM 32:22, 24, 1933-VERTALING

Die eerste vers handel oor die hel; die tweede oor foltering op die aarde.
Maar ‘verteer deur koorsgloed en dodelike siekte’ en ‘die tand van wilde
diere’ kan ook beskrywend wees van die hel.



Hy maak die donker my tuiste, ek is soos dié wat lankal dood is. Hy het ’n muur om my gebou
… Hy het vir my swaar bronskettings aangesit. Al roep ek en al smeek ek om hulp, Hy weier
om my gebed te verhoor. Hy het my pad met klip toegebou, vir my geen uitkomplek gelaat nie.
Hy is soos ’n beer wat my inwag, soos ’n leeu wat my voorlê, Hy het my eenkant toe gekeer
en verskeur, my vermink laat lê.

– KLAAGLIEDERE 3:6–11

Waarom verlang julle na die dag van die Here? Dit sal donker bring, nie lig nie; dit sal wees
soos wanneer iemand vir ’n leeu vlug en ’n beer val hom aan … en ’n slang pik hom.

– AMOS 5:18–19

Daarom het hulle My vergeet … Ek sal hulle borskaste oopskeur. Soos ’n leeu sal Ek hulle
daar verslind. Roofdiere sal hulle uitmekaarskeur.

– HOSEA 13:6, 8

Dié wat teen die Here in opstand kom, word vernietig …
– 1 SAMUEL 2:10

Bande van die doderyk het my vasgetrek …
– 2 SAMUEL 22:6

Hy is op pad na sy graf toe, na dié toe wat klaar dood is.
– JOB 33:22

… julle wat nie met God rekening hou nie, anders verskeur Ek julle sonder dat iemand kan
red.

– PSALM 50:22

Die koning … het hom oorgegee om gemartel te word …
– MATTEUS 18:34

Dan sal sy eienaar hom laat doodmaak … Die slaaf sal ’n swaar straf kry.
– LUKAS 12:46–47

En moenie teen God in verset kom nie, soos sommige van hulle in verset gekom het, en hulle
het deur die engel van die dood omgekom.

– 1 KORINTIËRS 10:10

… skag na die onderaardse diepte oopgemaak … sprinkane … uitgeswerm … en hulle tande
was soos dié van leeus [beskrywing van demone wat uit die onderaardse diepte kom – hulle
het tande soos dié van leeus].

– OPENBARING 9:2–8

Let op die herhaaldelike gebruik van ‘leeu’ en ‘verskeur’ en ‘martel’ en
‘vermink’. Wie doen die verskeurwerk, en wie is die folteraars? Wie
‘vernietig’ en wie ‘martel’?

Openbaring 9:7–12 beskryf die demone uit die bodemlose put. In Chuck
Smith se boek, What the World Is Coming To, skryf hy: ‘… hulle het ’n
koning gehad, en hy was die engel van die bodemlose diepte [Satan]. In



Hebreeus is sy naam Abaddon, en in Grieks Appollyon … Albei hierdie
name beteken “vernietiger”. Satan is ’n vernietiger. Hy is die koning van
hierdie demone.’10

In sy boek Journey Into Eternity skep dr. Grant R. Jeffrey ’n analogie en
skets vir ons ’n prentjie met hierdie woorde:

Dink vir ’n oomblik aan die metgeselle wat die hel gaan deel met diegene wat God se genade
hardkoppig tot die einde toe teëstaan – Hitler, Stalin en al die ander moordenaars en martelaars
in die geskiedenis … Stel jou een aaklige oomblik voor wat ’n normale burger sal beleef as hy
verdoem word om in die ergste tronk in Noord-Amerika te gaan woon, heeltemal oorgelaat aan
die genade van die wreedste, mees perverse gevangenes. Verbeel jou dat daar geen wagte of
tralies is om jou te beskerm teen die woede en wreedheid van die genadelose misdadigers wat
saam met jou in die tronk is nie … Maar diegene wat die redding van Jesus Christus verwerp,
sal aan die einde van hul lewens ’n baie erger situasie in die gesig staar as die een wat hier
voorgestel word.11

Spreuke 15:29 sê: ‘Die Here is ver van die goddeloses af …’
Die hel is ’n plek sonder enige goedheid, want alle goeie dinge kom van

die Here af. Alles wat ons geniet, soos vars lug, skoon water, kos, sonskyn,
vryheid, gesondheid, aangename temperature, mooi omgewings,
verhoudings, ensovoorts, sou nie moontlik gewees het sonder God nie. Die
Bybel sê: ‘Elke goeie gawe en elke volmaakte geskenk kom van Bo. Dit
kom van die Vader …’ (Jak 1:17).

Dr. Charles Stanley, wat al vyf-en-dertig jaar lank ’n senior pastor is by
’n groot en gerespekteerde kerk, het gesê: ‘Die mense in die hel sal vir ewig
geskei wees van God en alles wat goed is.’12

Ek glo dat baie van die teksverse wat die straf vir die rebelse aarde
beskryf, ook leidrade onthul oor wat die lyding in die hel sal behels. Maar
hierdie verse is net van toepassing op die lyding wat diegene wat nie die
Here ken nie op aarde gaan beleef. Hoeveel erger sal die hel dan nie wees
nie? Ek laat dit aan jou oor om jou eie gevolgtrekkings te maak.

Ek hoop hierdie navorsing het jou gehelp om meer bewus te word van
wat die Bybel oor hierdie onderwerp te sê het. Maar my ervaring moet weer
eens slegs dien om die aandag op God se Woord te vestig.

AANGEWYS OF TOEGEKEN

1 Konings 20:42 So spreek die Here … die man wat deur my banvloek
getref was … (1933-vertaling)

Job 21:17 Deel Hy smarte uit in sy toorn … (1933-vertaling)
Spreuke 31:8 … vir die regsaak van almal wat wegkwyn. (1933-

vertaling)
Matteus 24:51 … en sal hom pynig en hom ’n deelgenoot van die

geveinsdes maak. (1933-vertaling)
Lukas 12:46 … en sal hom pynig en hom ’n deelgenoot maak van

die ontroues. (1933-vertaling)
Openbaring 21:8 … al die leuenaars, hulle lot is die poel wat met vuur

en swael brand …

DODERYK

Psalm 55:16 Mag hulle onverwags neerdaal na die doderyk …
Psalm 88:4 … ek vat al aan die doderyk …
Psalm 139:8 … gaan lê ek in die doderyk, is U ook daar.
Spreuke 5:5 … haar treë streef na die doderyk toe … (1933-

vertaling)
Spreuke 9:18 … dat dié wat hulle deur haar laat nooi het, klaar diep

in die doderyk is nie.
Spreuke 27:20 Die doderyk en die onderaardse diepte kry nie genoeg

aan dooies nie …
Jesaja 5:14 Die doderyk maak sy keel wyd oop vir hulle …
Habakuk 2:5 … al is hy so gulsig soos die doderyk …



Matteus 16:18 … en die poorte van die doderyk sal dit nie oorweldig
nie. (1933-vertaling)

Matteus 23:33 Hoe sal julle ontkom aan die straf in die hel?
Lukas 12:5 Ek sal vir julle sê vir wie julle bang moet wees: vir

Hom wat mag het om, ná die dood, in die hel te werp.
Ja, Ek sê vir julle, Hóm moet julle vrees.

2 Petrus 2:4 Hy het hulle in die hel gestort …
Openbaring 20:14 Toe is die dood en die doderyk in die vuurpoel

gegooi.

DORS

Sagaria 9:11 Ook sal Ek … jou gevangenes loslaat uit die put
sonder water. (1933-vertaling)

DUISTERNIS

1 Samuel 2:9 … maar die goddeloses word stil gemaak in die
duisternis van die graf.

Job 10:21–22 … voordat ek weggaan na die stikdonker land toe en
nooit terugkeer nie, na die land van die donker nag
met sy diep duisternis waar niks georden is nie, waar
die lig self donker is.

Job 18:18 Hy sal uit die lig die duisternis in gestoot word, hy sal
uit die bewoonde wêreld verjaag word.

Job 33:28 Hy het my siel verlos, dat dit nie in die kuil ingegaan
het nie, en my lewe mag hom verlustig in die lig.
(1933-vertaling)

Job 33:30 … om sy siel terug te bring van die kuil, sodat hy
bestraal word met die lig van die lewe. (1933-
vertaling)

Psalm 49:20 … en hy sal die lig nooit weer sien nie.
Psalm 88:7 U het my onder in die put laat beland, in diepe

duisternis.
Spreuke 20:20 As jy jou vader en moeder vervloek, is jou lewe

daarmee heen en bly net die pikdonker oor.
Nahum 1:8 … jaag Hy sy vyande die duisternis in.



Matteus 8:12 … sal in die diepste duisternis daarbuite gegooi word
…

Matteus 25:30 En gooi die nuttelose slaaf uit in die diepste duisternis
daarbuite.

2 Petrus 2:4 Hy het hulle in die hel gestort en hulle laat boei om in
die duisternis gevange gehou te word …

2 Petrus 2:17 Vir hulle word in die diepste duisternis plek gehou.
Judas 13 God hou vir hulle plek gereed in die duister dieptes

…
Openbaring 16:10 … en daar het duisternis oor die koninkryk van die

dier gekom.

EWIGE SKEIDING

Spreuke 15:29 Die Here is ver van die goddeloses af …
2 Tessalonisense 1:9 Die ewige verdoemenis sal hulle straf wees, altyd

geban uit die teenwoordigheid van die Here …

FOLTERING IN DIE HEL

Psalm 74:20 … want selfs in die uithoeke van die land is daar
verdrukking.

Psalm 116:3 Bande van die dood het my omsluit, doodsangs het
my aangegryp, ek het benoud en bekommerd geword.

Amos 5:18–19 Dit sal donker bring, nie lig nie … en hy leun met sy
hand teen die muur en ’n slang pik hom.

Matteus 24:51 … hom laat doodmaak … Daar sal hulle huil en op
hulle tande kners.

Lukas 12:47–48 … sal met baie slae geslaan word … sal met min slae
geslaan word … (1933-vertaling)

FOLTERING OP DIE AARDE DEUR SATAN OF DEMONE

1 Konings 18:28 … kerf hulle hulle stukkend … dat die bloed oor
hulle loop.

GEEN DOEL NIE

Psalm 6:5 Iemand wat dood is, kan tog nie u Naam bely nie.
Kan iemand in die doderyk U prys?



Psalm 88:6 … dié aan wie U nie meer dink nie …
Psalm 88:13 … in die land van vergetelheid …
Spreuke 10:28 … die goddeloses het geen toekoms nie.
Prediker 6:4 … en met duisternis word die naam daarvan bedek …

(1933-vertaling)
Prediker 9:10 … want in die doderyk waarheen jy op pad is, is daar

nie werk of insig of kennis of wysheid nie.

GEEN GENADE NIE

Psalm 36:6 Here, u liefde reik tot in die hemel, u trou tot in die
wolke …

Psalm 62:13 … aan U, o Here, behoort die goedertierenheid …
(1933-vertaling)

Psalm 103:4 … wat my red van die graf en my met liefde en
ontferming kroon …

Psalm 103:17 Maar onverganklik is die liefde van die Here vir dié
wat Hom dien …

GEEN HOOP NIE

Job 8:13 Daar is geen hoop vir die godlose nie.
Spreuke 11:7 Wanneer ’n slegte mens sterf, verdwyn alle hoop …
Prediker 9:4 Solank jy onder die lewendes is, het jy hoop.
Jesaja 38:18 Want die doderyk sal U nie loof nie, die dood U nie

prys nie; die wat in die kuil neerdaal, sal op u trou nie
hoop nie. (1933-vertaling)

Klaagliedere 3:18 Ek het gedink dit is klaar met my en met my hoop op
die Here.

Efesiërs 2:12 … sonder hoop en sonder God in die wêreld.
1 Tessalonisense
4:13

Dan sal julle ook nie treur nie, soos die ander mense
wat geen hoop het nie.

GEEN RUS NIE (VAN FOLTERING, OOK GEEN FISIEKE RUS OF SLAAP NIE)

Jesaja 57:20 … nie tot rus kan kom nie …
Openbaring 14:11 Die rook van hierdie pyniging styg tot in alle

ewigheid op, en hierdie mense het dag en nag geen



rus nie …

GEEN VREDE NIE

Jesaja 57:21 Vir die goddeloses is daar geen vrede nie, sê my God.
Esegiël 7:25 Wanneer die angs kom, sal hulle vrede soek, maar dié

sal daar nie wees nie.
GODSLASTERING
Esegiël 22:26 … ja, Ek word onder hulle ontheilig [vulgêre en

godslasterlike taal]. (1933-vertaling)
Esegiël 28:14–16 Jy was ’n gérub met uitgespreide vlerke wat beskut

… daarom het Ek jou as onheilige van die godeberg
afgedrywe … [Satan ontheilig] (1933-vertaling)

GRADE VAN STRAF

Spreuke 9:18 … dat dié wat hulle deur haar laat nooi het, klaar diep
in die doderyk is …

Sagaria 1:6 Die Here die Almagtige het met ons gedoen wat Hy
Hom voorgeneem het om met ons te doen, presies
volgens ons lewe en ons dade.

Hebreërs 10:28–29 As iemand die wet van Moses oortree, en twee of drie
getuies bevestig dit, word hy nie begenadig nie, hy
word doodgemaak. Hoeveel swaarder straf, dink julle,
sal hy kry wat die Seun van God verag het, die bloed
van die verbond waardeur hy geheilig is, geminag het
en die Gees van genade beledig het?

KUIL

Job 33:24 Verlos hom, dat hy in die kuil nie afdaal nie … (1933-
vertaling)

Job 33:28 Hy het my siel verlos, dat dit nie in die kuil ingegaan
het nie … (1933-vertaling)

Job 33:30 … om sy siel terug te bring van die kuil, sodat hy
bestraal word met die lig van die lewe. (1933-
vertaling)

Job 33:18 … sodat Hy sy siel kan red uit die kuil … (1933-
vertaling)

Psalm 30:4 … U het my lewend gemaak uit die wat in die kuil



neerdaal. (1933-vertaling)
Psalm 30:10 … as ek neerdaal in die kuil … (1933-vertaling)
Psalm 40:3 … en Hy het my uit die kuil van vernietiging …

opgetrek … (1933-vertaling)
Psalm 55:24 Maar U, o God, sal hulle laat neerdaal in die put van

vernietiging … (1933-vertaling)
Psalm 143:7 Verberg u aangesig nie vir my nie, sodat ek nie word

soos hulle wat in die kuil neerdaal nie. (1933-
vertaling)

Jesaja 38:17 U het my siel liefgehad en getrek uit die kuil van
vernietiging. (1933-vertaling)

Jesaja 38:18 Want die doderyk sal U nie loof nie, die dood U nie
prys nie; die wat in die kuil neerdaal, sal op u trou nie
hoop nie. (1933-vertaling)

Esegiël 32:23 … wie se grafte gemaak is in die uithoeke van die
kuil … (1933-vertaling)

Esegiël 32:25 … en nou dra hulle hul skande by die wat in die kuil
neergedaal het. (1933-vertaling)

Esegiël 32:29 … hulle lê … by die wat in die kuil neergedaal het.
(1933-vertaling)

Esegiël 32:30 … en dra hulle skande by die wat in die kuil
neergedaal het. (1933-vertaling)

Openbaring 9:1 … en die sleutel van die skag na die onder aardse
diepte is aan hom gegee.

Openbaring 9:2 Hy het toe die skag na die onderaardse diepte
oopgemaak, en daar het rook uit die skag uit opgestyg
soos die rook van ’n groot oond.

Openbaring 11:7 … sal die dier wat uit die onderaardse diepte uit kom
…

Openbaring 17:8 Die dier wat jy gesien het, was eers en is nie nou nie.
Hy gaan uit die onderaardse diepte uit kom …

Openbaring 20:3 Hy het hom in die onderaardse diepte gegooi …

LEWENSDUUR IS KORT

Psalm 39:6 Kyk, U het my dae ’n paar handbreedtes gemaak, en



my leeftyd is soos niks voor U nie … (1933-
vertaling)

Psalm 102:4 … want vir my verdwyn die dae soos rook.
Psalm 103:15–16 Die mens, sy lewensduur is soos dié van gras … as

die woestynwind daaroor waai, is dit weg en sy plek
vir altyd leeg.

Jakobus 4:14 Julle is maar ’n damp wat ’n oomblik verskyn en
sommer weer verdwyn.

LIGGAAM IN DIE HEL

Spreuke 1:12 … laat ons hulle lewendig verslind soos die doderyk
en die gesondes soos die wat in die kuil neerdaal …
(1933-vertaling)

Matteus 5:29 … dat jou hele liggaam in die hel gegooi word.
Matteus 10:28 Nee, vrees Hom eerder wat sowel die liggaam as die

siel in die hel kan laat vergaan.

LIGGING

Deuteronomium
32:22

My toorn het ’n vuur aangesteek; dit brand tot in die
doderyk daaronder …

Job 11:8 Dit is … hoër … as die hemele … Dit is … dieper …
as die doderyk.

Job 33:24 Verlos hom, dat hy in die kuil nie afdaal nie … (1933-
vertaling)

Job 33:28 Hy het my siel verlos, dat dit nie in die kuil ingegaan
het nie, en my lewe mag hom verlustig in die lig.
(1933-vertaling)

Psalm 9:16 Die heidene het gesink in die kuil wat hulle gemaak
het … (1933-vertaling)

Psalm 28:1 … sodat ek nie, as U teenoor my bly swyg, word soos
die wat in die kuil neerdaal nie. (1933-vertaling)

Psalm 30:4 … U het my siel uit die doderyk laat opkom …
(1933-vertaling)

Psalm 30:10 … as ek neerdaal in die kuil … (1933-vertaling)
Psalm 40:2 … en Hy het my uit die kuil van vernietiging, uit die



modderige slyk opgetrek … (1933-vertaling)
Psalm 49:18 … want as hulle sterf, neem hulle niks saam nie; hulle

besittings sal hulle nie volg nie.
Psalm 55:16 Mag hulle onverwags neerdaal na die doderyk …
Psalm 55:24 Maar daardie mense, o God, U sal hulle in die graf in

laat neerdaal.
Psalm 88:7 U het my onder in die put laat beland, in diepe

duisternis.
Psalm 139:15 … in die dieptes van die aarde. (1933-vertaling)
Psalm 143:7 … sodat ek nie word soos hulle wat in die kuil

neerdaal nie. (1933-vertaling)
Spreuke 7:27 In haar huis [die prostituut] is jy op pad na die

doderyk toe, by haar is jy op pad na jou dood toe.
Spreuke 9:18 … dat dié wat hulle deur haar laat nooi het, klaar diep

in die doderyk is nie.
Jesaja 14:9 Die doderyk daaronder kom in beroering omdat jy

soontoe kom.
Jesaja 14:19 … maar jy is gewerp, ver van jou graf … na die

klippe van die grafkuil … (1933-vertaling)
Jesaja 38:18 Want die doderyk sal U nie loof nie, die dood U nie

prys nie; die wat in die kuil neerdaal, sal op u trou nie
hoop nie. (1933-vertaling)

Jesaja 44:23 Juig, hemel, oor wat die Here gedoen het, jubel,
dieptes van die aarde … [Hiervolgens was die
paradys voor Jesus se hemelvaart in die onderste dele
van die aarde.]

Jesaja 57:9 … diep na die doderyk toe. (1933-vertaling)
Klaagliedere 3:55 … uit die dieptes uit …
Esegiël 26:20 … sal Ek jou ondertoe laat gaan saam met dié wat in

die graf in afdaal, na die mense van ouds toe. Ek sal
jou soos ander stede wat lankal in puin lê, in die
onderaardse diepte laat woon saam met dié wat reeds
gesterf het.

Esegiël 28:8 In die kuil sal hulle jou laat neerdaal … (1933-



vertaling)
Esegiël 31:14 Hulle word almal oorgegee in die mag van die dood

… onder die grond tussen die mense wat in die graf
is.

Esegiël 31:16 … toe Ek hom na die doderyk laat neerdaal het saam
met die wat in die kuil neerdaal … (1933-vertaling)

Esegiël 31:17 Hulle het ook saam met hom neergedaal na die
doderyk … (1933-vertaling)

Esegiël 31:18 Tog sal jy saam … afgaan graf toe en daar tussen die
eerloses lê saam met dié wat gesneuwel het …

Esegiël 32:18 … laat hulle neerdaal … in die onderste plekke van
die aarde, by die wat in die kuil neergedaal het.
(1933-vertaling)

Esegiël 32:21 … hulle het neergedaal, hulle lê daar … (1933-
vertaling)

Esegiël 32:23 Sy grafte lê diep in die doderyk …
Esegiël 32:24 … neergedaal het in die onderste plekke van die aarde

… en nou hulle skande dra by die wat in die kuil
neergedaal het. (1933-vertaling)

Esegiël 32:25 … en nou dra hulle hul skande by die wat in die kuil
neergedaal het … (1933-vertaling)

Esegiël 32:27 … dié wat af is doderyk toe …
Esegiël 32:29 … by die wat in die kuil neergedaal het (1933-

vertaling)
Esegiël 32:30 … wat neergedaal het saam met die wat verslaan is …

en dra hulle skande by die wat in die kuil neergedaal
het … (1933-vertaling)

Amos 9:2 Al breek hulle deur na die doderyk toe …
Matteus 11:23 … jy sal tot in die doderyk afdaal.
Matteus 12:40 … so sal die Seun van die mens drie dae en drie nagte

binne-in die aarde wees.
2 Petrus 2:4 Hy het hulle in die hel gestort en hulle laat boei om in

die duisternis gevange gehou te word …
Openbaring 9:1 … na die onderaardse diepte …



Openbaring 20:1, 3;
9:1–2; 17:8

… die onderaardse diepte …

REGVERDIGE REGTER

Deuteronomium
16:18

Hulle [die regters] moet die volk billik regeer.

Deuteronomium
16:20

Jy moet alleen laat geld wat reg is.

Deuteronomium
32:4

… alles wat Hy doen, is regverdig. Hy is die getroue
God, sonder onreg, Hy is regverdig en betroubaar.

Psalm 7:10 U wat die mens deur en deur toets, U is die
regverdige God.

Psalm 96:10 … die Here sal die volke regverdig oordeel.
Psalm 96:13 Hy sal oor die wêreld heers met regverdig heid, oor

die volke met billikheid.
Spreuke 11:1 … net die regte gewig dra sy goedkeuring weg.
Spreuke 17:26 Is dit alreeds nie goed om die regverdige te beboet nie

… (1933-vertaling)
Prediker 3:17 God spreek reg oor regverdige en onregver dige …
Jesaja 45:21 … ’n God wat regverdig is en red.
Sagaria 8:16 … laat die waarheid en die reg geld in julle regspraak

sodat daar vrede onder julle kan wees.
Handelinge 17:31 … want Hy het ’n dag bepaal waarop Hy regverdig

oor die wêreld gaan oordeel …

REUKE/STANK

Markus 9:25 … het Hy die onrein gees skerp aangespreek …
Openbaring 18:2 … die skuilplek van alle onrein
geeste …

TOORN

Eksodus 15:7 U laat u toorn woed …
Job 21:30 … op die dag van toorn …
Job 31:23 Want die ondergang wat God bewerk, was ’n skrik vir

my; en weens sy hoogheid was ek onmagtig. (1933-



vertaling)
Psalm 73:27 Dié wat ver van U af is, gaan verlore, U vernietig dié

wat aan U ontrou is.
Psalm 90:7–11 Ons vergaan onder u toorn, ons gaan te gronde onder

u gramskap … Wie ken die krag van u toorn …
Spreuke 11:23 … vir die goddeloses wag daar net straf.
Jesaja 66:15 Hy kom sy toorn koel, Hy kom die straf voltrek met

vuur.
Jeremia 4:4 … sodat my toorn oor julle bose dade nie losbreek

soos ’n vuur en bly brand sonder dat dit geblus word
nie.

Jeremia 25:37 … word uitgewis deur die gloeiende toorn van die
Here.

Klaagliedere 4:11 Die Here het aan sy gramskap vrye teuels gegee, Hy
het sy toorn uitgegiet …

Johannes 3:36 … maar die straf van God bly op hom.
Romeine 1:18 God openbaar vanuit die hemel sy toorn oor al die

goddeloosheid en ongeregtigheid van die mense …
Romeine 5:9 … dat ons deur Hom ook van die straf van God gered

sal word.
1 Tessalonisense
1:10

… Jesus deur wie ons gered word van die oordeel wat
kom.

2 Tessalonisense 1:8 Dan sal Hy die mense straf wat nie vir God ken nie
…

2 Tessalonisense 1:9 Die ewige verdoemenis sal hulle straf wees …
Hebreërs 10:31 Dit is verskriklik om in die hande van die lewende

God te val.
2 Petrus 2:9 … om die goddeloses te straf en vir die oordeelsdag

gevange te hou.

TRONK

Spreuke 7:27 … is weë na die doderyk, wat afdaal na die kamers
van die dood. (1933-vertaling)

Jesaja 24:22 Hulle sal bymekaar gebondel word soos gevangenes
wat in ’n gat toegesluit is. Hulle sal in ’n tronk



opgesluit word, na geruime tyd sal hulle hulle straf
kry.

VERLATENHEID (GEEN LEWE VAN ENIGE AARD NIE)

Jesaja 59:10 … ons is soos dooies onder gesonde mense.
Esegiël 26:20 … en Ek sal jou laat woon in die onderste plekke van

die aarde, in ewige woestenye, saam met dié wat in
die kuil neergedaal het … (1933-vertaling)

VERNEDERING/SKAAMTE (VERDUUR IN DIE HEL)

Jesaja5:14–15 Die doderyk maak sy keel wyd oop vir hulle, hy sper
sy bek groot oop … So word mense verneder en kom
hulle tot ’n val.

Jesaja 5:15 So word mense verneder en kom hulle tot ’n val. So
kom hoogmoed tot ’n val.

Jesaja 57:9 … selfs tot by die doderyk …
Esegiël 32:24 Nou dra hulle hulle vernedering saam met dié wat

reeds dood is.
Openbaring 16:15 Geseënd is die een wat wakker bly en sy klere

reghou, sodat hy nie kaal hoef te loop en die mense sy
skande sien nie.

VERNIETIGING

Job 21:30 … op die dag van ondergang … (1933-vertaling)
Job 31:3 Vernietiging tref immers die bóósdoener, ’n ongeluk

dié wat onreg doen.
Job 31:23 Maar vir die ramp wat God nou gestuur het, is ek

bang …
Psalm 9:18 Die doderyk is die bestemming van die skuldiges, van

al die nasies wat aan God nie dink nie.
Psalm 16:10 U gee my nie oor aan die dood nie. U laat u troue

dienaar nie in die graf kom nie.
Psalm 32:10 Die goddelose het baie smarte …
Psalm 88:11 Sal U met dooies ’n wonder laat gebeur? Kan

gestorwenes opstaan en U loof?
Psalm 103:4 … wat my red van die graf …



Psalm 139:19 As U tog maar die goddelose uit die weg wou ruim, o
God!

Spreuke 10:29 … vir dié wat onreg doen, wag daar ondergang.
Spreuke 11:21 … ’n slegte mens sal nie loskom nie …
Spreuke 15:11 Vir die Here is die doderyk en die onderaardse diepte

nie verborge nie …
Spreuke 21:15 … maar ’n verskrikking vir die werkers van

ongeregtigheid. (1933-vertaling)
Jesaja 1:28 Wie oortree en sondig, sal almal verpletter word.
Matteus 7:13 Die poort wat na die verderf lei, is wyd en die pad

daarheen breed …
Matteus 13:42 Daar sal hulle huil en op hulle tande kners.
Matteus 13:50 Daar sal hulle huil en op hulle tande kners.
Matteus 23:33 Hoe sal julle ontkom aan die straf in die hel?
Matteus 24:51 Daar sal hulle huil en op hulle tande kners.
Matteus 25:30 Daar sal hulle huil en op hulle tande kners.
Lukas 13:3 … maar as julle julle nie bekeer nie, sal julle net soos

hulle ook almal omkom!
Lukas 16:23 Toe hy in die doderyk in pyn verkeer, kyk hy op en

sien vir Abraham daar in die verte …
Romeine 3:16 Hulle laat ’n spoor van verwoesting en ellende agter.
2 Tessalonisense 1:9 Die ewige verdoemenis sal hulle straf wees, altyd

geban uit die teenwoordigheid van die Here en van sy
wonderbaarlike mag.

2 Petrus 2:9 … maar om die goddeloses te straf en vir die
oordeelsdag gevange te hou.

VREES

Job 18:14 … hy sal weggelei word na waar die groot vrees
heers.

Job 31:23 Maar vir die ramp wat God nou gestuur het, is ek
bang …

Psalm 55:5 My hart krimp inmekaar in my, doodsangs oorval my
…



Psalm 73:18–19 U laat hulle ondergaan deur hulle eie geknoei. In ’n
oogwink word hulle iets afgrysliks, gaan hulle te
gronde, tref ’n verskriklike einde hulle.

Spreuke 10:24 Wat die goddelose vrees, kom hom oor …
Hebreërs 10:31 Dit is verskriklik om in die hande van die lewende

God te val.

VUUR/BRAND

Deuteronomium
32:22

My toorn het ’n vuur aangesteek; dit brand tot in die
doderyk daaronder …

Job 18:15 … oor sy woonplek sal brandende swael gestrooi
word.

Job 31:12 Dit sou ’n vuur gewees het wat alles vernietig en al
my besittings verteer.

Psalm 11:6 Hy laat vuur en swael reën op die goddeloses, ’n
skroeiende wind: dit is die beker wat hulle sal drink.

Psalm 37:20 Die goddeloses sal te gronde gaan, die vyande van die
Here sal tot niet gaan; soos mooi weivelde wat in
vlamme opgaan, so sal hulle verdwyn.

Psalm 140:11 Laat gloeiende kole op hulle val, gooi hulle in
modderputte dat hulle nie weer daar uitkom nie.

Jesaja 66:24 … en die vuur waarin hulle brand, sal nie geblus
word nie …

Matteus 5:22 … en wie hom uitskel vir ’n idioot, is strafbaar met
die helse vuur.

Matteus 13:30 Laat al twee saam groei tot met die oes. In die oestyd
sal ek vir dié wat oes, sê: Maak eers die onkruid
bymekaar en bind dit in bondels om dit te verbrand,
maar bring die koring na my skuur toe.

Matteus 18:8 … in die ewige vuur gegooi te word.
Matteus 18:9 … in die vuur van die hel gegooi te word.
Matteus 25:41 … na die ewige vuur …
Markus 9:43 … as dat jy altwee jou hande het en na die hel toe

gaan, in die onblusbare vuur …
Markus 9:44 … waar hulle wurm nie sterf en die vuur nie uitgeblus



word nie. (1933-vertaling)
Markus 9:45 … as dat jy altwee jou voete het en in die hel gegooi

word.
Markus 9:46 … waar hulle wurm nie sterf en die vuur nie uitgeblus

word nie. (1933-vertaling)
Markus 9:47 … as dat jy altwee oë het en in die hel gegooi word.
Markus 9:48 Daar gaan die wurm nie dood nie en word die vuur

nie geblus nie.
Lukas 3:9 Elke boom wat nie goeie vrugte dra nie, word

uitgekap en in die vuur gegooi.
Lukas 3:17 … maar die kaf sal Hy met onblusbare vuur verbrand.
Jakobus 3:6 … en self word dit uit die hel aan die brand gesteek.
Openbaring 9:2 … en daar het rook uit die skag uit opgestyg soos die

rook van ’n groot oond.
Openbaring 20:10 … is in die poel van vuur en swael gegooi … Hulle

sal dag en nag gepynig word tot in alle ewigheid.

WURMS

Job 21:26 Saam lê hulle in die stof, en die wurms oordek hulle.
(1933-vertaling)

Job 24:20 … die wurms eet smaaklik aan hom … (1933-
vertaling)

Jesaja 14:11 Jy lê tussen die maaiers, jy is oortrek van die wurms.
Jesaja 66:24 Die wurms wat aan hulle vreet, sal nie vrek nie …
Markus 9:44 … waar hulle wurm nie sterf … (1933-vertaling)
Markus 9:46 … waar hulle wurm nie sterf … (1933-vertaling)
Markus 9:48 … waar hulle wurm nie sterf … (1933-vertaling)

BYLAE B
BEKENDES SE OPMERKINGS

OOR DIE HEL

Baie mense het al God se Woord en ander hulpbronne bestudeer om die
onderwerp van die hel te kan verstaan. Hul navorsing is dikwels gegrond op
persoonlike ervarings of ander se ervarings. Dit is dikwels sorgvuldig
nagevors in die annale van die teologie en historiese feite. In my navorsing
oor die onderwerp ná my ervaring in die hel, het sommige van hierdie
bekendes se werk my geweldig baie insig en bevestiging verskaf van dit
wat ek self in die hel beleef het.

In ‘Deel 2 – Navorsing ná my terugkeer: Vrae en antwoorde oor die hel’
en ‘Bylae A – Indeks van Skrifgedeeltes’, het ek die Skriftuurlike inligting
en kennis oor die hel wat ek gedurende my eie navorsing versamel het,
weergegee. Wat die Woord van God oor die hel – of oor enige ander
onderwerp – te sê het, is sonder twyfel die gesaghebbende gids vir my en
jou lewe.

Met die lees van hierdie boek, sou jy baie van die bekendes se aanhalings
oor die onderwerp van die hel raakgelees het. Dit is ingevoeg as addisionele
bewyse van die werklikhede wat ek gesien het gedurende my ervaring.
Maar jy sal dit dalk ook insiggewend vind om die addisionele aanhalings
van bekendes in hierdie bylae te lees.

THE ASSEMBLIES OF GOD

Daar sal ’n laaste oordeel wees waartydens die sondaars uit die dood
opgewek en volgens hul dade geoordeel sal word. Die een wie se naam nie
in die boek van die lewe opgeteken is nie, sal saam met die duiwel en sy
engele, die ondier en die vals profeet, oorgelewer word aan die ewige straf
in die poel wat met vuur en swael brand, wat die tweede dood is. (Matteus
25:46; Markus 9:43; Openbaring 19:20; 20:11–15; 21:8)1



CORAL RIDGE PRESBYTERIAN CHURCH

Met die dood verlaat die mens se siel sy liggaam en gaan hetsy na die hemel
of die hel … diegene wat onboetvaardig en ongered is, sal vir ewig na die
buitenste duisternis verban word. Ongelukkig erken ons dat ons glo in die
doelbewuste ewige straf vir dié wat ongered is.2

EDWARD DONNELLY

Die lering van die hel moet ons lei om die liefde en verdienstes van die
Here Jesus Christus nog meer te waardeer … Want hoeveel is ons nie
gespaar nie?3

Die lering van die hel moet gelowiges oneindig vergenoeg en dankbaar
maak teenoor God onder alle omstandighede in die lewe.4

JONATHAN EDWARDS

Ewige straf is nie ewige vernietiging nie. Hulle sal sekerlik nie op die laaste
dag opgewek word, net om vernietig te word nie.5

MILLARD J. ERICKSON

Niks in die Skrif dui daarop dat daar na ’n voorlopige tydperk van straf ’n
geleentheid sal wees om te glo nie.6

JOHN MACARTHUR

Niemand in die Skrif het meer na oordeel verwys as Jesus nie. Hy het
gepraat van sondes wat nie vergewe kan word nie, van die gevaar om jou
siel vir ewig te verloor, om die ewigheid in die foltering van die hel deur te
bring, om vir ewig in die buitenste duisternis te bestaan, waar daar ’n
geween en ’n gekners van tande sal wees.7

CHUCK MISSLER

Sondaars word gewaarsku om ‘te vlug vir die toorn wat aan kom is’ (Matt
23:33; Luk 3:7). By die laaste oordeel sal elke persoon opgewek word en
individueel geoordeel word, en daar sal rekening gegee word van elke
besonderheid in elkeen van ons se lewe (elke gedagte, elke motief, elke
bedoeling) … wat het ons gedoen met dit wat ons geweet het. Alle



godsdienste lei inderdaad na God – as Regter! (Dit sal nie Boeddha,
Mohammed of enige heidense gode wees wat as regter sal optree nie.) Die
Vader het al die mag aan Jesus Christus gegee.8

CHRISTOPHER W. MORGAN

Die volgende beskrywing van die hel [met verwysing na die
daaropvolgende gedeelte in sy boek] kom herhaaldelik voor by byna al die
Nuwe Testamentiese skrywers. Elke skrywer beeld die hel uit as straf of
oordeel … Dus is die drie oorheersende beelde van die hel wat uit hierdie
studie na vore kom, die hel as straf, vernietiging en verbanning.9

ROBERT A. PETERSON

Met die dood gaan die geredde siele onmiddellik na die vreugdevolle
teenwoordigheid van Christus in die hemel, terwyl die verlore siele
onmiddellik na ’n tussentydse hel gaan … by die laaste oordeel … sal die
bose vir ewig gestraf word in die vuurkuil.10

O.C. QUICK, HOOGLERAAR IN TEOLOGIE WAT

DEUR DIE KROON AANGESTEL IS BY OXFORD

Die stroming van anti-universele leringe in die Nuwe Testament kan nie
deur ’n objektiewe verstand anders as onweerlegbaar beskou word nie.11

SOLOMON STODDARD (JONATHAN EDWARDS SE OUPA)

Die vrees vir die hel verhoed mense om te sondig. Die hel word vergelyk
met Sodom toe dit gebrand het (Op 21:8). Wat die ellende van die hel ook al
is, dit sal vir ewig duur. Die duur van hul ellende kan nie bepaal word nie
… Dit maak elke deel van hul ellende oneindig … ’n Mens kan net sowel
sê: ‘Wie kan in ewige vuur leef?’12

WESTMINSTER CONFESSION OF FAITH

Die siele van die regverdiges, volmaak gemaak in heiligheid, word
opgeneem in die hoogste hemele … Die siele van die bose word uitgewerp
in die hel waar hulle in foltering en absolute duisternis sal bly, bewaar vir
die oordeel van die groot dag. Buiten hierdie twee plekke vir siele geskei
van hul liggame, erken die Skrif geen ander nie.13



WESTMINSTER LARGER CATECHISM

Die straf vir sonde in die wêreld wat kom, is ewige skeiding van die
genoeglike teenwoordigheid van God, en die ergste foltering vir liggaam en
siel, sonder ophou, vir ewig in die vuur van die hel.14



NOTAS



 
NOTAS

INLEIDING
1. ‘Na die grendels van die doderyk sal dit neerdaal …’ (Job 17:16, 1933-vertaling); ‘Die
grendels van die aarde het my vir altyd ingesluit; maar U het my lewe uit die kuil opgetrek …’
(Jona 2:6, 1933-vertaling).
2. ‘Want ’n vuur is aangesteek in my toorn en het gebrand tot in die doderyk daaronder …’
(Deut 32:22, 1933-vertaling); ‘… terwyl hulle die straf van die ewige vuur ondergaan’ (Judas
7, 1933-vertaling).

HOOFSTUK 1
1. ‘Vrees Hom liewer wat die siel sowel as die liggaam kan verderwe in die hel’ (Matt 10:28,
1933-vertaling); ‘… en nie jou hele liggaam in die hel gewerp word nie’ (Matt 5:29, 1933-
vertaling, eie klem); ‘Laat ons hulle lewendig verslind soos die doderyk en die gesondes soos
die wat in die kuil neerdaal’ (Spr 1:12, 1933-vertaling).
2. Dit is interessant om daarop te let dat Deuteronomium 3:11 verwys na die oorblyfsels van
reuse: ‘Sy bed was van yster. Dit was sowat vier meter lank …’ Genesis 6:4 verwys na die
reuse op die aarde: ‘In dié dae was die reuse op die aarde, en ook daarna, toe die seuns van
God by die dogters van die mense ingegaan en dié vir hulle kinders gebaar het. Dit is die
geweldiges uit die ou tyd, die manne van naam’ (1933-vertaling). Die term ‘seuns van God’
verwys na gevalle engele. Reuse was die gevolg van bose engele wat met vroue in kontak
gekom het. Sien ook hoofstuk 10, ‘Hoe hanteer ’n mens die demone van die hel?’
3. John Piper, ‘Behold the Kindness and the Severity of God’, ’n preek gelewer op 14 Junie
1992 by die Bethlehem Baptist Church, beskikbaar by
http://www.soundofgrace.com/piper92/06-14-92.htm (4 Augustus 2005).
4. ‘Ja, sy siel kom nader by die kuil en sy lewe by die dodende magte’ (Job 33:22, 1933-
vertaling, eie klem); ‘… sal Ek die tand van wilde diere teen hulle loslaat met die gif van
stofkruipers’ (Deut 32:24, 1933-vertaling, eie klem). Hierdie Skrifgedeelte verwys na wat met
die Israeliete gebeur het as gevolg van hul rebellie. As dit is wat op aarde met hulle gebeur het,
hoeveel erger sal dit nie in die hel wees waar sy toorn uitgestort word nie?
5. ‘En omdat hulle dit nie die moeite werd geag het om God in erkentenis te hou nie … [is
hulle] vervul met allerhande ongeregtigheid … moord … haters van God … onversoenlik’
(Rom 1:28–31, 1933-vertaling, eie klem). Alhoewel hierdie verse verwys na mense, is die mag
waardeur hulle beïnvloed word, demonies. Esegiël 28:14–16 beskryf Lucifer met hierdie
woorde: ‘Jy was ’n gérub met uitgespreide vlerke wat beskut … daarom het Ek jou as
onheilige van die godeberg afgedrywe’ (1933-vertaling, eie klem). ‘Ja, Ek word onder hulle
ontheilig’ (Eseg 22:26, 1933-vertaling). ‘Hulle wat arglistig teen U spreek, u Naam ydellik
verhef – u teëstanders!’ (Ps 139:20, 1933-vertaling, eie klem). Hierdie Skrifgedeeltes verwys
na mense wat God onheilig maak, maar ‘om te ontheilig’ is ’n invloed wat demonies van aard
is, soos daar in Esegiël 28:14–16 geskryf staan. Lester Sumrall noem ook in sy boek Alien
Entities die bekende saak van ’n duiwel besete meisie, Clanta Villanueva, wat hy
gekonfronteer het. Hy skryf: ‘Daar is ’n tierende geveg met die meisie wat God die Vader, God

http://www.soundofgrace.com/piper92/06-14-92.htm


die Seun en God die Heilige Gees vervloek. Haar oë was brandende kole en vuur en gevul met
haat’ (bladsy 137).
6. ‘En moenie murmureer soos ook sommige van hulle gemurmureer het nie, en hulle het deur
die verderwer omgekom (1 Kor 10:10, 1933-vertaling). ‘… in toorn oorgegee aan die pynigers
…’ (Matt 18:34, 1933-vertaling).
7. ‘Die doderyk daaronder is in beroering om jou ontwil, jou koms tegemoet … Hulle hef
almal aan en sê vir jou: Ook jy het kragteloos geword soos ons …’ (Jes 14:9–10, 1933-
vertaling).
8. Christopher W. Morgan en Robert A. Peterson, reds., Hell Under Fire (Grand Rapids, MI:
Zondervan, 2004), 220.
9. ‘Verstaan dit tog, o Godvergeters, sodat Ek nie verskeur sonder dat iemand red nie’ (Ps
50:22, 1933-vertaling). Psalm 32:10 beklemtoon die smart wat ervaar word: ‘Die goddelose
het baie smarte’ (1933-vertaling). ‘Is dit nie ondergang vir die kwaaddoener en ongeluk vir die
werkers van ongeregtigheid nie?’ (Job 31:3, 1933-vertaling). ‘Die wat met die Here twis, word
verpletter’ (1 Sam 2:10, 1933-vertaling).
10. ‘Haters van wat goed is, en liefhebbers van wat sleg is, wat die vel van die mense aftrek en
hulle vlees van hul gebeente …’ (Miga 3:2, 1933-vertaling). Hierdie vers verwys na leiers van
die land wat dit aan die kinders van Israel doen; dit verwys nie na wat in die hel gebeur nie.
Maar waar kry bose mense hul inspirasie? Ter ondersteuning van die gedagte dat duiwels
wonde toedien, lees Markus 5:5: ‘… het hy aangehou om … homself met klippe stukkend te
slaan’ (1933-vertaling). Ook 1 Konings 18:28 wat sê: ‘en hulleself … stukkend gekerwe tot
die bloed op hulle uitgespuit het’ (1933-vertaling). In Markus 9:18–22 lees ons: ‘Elke keer as
die gees hom gryp, gooi hy hom op die grond neer. Dan kry hy skuim om die mond en hy
kners op sy tande, en sy spiere trek saam … en baiekeer het die gees hom al in vuur en in
water gegooi om hom dood te maak’.
11. ‘O Here, u goedertierenheid is tot in die hemele’ (Ps 36:6, 1933-vertaling). ‘Maar die
goedertierenheid van die Here is … oor die wat Hom vrees’ (Ps 103:17, 1933-vertaling).
12. ‘Ook sal Ek … jou gevangenes loslaat uit die put sonder water’ (Sag 9:11, 1933-vertaling).
‘Want die siel van die vlees is in die bloed’ (Lev 17:11, 1933-vertaling). (En daar is geen lewe
in die hel nie.) ‘Stuur tog vir Lasarus dat hy net die punt van sy vinger in water steek en my
tong afkoel, want ek ly verskriklik in hierdie vuur’ (Luk 16:24).
13. Edward Donnelly, Heaven and Hell (Carlisle, PA: Banner of Truth, 2002), 33.
14. ‘[Jesus het] die onreine gees bestraf’ (Mark 9:25, 1933-vertaling).
15. ‘Die ewige verdoemenis sal hulle straf wees’ (2 Tess 1:9). ‘Wat die goddelose vrees, kom
hom oor’ (Spr 10:24).
16. God kan natuurlik enigiets doen, maar hier is enkele Skrifverwysings. In Lukas 18:34, toe
Jesus sy dissipels vertel het van sy kruisiging en dood, lees ons: ‘Die woorde was vir hulle
duister’, selfs al het Jesus dit vir hulle vertel. Nadat koning Nebukadnesar sy verstand verloor
het as gevolg van sy sonde en vir ’n tyd lank soos ’n dier in die veld geleef het, lees ons in
Daniël 4:34: ‘… het ek my verstand teruggekry’.
17. ‘U het my gesit in die kuil diep daaronder, in duisternisse, in dieptes’ (Ps 88:7, 1933-
vertaling). ‘Tog gaan sy siel na die geslag van sy vaders; tot in ewigheid sal hulle die lig nie
sien nie’ (Ps 49:20, 1933-vertaling).
18. ‘Dag vir dag was Ek saam met julle in die tempel, en julle het nie die hande teen My
uitgesteek nie. Maar dit is julle uur en die mag van die duisternis’ (Luk 22:53, 1933-vertaling).
‘Hulle is waterlose fonteine, miswolke voortgedrywe deur ’n stormwind, vir wie die
donkerheid van die duisternis vir ewig bewaar word’ (2 Pet 2:17, 1933-vertaling). ‘… sy lamp
gaan in pikdonker dood’ (Spr 20:20, 1933-vertaling). ‘… vir wie die donkerheid van die
duisternis vir ewig bewaar word’ (Jud 13, 1933-vertaling).



19. John MacArthur, “Hell – the Furnace of Fire”, kasset #GC2304,
http://www.jcsm.org/StudyCenter/john_macarthur/sg2304.htm (19 September 2005).
20. In One Minute After You Die, sê Erwin W. Lutzer dat diegene in die hel ‘verskerpte
waarneming en ’n beter begrip’ het (Chicago: Moody Publishers, 1997, bladsy 39). Lukas
16:23 dui ook daarop wanneer daar verwys word na die ryk man in die hel wat vir ‘Abraham
daar in die verte [sien] en vir Lasarus langs hom’. Hoe sou hy vir Lasarus kon herken as hy ver
weg was? Of hoe het hy vir Abraham herken vir wie hy dalk nooit eers geken het nie?
21. ‘… ’n land van donkerheid, soos middernag, van doodskaduwee en wanorde, en dit gee ’n
skynsel – soos middernag’ (Job 10:22, 1933-vertaling).
22. ‘… ons is onder die gesondes soos dooie mense’ (Jes 59:10).
23. ‘So kom hy nie weer op wat na die doderyk neerdaal nie. Hy sal nie meer teruggaan na sy
huis nie’ (Job 7:9–10, 1933-vertaling). ‘Die oog wat hom gesien het, sien hom nie meer nie’
(Job 20:9, 1933-vertaling).
24. Christian Theology, tweede uitgawe. (Grand Rapids, MI: Baker Academic, 1985, 1998),
1242–1243.
25. ‘… die vyande van die Here soos die prag van die weivelde; hulle verdwyn soos rook,
hulle verdwyn’ (Ps 37:20, 1933-vertaling). ‘Die rook van hulle pyniging gaan op tot in alle
ewigheid’ (Op 14:11, 1933-vertaling), ‘… en die son en die lug is deur die rook van die put
verduister’ (Op 9:2, 1933-vertaling).
26. ‘… uit die put sonder water …’ (Sag 9:11, 1933-vertaling).
27. ‘… want daar is geen werk of oorleg of kennis of wysheid in die doderyk waar jy
heengaan nie’ (Pred 9:10, 1933-vertaling). ‘… laat die goddelose beskaamd staan, laat hulle
verstom in die doderyk’ (Ps 31:18, 1933-vertaling). ‘Of kan skimme opstaan, kan hulle U
loof? … Kan u wondermag in die duisternis bekend word … in die land van vergetelheid?’ (Ps
88:11–13, 1933-vertaling). (Wat ’n beskrywing van die graf, en die hel is selfs nog erger!)
‘Die dode en almal wat na die stilte neerdaal, sal die Here nie loof nie’ (Ps 115:17, 1933-
vertaling).
28. Donnelly, Heaven and Hell, 35–37.
29. ‘Want in die dood word aan U nie gedink nie; wie sal U loof in die doderyk?’ (Ps 6:6,
1933-vertaling). ‘Die dode en almal wat na die stilte neerdaal, sal die Here nie loof nie’ (Ps
115:17, 1933-vertaling).
30. ‘Verstaan dit tog, o Godvergeters, sodat Ek nie verskeur sonder dat iemand red nie’ (Ps
50:22, 1933-vertaling). ‘… [hy] sal hom pynig en hom ’n deelgenoot maak van die ontroues’
(Luk 12:46, 1933-vertaling). ‘… [hy] sal hom pynig en hom ’n deelgenoot van die geveinsdes
maak’ (Matt 24:51, 1933-vertaling).
31. Franklin Graham, The Name (Nashville, TN: Nelson Books, 2002), 20.

HOOFSTUK 2
1. ‘Maar die wat na my luister, sal veilig woon en gerus wees teen die skrik van die onheil’
(Spr 1:33, 1933-vertaling).
2. Erwin Lutzer, One Minute After You Die (Chicago: Moody Publishers, 1997), 12.
3. ‘Hy laat vuur en swael reën op die goddeloses, ’n skroeiende wind: dit is die beker wat hulle
sal drink’ (Ps 11:6). ‘… en hulle het deur die verderwer omgekom’ (1 Kor 10:10, 1933-
vertaling). ‘Laat vurige kole op hulle afgegooi word; mag Hy hulle laat val in die vuur, in
kuile, sodat hulle nie weer opstaan nie!’ (Ps 140:11, 1933-vertaling).
4. Thomas Vincent, Fire and Brimstone (Morgan, PA: Soli Deo Gloria Publications, 1999),
111–112.
5. ‘Naak lê die doderyk voor Hom, en die plek van vertering het geen bedek-king nie’ (Job
26:6, 1933-vertaling). Hierdie vers wys God kan tot in die hel sien; dit is nie vir Hom versteek

nie. Maar die inwoners van die hel is ook fisiek kaal. ‘Geseënd is die een wat wakker bly en sy
klere reghou, sodat hy nie kaal hoef te loop en die mense sy skande sien nie’ (Op 16:15). Weer
eens is die belangrikste betekenis van die vers dat indien ons nie gereed is en geklee is in die
mantel van redding met die koms van die Here nie, ons skaam sal wees. ‘Ek raai jou aan om
van My te koop … wit klere, dat jy jou kan aantrek en die skande van jou naaktheid nie
openbaar word nie’ (Op 3:18, 1933-vertaling).
6. Robert Peterson, Hell on Trial (Phillipsburg, NJ: Presbyterian and Reformed Publishing
Co., 1995), 201.
7. ‘En die rook van hulle pyniging gaan op tot in alle ewigheid, en hulle het dag en nag geen
rus nie’ (Op 14:11, 1933-vertaling). Hierdie Skrifgedeelte beteken daar gaan geen verligting
wees van die marteling nie, geen rus nie – en geen slaap nie.
8. ‘Vir die goddeloses is daar geen vrede nie, sê my God’ (Jes 57:21). ‘Wanneer die angs kom,
sal hulle vrede soek, maar dié sal daar nie wees nie’ (Eseg 7:25).
9. C.S. Lewis het geglo daar sal nie kommunikasie in die hel wees nie, want dit is ’n plek van
eensaamheid. Sien Lutzer, One Minute After You Die, 113.
10. Dit sal in die oordeelsdag vir die gebied Sodom en Gomorra draagliker wees …’
[bedoelende dat omstandighede in die hel minder draaglik is] (Matt 10:15). ‘Wee julle,
skrifgeleerdes en Fariseërs … Daarom sal julle ’n swaarder oordeel ontvang’ (Matt 23:14,
1933-vertaling). ‘… maak julle hom ’n kind van die hel, twee maal erger as julle self’ (Matt
23:15, 1933-vertaling). ‘As iemand die wet van Moses oortree, en twee of drie getuies
bevestig dit, word hy nie begenadig nie, hy word doodgemaak. Hoeveel swaarder straf, dink
julle, sal hy kry wat die Seun van God verag het …?’ (Heb 10:28–29). ‘… uit die onderste kuil
…’ (Klaagl 3:55, 1933-vertaling). ‘U het my siel uit die doderyk diep daaronder gered’ (Ps
86:13, 1933-vertaling). ‘U het my gesit in die kuil diep daaronder, in duisternisse, in dieptes’
(Ps 88:7, 1933-vertaling). Sien ook Lukas 12:42–48. Sien die lys met Skrifgedeeltes in Bylae
A. Sien Esegiël 32:21–23. ‘Hierdie dapper mense praat van midde uit die hel, wat kan beteken
dat hulle in die hart van die onderwêreld is, miskien ’n meer eerbare toewysing as die “diepste
holtes van die kuil”.’ (Morgan en Peterson, reds. Hell Under Fire, 50.)

HOOFSTUK 3
1. In Judas 6 kry ons ’n moontlike verduideliking vir die demone wat vasgeketting was: ‘Dink
ook aan wat gebeur het met die engele wat hulle nie binne hulle eie magsgebied gehou het nie,
maar hulle aangewese woonplek verlaat het. God het hulle met onbreekbare kettings gebind en
hou hulle in duister dieptes vir die oordeel van die groot dag.’ Die ondiere wat ek in die hel
teëgekom het, kon dalk die gevalle engele wees wat vasgeketting is – ek weet nie.
2. ‘Dan sal Ek jou laat neerdaal saam met die wat in die kuil neerdaal, na die mense van die
voortyd; en Ek sal jou laat woon in die onderste plekke van die aarde, in ewige woestenye’
(Eseg 26:20, 1933-vertaling).
3. ‘Daarom het die doderyk sy keel wyd oopgemaak en sy mond uitgerek …’ (Jes 5:14, 1933-
vertaling).
4. In Psalm 88:7 staan daar: ‘U het my gesit in die kuil diep daaronder, in duisternisse, in
dieptes’ (1933-vertaling). ‘Laat vurige kole op hulle afgegooi word; mag Hy hulle laat val in
die vuur, in kuile, sodat hulle nie weer opstaan nie!’ (Ps 140:11, 1933-vertaling). ‘En Hy het
my uit die kuil van vernietiging … opgetrek’ (Ps 40:3, 1933-vertaling). ‘Laat ons hulle
lewendig verslind soos die doderyk en die gesondes soos die wat in die kuil neerdaal’ (Spr
1:12, 1933-vertaling). ‘… laat hulle neerdaal … in die onderste plekke van die aarde, by die
wat in die kuil neergedaal het’ (Eseg 32:18, 1933-vertaling). ‘… wat … neergedaal het … in
die onderste plekke van die aarde … en nou hulle skande dra by die wat in die kuil neergedaal
het’ (Eseg 32:24).



5. ‘… hy laat my woon in duisternisse soos hulle wat lankal dood is’ (Ps 143:3, 1933-
vertaling).
6. ‘… sy aangesig was soos die son wat skyn in sy krag. En toe ek Hom sien, val ek soos ’n
dooie aan sy voete’ (Op 1:16–17, 1933-vertaling).
7. ‘Hy het my siel verlos, dat dit nie in die kuil ingegaan het nie, en my lewe mag hom
verlustig in die lig’ (Job 33:28, 1933-vertaling). ‘… om sy siel terug te bring van die kuil,
sodat hy bestraal word met die lig van die lewe’ (Job 33:30, 1933-vertaling).
8. ‘… het ek my verstand teruggekry’ (Dan 4:34).
9. Charles Stanley, Charles Stanley’s Handbook for Christian Living (Nashville, TN: Thomas
Nelson Publishers, 1996), 245–248.
10. ‘U ken my gedagtes nog voordat hulle by my opkom … Daar is nog nie ’n woord op my
tong nie of U, Here, weet wat dit gaan wees’ (Ps 139:2, 4).
11. ‘’n Mens is bestem om net een maal te sterf, en daarna kom die oordeel’ (Heb 9:27). ‘Die
ewige verdoemenis sal hulle straf wees, altyd geban uit die teenwoordigheid van die Here en
van sy wonderbaarlike mag’ (2 Tess 1:9). ‘Baie van dié wat ontslaap het, sal uit die graf
opstaan, party tot die ewige lewe en party tot ewige skande en veragting’ (Dan 12:2). In
Matteus 25:46 sê Jesus: ‘En hierdie mense sal die ewige straf ontvang, maar dié wat die wil

